
Mataivo ooja istumaasi

ivuaadana aSuusi Cristo
aidasi almAraltadal tami
oidigi daama

1 Potaatagiducatadai aaqui aadufidacaruda Su-
usi Cristo ismaacada arcajiudada arai Davicaru
dai Davicaru arcajiudada Avraafiicaru.

2 Avraaflicaru aroogada Isaacaru, Isaacaru
aroogada  Jacocaru, Jacocaru  aroogada
Judacaru dai aa ismaacada maamarai agai.
3 Judacaru aroogada Paaresicaru daida
Saaracaru daida adaada Tamara taagiducatadai,
Paaresicaru aroogada Esinomicaru, Esinomicaru
aroogada Aramacaru. 4 Aramacaru aroogada
Aminadabacaru, Aminadabacaru aroogada
Naasonacaru, Naasonacaru aroogada
Salmonacaru, > Salmonacaru aroogada Boosocaru
daida adaada Raaba taagiducatadai, Boosocaru
aroogada Obedicaru daida adaada Ruuta
taagiducatadai, Obedicaru aroogada Isaicaru.
6 Isaicaru aroogada arai Davicaru, daida arai
Davicaru aroogada Salomofiicaru daida adaada
arUriiasicaru oofiigada.

7 Daida Salomofiicaru aroogada Roboamicaru,
Roboamicaru aroogada Aviiasicaru, Aviiasicaru
aroogada Asacaru, & Asacaru aroogada
Josapaatacaru, Josapaatacaru Aroogada
Joramacaru, Joramacaru aroogada Usiasicaru,
9 Usiasicaru aroogada Jotamacaru, Jotamacaru

aroogada  Acasicaru, Acasicaru aroogada
Esequiiasicaru, 10 Esequiiasicaru aroogada
Manaseesicaru, Manaseesicaru aroogada
Amofiicaru, Amoficaru aroogada Josiiasicaru,
11 Josiiasicaru aroogada Jeconiiasicaru dai aa
ismaacada maamarai agai. Agai oidacatadai
aidasi araigada Bavilooniana oidacami divia
davasragadaana ajudidiu dai maisapicami vuucai
mui gadavaaragamau.

12 Dai gooquiara Jeconiiasicaru aroogada
Salatielicaru, Salatielicaru aroogada
Sorovaveelicaru, 13 Sorovaveelicaru aroogada
Aviudicaru, Aviudicaru aroogada Eliaquiimicaru,
Eliaquiimicaru aroogada Asoracaru, 14 Asoracaru
aroogada  Sodocaru, Sodocaru  aroogada
Aquimicaru, Aquimicaru aroogada Eliudacaru,
15 Eliudacaru aroogada Eleasaracaru,
Eleasaracaru aroogada Matanacaru, Matanacaru
aroogada Jacocaru, 16 Jacocaru aroogada Osee

ismaacada arcunada Maria dai Maria ardaada
Suusiismaacada araCristo.

17 Tami gaaagai baivustaama dan maacova

oodamiismaacada oidacatadai aidasi oidacatadai
Avraaficaru abiaadara asta aidasi oidacatadai
Davicaru uucami tomasi maivaasi aapana oida-

catadai dai aapa baivustaama dan maacova Davi-

caru abiaadara asta aidasi arai Bavilooniara oida-
cami maisapicami vuucai ajudidiu Bavilooniamu

agal maivaascatai aapana oidacatadai dai aapa

baivustaama dan maacova aida abiaadara asta
aidasi vuusai aCristo, agai maivaascatai aapana

oidacatadai.

18 Aduucai apadui tai divia Suusi Cristo: Maria
ardaada dai casi argancuucunacamicatadai agai
aamadu aOsee damos maiquia amapai oida-
catadai, taida Maria nonoatu guvucadadacada
Diuusi Ibaada. 19 AOsee aramo caali caaga
tuigacami dai maitipaliditadai ismatiagi aoodami
isnonoacatadai AMaria, baiyoma ipaliditadai agai
isastocai dagituagi sal maisoimaa taatatuldana
atataaanadamigada. 20 Dai aidasi quiaa
tatagitoitadai aOsee gomaasi, tai coosigadara
gamaasitu amo Diuusi taaahicaruda daida itatadai:

—Osee Davicaru cajiudada, maitiduaadicuda
vaanafi AMaria vaida argaoofiiacana, Diuusi Ibaada
guvucadadacada viaaca agai agai aali oodami.
21 Agai marata agai amo ali gaali pai Suusi taata.
ASuusi caagacara vuvaida agai oodami soimaas-
camigadaaifidaraismaacada vaavoitudagicascada
potaagiduca agai agai —astatadai.

22 Aidasi apadui gomaasi aida apadui ismaacada
aagai Diuusi gafiiooquituldiadamigacada saida icaiti:
23 Amo ali taji nonoatumu dai maratamu amo ali

gaali dai Emanuel aagadamu oodami.
Ascaiti Diuusi. Emanuel itaiya alidi: Diuusi
garaamadu daacana.

24 Dai aidasi nanaa aOsee poduucai idui is-
ducatai aagidi aDiuusi taaafiicaruda, vaana agai
aMaria. 25 Damos maiaabana voo agai asta aidasi
marai aMaria. Agai artuucamidara marada tai
Suusi taata.

2



MATAIVO 2:1 iv MATAIVO 2:6

1 ASuusi Beleenara vuusai ]udeea dAVAATIATA,

aidasida aEroodasi arraicatadai ami daVaariara.
Tai ami Jerusaleenara Judeea davaariara dada

chiaaqui cacaali. Jerusaleenara siooma muidu
oidacami siaa aamapacara Judeea dAVAATIATA.

Acacaali ismaacada ami_dada caa maata naidi
sisiaavugai. Siaalico padara dada acacaali, 2 dai

gatacacaimi daida icaitimi:

—Vaaco daja aapima judidiu ganraiga
ismaacada vuusai, naidi aatama siaavugaigada
cascada dada aatama dai siaa duutuda ragai
—ascaiti acacaali.

3 Dai aidasida arai Eroodasi mai gomaasi
alin duaadimu agai. Agai  poaliditadai
isoidaca agai amai rai siagai camaitataaanada
agaitadai.  Dail vaasi aoodami Jerusaleenara

oidacami alia duduaadimu Aapa. Agai
poaliditadai  isatataaanadami  istutuiditadai
isgancocodagi. 4 Taida aEroodasi ampagi

vaasl apapaali baitaguucacamigada, aamadu
amamaatatuldiadami Diuusi saalicamigada dai
tacacai saaco vuusia agaitadai aCristo. 5 Tai agai
aa noragi daida itatadai:

—Beleenara tami Judeea davaariara, dai Diuusi
fiooquituldiadamigada 0oja sai pocaiti Diuusi:

6 Ismaacada Beleenara oidaca agai Judeea
davaariara aa judidiu vaamioma siaa
duutuadamu siaa judidiu.

Agai saagida vuusia agai amo gaa taaanadami.

Dai agai taaanadamu ajudidiu.
Ascaiti Diuusi —astatadai agai.

7Taida aAEroodasi astocai vai acacaali ismaacada
dada siaalico padara, dai caaga tacacai suu du-

ucu gamaasitu asiaavugai. 8 Dai gooquiara ootoi
AEroodasi acacaali Beleenamu daida itatadai:

—Ilimivurai dai gaaga aali siaafii dai
masiaascada tagiagi varai dadacai gifaagida
nai aana aapa maa siaa duutudagi —astatadai
AEroodasi.

910 Potatadai arai taida acacaali iji. Daida
Asiaavugai ismaacada taa agal vaasaquioma mos-
baitaqui imaitadai. Taida caquiva asiaavugai

daama siaaco daacatadai aali siaafli. Dai aidasi
acacanli taa asiaavugai alia baiganaali. 11 Dai vaa-

pacacai ami quiiyara taa agai aali siaafii aamadu
adaada. Dai gantootonacada guuquiva dai siaa
duutuli agai aali siaafli dai gooquiara cuupioco
agaigancajojooiiiga dai oiooro, dai cubimadali dai
mirra. Mirra aramo istumaasi chigian uuvadami.
12Dai gooquiara Diuusiaagidi acacaali coosigadara

sai camaiiimana siaaco daacatadai aEroodasi tai
cascada amai voiyamu saali noonora agai.

13 Dai aidasi canoonora acacaali, amo Diuusi
taaafiicaruda gamaasitu coosigadara aOsee daida
itatadai:

—Vanigifii dai vaidacai goali siaafii aamadu
godaada voopoivurai Ejiipituamu dai momaaca
avar daraaja asta siaascada ganaagida aana.
AEroodasi gaaga agai goali siaafii dai muaa alidi

—astatadai aDiuusi taaafiicaruda.
14 Taida aOsee vafii dai tucara vaidacai aali
siaafii anmadu adaada Ejiipituamu. 15 Dai anaasi

daraaja agail asta aidasi muu aEroodasi. Aidasi
poduucai idui agai poduucai apadui ismaacada

aagai Diuusi aaquioma gafiiooquituldiadamigacada
dai pocaiti: “Aagidamu aana gifimara sai vuusaifia
Ejiipituaifidara”, ascaiti Diuusi.

16 Dai aidasi mai aEroodasi isyaatagi acacaali
alia baamu, dal gatajai coodaragai vaasi
aali ismaacada viaacatadai googo uumigi
coidamacoga ismaacada Beleenara oidacatadai

dai vaasi sicoli Beleena oidacami.  Acacaali
sastuduacada caaagidi aEroodasi siaaquida

taatadai agai asiaavugai dai poduucai aasitu
AEroodasi siajudidiu raigada ismaacada gaagai
agal cayoga viaacatadai gooca uumigi. Dai
cascada gatajai coodaragai vaasi aali ismaacada
viaacatadai googo uumigi coidamacoga.
17 Poduucai apadui ismaacada ooja garadufiicaru
Jeremiiasi Diuusi fiooquituldiadamigada  dai
poduucai ooja:

18 Muidutai judidiu ooqui suaanada agai

muiyapara oidacami.

Aooqui suaanada agai gacooditudacai maamarada.
Dai maitipaliadamu aooqui isaa baiaaliatudagi.

Cacoimu maamarada cascada.
Ascaiti Jeremiiasicaru.

19 Dai aidasi camuu aEroodasi, tai amo Diu-
usi taaafiicaruda gamaasitu aOsee coosigadara Eji-
ipitara daida itatadai:

20 —Vafiigifii dai vaidacai goali siaafii aammadu
daada apamu avar iimi gandavaaragamu casi at-
coi agai ismaacada muaa aliditadai goali siaafii
—astatadai ADiuusi taaafiicaruda.

21 Taida aOsee vafii dai vuaa aali siaafii aamadu
adaada tami Isireli davaariara. 22 Damos aidasi

mai aOsee sianArquelao artaaanadamicatadai
Judeeara gaooga Eroodasi vaatara, duaadicuitadai
agal isimiagi gaamucu, tai coosigadara aagidi
Diuusi taaafiicaruda sai Galileeamu iimana. 23 Dai
aancai Galileeara davaariara Nasareeta oidatu.
Aidasi poduucai idui agai poduucai apadui

ismaacada aagai Diuusi fifiiooquituldiadamigada
saida aoodami pocaitiada agai saida aSuusi
arNasareetara oidacami.

3

1 Aida tuigaco oidigana Judeea davaariara divia
aVuaana ismaacada vapaconai aoodami, 2 daida

itatadai: _ _ _
—Ama  duucali avar  gantatagito  dai

camaisoimaasiivuaada casia miaadaimiistuigaco
Diuusi soifia agai oodami sai caagacara oidacana

—astatadai. o ' _ _
3 Idi Vuaana agai ismaacada aagai aDiuusi

Niooquituldiadamigada Isalacaru aduucai ooja agai:

Diuusi ootosa agai amo caali sai oidigana
gamamaatatuldifia dai poduucai
gaaagidamu agai:

“Caotoma divia agai gartaaanadamiga cascada
ama duucai avar gantatagito dai

camaisoimaasiivuaada”.
Asduu ooja Isaia.

4 AVuaana yuucusida cameyu vopodacada
dufiisicatadai dai givurada ogicada dufiisicatadai,
dai soosoyl cuaadana aVuaana aamadu saivoli.
5> Vai daivaifia oodami vaasi Judeea davaariaifidara
Jerusaleenaifidara dai aa aamapacaraaifidara
caaca aliditai istumaasi aagai aVuaana dai

ismaacada miaanaioidacatadaiaaquijordan aapa.
6 Dai ismaacada daanaifia Diuusi sai oigaldana
soimaascamigada AVuaana vapaconaifia ami agaa
Jordan aquiara.

7Damos aidasi taa AVuaana ismuidutai fariseo
aamadu saduseo daivimi sai agal vapaconana tai
agai itatadai:

—Aapima ismaacada daivai tami ansai
ganvapaaconana apan ducami coocoyi ismaacada
vopooyi siuu duucu camasjidagi vasoi, poaliditai
sai poduucai Diuusi camaisoimaasi gantaatatulda
agal. Aapaga gaaagai issaalicada ama duucai
gantatagituagi aapima dai camaisoimaasi
ivuaadagi. 8 Caagacaraavar oidaca vai naidifia
aa massaalicada caama duucai gantatagito dai
camaisoimaasi ivuaada agai. 9 Dai maitavar
povanaliada aapima masaida arAvraafiicaru
cajiudada sai cascada caagacara gannaidi
Diuusi. Saalicada anganaagidi sai Diuusi
istutuidi  isidufiiagi ~ Avraaflicaru cajiudada
asta idi ojoodiaifidara isipaliadagi. 10 Diuusi
cabaigaduu issoimaa taatatuldagi maicaaga
tuutiacada apan duucai amo caali ismaacada
guicutai uusi ismaacada maicaagadu iibiada

dai mamaidi. Poduucai Diuusi ootosamu
aoodami ismaacada soimaasi ivueeyi maaca

siaaco tomastuigaco maacana tai. 11 Aana gia
suudagicada ganvapaconai sai naidifia aa masai
caama duucai gantatagito dai camaisoimaasi
ivuaada agai. Damos divia agai amai ismaacada
ganvapacona agai Diuusi Ibaadacada sai
ganaamadu daacana Diuusi Ibaada. Dai agai vaa
naida agai oodami ismaacada arcasga ivuaadami

dai ismaacada armaicasga ivuaadami.  Agai
vaamioma viaa guvucadagai ifisaana.  Aana
maitistutuidi siaasi istutuidi agai. 12 Amo caali
ismaacada calivai taligi bai tueeyi ataligi daida
acosada mamaidi. Poduucai idufiia agai agai
ismaacada divia agai aoodamicada. Ismaacada
vaavoitudai agai iimia agai tavaagiamu dai
ismaacada maivaavoitudai Diaavora aamadu
iimia agai agai siaaco tomastuigaco maacana tai
—astatadai aAVuaana aoodami.

13 Vaida aSuusi_ Galilea davaari amaadara
imaitadai dai aayi ami agaa Jordan aquiara

siaaco daacatadai aAVuaana sai agai vacuaanana.
14 AVuaana maitipalidimi tuucamidara
isvacuaanagi daida itatadai agai aSuusi:

—Aanaava agai dai gaaagai pasgifivacuaanagi.
¢Tuipasi aapi ipalidi isaana gavacuaanagi?
—astatadai aAVuaana.

15 Damos aSuusi itatadai:

—~Casi maifiioocada siooma arcaagai tasidufiiagi
istumaasi Diuusi ipalidi —astatadai ASuusi.

Taida aVuaana ipali. 16 Dai aidasi mosva-

coi aVuaana aSuusi taida aSuusi vuusai suuda-
giaifidara. Tai otoma gacupiooco atavaagi taida

aSuusi taa Diuusi Ibaada vai tavai siaaco uucami
daacatadaiagaiapa maasiamo tugu. 17Tai caidatu

AmMO fiooqui tavaagiaifidara daida icaiti:
—Idiavar gifimaranaialia oigadai aana. Daiaana
alia baigifialidi goocada —ascaiti afiiooqui.

4



MATAIVO 4:1 X MATAIVO 4:7

! Taida Diuusi Ibaada vaidacai aSuusi oidigamu,
sabai aDiaavora iduifituldana amo istumaasi istu-
maasi Diuusi maitipalidi.

2 Daida Suusi maitauu goo coobai tasai dai
g00 coobai tucagi dai cascada biuugimucatadai.
3 Taida aDiaavora miaadara caquiva siaaco daa-

catadai aSuusi naida aliditai sabai iduifituldana
AmMo istumaasi istumaasi Diuusi maitipalidi daida

itatadai:

—Pasaapi arDiuusi marada di, taaafifii
goojoodai vai tascali ganaatona —astatadai
aDiaavora.

4Damos aSuusi itatadai:

—Diuusi fiiooquidara icaiti: “Maisiu mosaca tas-
calicada istutuidi oodami isoidacagi, gaaagiava
Diuusi fiiooquida aapa”, ascaiti Diuusi fiiooquidara
—astatadai aSuusi.

> Taida  aDiaavora  vaidacai  aSuusi
Jerusaleenamu dai ami agaa quiuupaigadara

ajudidiu daama tasagi, 6 daida itatadai:

—Pasaapi arDiuusi marada di, tabiaadara
matana gaasi tuduida. Pocaiti Diuusi fiiooquidara
di:

Diuusi ootosamu gatataaafiicaru vaida
ganuucaticana.

Sigadaagiadamu agai gannoonovicada pai mais-
araana aapi gaaacaso Amo odiana.
Ascaiti Diuusi fiiooquidara —astatadai aADiaavora.

7Taida aSuusi itatadai:

—Pocaiti  aapa  Diuusi  fiooquidara  di:
“Maitaaagal pasaagiadagi Diuusi saida iduuna
Amo istumaasi mosnaida aliditai sabai giduuna”,
ascaiti Diuusi fiiooquidara —astatadai ASuusi.

8 Tai Apamu aDiaavora vaidacai ASuusi Amo gaa
tuvidacamu dai abiaadara tataagidi vaasi gagar
tataaanadami ismaacada oidaga oidigi daama dai
vaasi oodami ismaacada taaanai atataaanadami,
9 daida itatadai:

—Aana angamaquiagi oigaragai pai taaanada
vaasi - goovai  pasgifivuidara  gatootonacada
caquivagi dai gifisiaa duutudagi —astatadai
aDiaavora.

10 Taida aSuusi itatadai:

—Imadani tabiaadara Diaavora, pocaiti Diuusi
Niooquidara: “Aliasi gaaagai issiaa duutuadagi Di-
uusi dai mosaca agai aagiadagi”, ascaiti Diuusi
Niooquidara —astatadai aASuusi.

11 Taida aDiaavora ii abiaadara, tai dada Diuusi
tataaaficaruda dai nuucagi ASuusi.

12 Aidasi mai aSuusi ismaisapicatadai AVuaana
ii Galilea davaariamu. 13 Damos camaivii agai
Nasareetara baiyoma Capernauumamu ii agai
dai maaca oidaca agai. Capernauuma argaa
suudagi ugidiana. Agaa suudagi ugidiana
arNepatalicaru davaaragadacatadai dai abaana
Nepatalicaru = davaaragada  arSebulonacaru
davaaragadacatadai. 14 Aidasi aSuusi ii
gamucu aida apadui ismaacada ooja Diuusi
hiooquituldiadamigada Isalacaru daida icaiti:
15 Mui oodami sibaaadara oidacami oidaca agai
Galileeara
Sebulonacaru davaaragadara dai Nepatalicaru
davaaragadara agaa suudagi abaana Jordan aqui
maigovai.

16 Dai agai maimaatacamu Diuusi fiiooquida dai

alia soimaasi ivuaadamu. _
Damos gooquiara cascamu agai istumaasi gama-

maatatulda agaiacaagacara vuviaadamidai
baiganaliadamu agai.

Ascaiti Isafacaru. _ . _
17 Aida abiaadara aSuusi potatadaifia aoodami:

—Ama duuquiavar gantatagito dai
camaisoimaasiivuaada. Casia miaadimiistuigaco
soifia agai Diuusi oodami sai caagacara oidacana
—astatadaifia ASuusi.

18 ASuusi gaa suudagi ugidiamu saali imaitadai
Galileeara, dai taa gooca gansiaagama. Amoco
Simufii Piiduru taagidu, dai agamai Aandarasi.
Agai arvatopa vuudamicatadai, dai suudara dadai-
tudai ganvatopa vuicaru. 19 Taida aSuusi itatadai:

—Gifioiddvurai nai aana ganmaatatuldana
masducatai gaagada aapima oodami vaida
gifivaavoitudana —astatadai aSuusi.

20 Tai agai otoma anaasi viaa ganvatopa vuicaru
dai oi ASuusi.

21 Dai baitaquiooma taa aSuusi aapa gooca
gansiaagama. Jacovo aamadu Vuaana Sevedeo
maamarada. Vai amo vaarcu araana daraajatadai
aamadu oogada dai daraasdi ganvatopa vuicaru.
Taida aSuusi vai. 22 Tai agai otoma anaasi viaa
avaarcu anmadu ganooga dai oi ASuusi.

23 ASuusi vaasi Galilea davaariana aimaraitadai,
dai vaasi judidiu quiquiuupaigadara gaaagldmu
isDiuusisoifia agai oodami sai caagacara oidacana.
Vaasi istumaasi gaaagidifia aSuusi saalicada

arcasgaducami. Dai Suusi duduaaidimi mui
oodami naana maasi coocodagai viaacami.

24 Tai otoma mai vaasi Siria davaariara oidacami
istumaasi ivuaadana aSuusi, dai otoma vuaapi

agai aSuusi vaasi acoococoidada sai duduaaidana
tomastuma coocodagai viaacami dai ismaacada
maitistutuiditadai isoifiadagi vaida aSuusi

duduaaidifia vaascatai dai vuvaitu Diaavora
tataaafiicaruda oodamiaifidara. 25 Tai oi mui
oodami aSuusi Galileeaifidara, dai Decapolisi

davaariaifidara, dai vaasi Judeea davaariaifidara
Jerusaleenaifidara dai aa aamapacaraaifiidara, Agaa
aqui Jordan vasofiiomaifidara.

)

1 Dai aidasi taa aSuusi vaasi aoodami,
tasai amo giidiana dai ami daiva. Taida
amamaatardamigada ganampagi aSuusi sicoli

dai vaasi aoodami. 2 Vaida aSuusi mamaatatuldi
daida itatadai:

3 —Diuusi caagacara naidi vaascatai ismaacada
maata istagito isDiuusi soifiagi vaida ivuaada agai
istumaasi Diuusi ipalidi. Diuusi soifiamu vai agai
ivuaadana istumaasi Diuusi ipalidi.

4 Diuusi caagacara naidi agai ismaacada sivi
soigaalidi soimaasi ivuaadatai agai Diuusi bai
aaliatudamu.

5> Diuusi caagacara naidi agai ismaacada
maigagarducada ganalidi, agai taaanadamu oidigi
utudiara siaascada ugitiagi idi oidigi.

6 Diuusi caagacara naidi agai ismaacada
saalicada caagacara oidaca alidi, Diuusi soifia
agai agai vai poduucai oidacana.

7 Diuusi caagacara naidi agai ismaacada
soiganalidi aacada, Diuusi soigaaliadamu agaicada
AApA.

8 Diuusi caagacara naidi agai ismaacada
maisoimaasi ivuaada alidi. Agai Diuusi aamadu
iimimu.

9 Diuusi cangacara naidi agai ismaacada soicai

acocoadami sai camaitancocodaina. Diuusi
gamaamara duucai naijadamu.

10 Diuusi caagacara naidi agai ismaacada aa
soimaa taatamituldi ivuaadatai agai istumaasi Di-
uusi ipalidi. Diuusi soifiamu vaida apiaivuaada
agai istumaasi Diuusi ipalidi.

11 Diuusi caagacara gannaijadamu aapima
siaascada aoodami ganaagiadagi soimaasi
hiooqui dai soimaasi gantaatamituldiadagi dai
masiaascada ganyaatagadagi, gifivaavoitudaitai
aapima. 12 Damos baigavar analiada
aapima Diuusi ganmaaquimu amo istumaasi
caagaducami tavaagiara, poduucai aapa soimaa
taata aDiuusi fifiiooquituldiadamigada ismaacada
aapaga dada isaapima.

13 Ismaicaagacara oidaca aapima oodami
maitipaliadamu isvaavoitudagi Diuusi fiiooquida
poduucai isduucai amo oodami maitipalidifia
iscuaadagi cuaadagai maiyoovicami. Cascada
aliasi gnaagai iscaagacara oidaca aapima.
Naiditai aa iscaagacara oidaga aapima poduucai
ipaliadamu agai isvaavoitudagi Diuusi fiiooquida

damos ismaicaagacara oidaca aapima aida gia
maisoical aapima oodami dai Diuusi gajiaadara
ganviaamu aapima.

14-16 Aliasi arsoifii cuudagi tucara. Poduu-
cai aapa aliasi arsoifii aapima caagacara oida-
catai vai poduucai maatana aa isducatai Diu-
usi ipalidi isoidacagi. Vaasi oodami gantagito
naidiisaapimaarvaavoitudadami. Daida aoodami
naiditai iscaagacara oidaga aapima siaa duutu-
adagi Diuusi garooga ismaacada tavaagiara daja.

17 Maitavar povanaliada aapima ifisaana divia
dai maiaagiada ifiagai Diuusi saalicamigada
dai mamaatatuldiaragada ismaacada aagidi
agal Moseesacaru dai gafhifiooquituldiadamiga,
baiyoma divia aana dai aagiada ifiagai. 18 Saalicada
anganaagidi sai siaasi uucami caaacagi oidigi
vaasSi istumaasi aagai Diuusi moduucai imada
agali maitaviaa agai tomalaachi tomali amo
oojai maimaigovai gadaasa agai asta siaascada
apadui  vaasi ismaacada viaa siapadufiiagi.
19 Cascada sioora amapiadara viaagi amo
istumaasi Diuusi saalicamigadaaifidara, tomasi
agai poalidi ismaisi gaaagai isidufiiagi dai
poduucai mamaatatuldiadagi aoodami sai
poduucai ivuaadana agai maicaaga ivueeyi
istumaasi Diuusi ipalidi. Damos agai ismaacada
angiadagi Diuusi saalicamigada dai poduucai
mamaatatuldiadagi aoodami sai poduucai
ivuaadana agai gia caaga ivueeyi istumaasi
Diuusi ipalidi. 20 Aana anganaagidi aapima
sai amamaatatuldiadami Diuusi saalicamigada
aamadu afariseo poalidiiscaagacara oidaga damos

maitarvaavoil. Aapima aliasi gaaagai issaalicada
caagacara oidacagli maisiu apan duucai agai.
Damos istatagitoda aapima apan duucai agai,
Diuusi maitansoifiamu iscaagacara oidaca aapima.

21 Aapima cajioma masaida itatadai ganaaqui
aadufiicaru: “Maitavar gacoodada, isamaadutai
gamuaagi adudunucami gaaagai isgataaafiagi
muaaragai agai aapa”. 22Damos aana anganaagidi
sai tomasioora sioora baamuagi gaadufii vui, dai
sioora galnaasi fiioocadagi gaadufii vui, dai sioora
vuiirugami aagadagi gaadufii Diuusi soimaa
taatatuldamu tomasi ganmamaatatuldiadamiga
maipoduucai ganmamaatatuldiadagi.

23 Poduucai isamaadutai imiagi agaa quiuupi-
amu dai siaa duutuda agadagi Diuusi dai ami
tagituagi saida idui amo istumaasi soimaascami
gaadufii vui vai cascada vui baamucagi aadufida,
24 gpaagai isvuusia agai abiaadara dai maa naidagi
gaadufii dai baidufiiagi fiiooqui agai aamadu. Dai
aida gia Apamu imiagi agai agaa quinupiamu dai
ami siaa duutudagi Diuusi.

25 Isnmaadutai soimaasi idufiiagi gaadufii vui
vaida aadufida vaidaquiagi dudunucamiara
damos baiyoma gaaagai isbai dufiia agai fiiooqui
agali aamadu voiyamu vai agai maivaidaquiagi
dudunucamiara vaida adudunucami taagidan
tada asandaaru vaida asandaaru maisagi. 26 Aana
gia ganaagidi sai maivuusian tada agai abiaadara
asta siaascada gaaa namaqui vaasi masiaasi tafiiagi.

27 Aapima cajioma sai aaqui abiaadara aduucai
graa: “Sal maitaaagai isgoogosi ganducamicagi
oodami”. 28 Damos aana anganaagidi sai toma-
sioora sioora galnaasi gantatagitodagi amo ooqui
vui tomasi maacasdara naidi agai, agai caapan aasi
soimaasi ivueeyi isaamadu voimudai.

29 Isamaadutai naijadagi amo istumaasi dai
gaaasida aliadagi siaapa ama maasi soimaascami
baiyoma gaaagai ismainaijadagi dai Diuusi
asamadu imiagi dai maisiu aDiaavora aamadu
imiagi. 30 Isamaadutai idufiia aliadagi amo
istumaasi soimaascami ganoonovicada baiyoma
gnraagaiispoaliadagiagaiismainoonova daiDiuusi
aamadu imiagi dai maisiu aDiaavora aamadu
imiagi. Poduucai aagai aSuusi sai aoodami
camaisoimaasiivuaadana.

31 Aaqui aduucai gaaagai aapa: “Tomasioora
sioora dagituagi gaoofiiga gaaagali ismaquiagi
AMO 00jai siaaco aagadagi iscadagito”. 32 Damos
aana anganaagidi sal isamo caali dagituagi
gaoofiiga, maiviaacatal istuisida dagituagi,
oodami poaliadamu isaooqui gogoosi gaducami
sai cascada dagito acaali damos acaali ardufiida
ispoduucai tatagitodagi aoodami, dai sioora
vaanagi amo ooqui dagitobarui agai soimaasi
ivueeyi aApA.

33 Aapima cajioma aapa masaida itatadai
ganaaqui aadufiicaru:  “Siaascada amaadutai
pocaitiadagi sai maata Diuusi sai saalicada idufiia
agai amo istumaasi Diuusi vaatara aliasi gaaagai

isidufiiagi”. 34 Damos aana anganaagidi sai
maitaaagai isaagadagi Diuusi tomastumaasicada.
Gaaagai isaagadagi Diuusi mosacaasi siaascada
saalicada graagadagi dai sai siaascada aagadagi
isamo istumaasi arvaavoi maiaagadagi tavaagi
maaca gataaanai Diuusi cascada, 35 tomali
maiaagadagi davaarai ami daja Diuusi cascada,
tomali Jerusaleena ami gataaanada agai Diuusi
garbaitacaaacamiga cascada. 36 Dai tomali
maiaagadagi ganmoomo aapima maitistutuidi
istojatudagi siaapa tucutudagi tomali amo cuupai.
37Mosavar cho caitiada siaapa aja dai maitarcaagai
isvaamioma aagadagi.

38 Aapima cajioma isaaqui gaaagai aduucai:
“Isnmaadutai gagagaaviagi gavuji pai
camainaaada aapi gavujicada adudunucami
viaa ispoduucai idufiagi agaicada aapa dai
isamaadutal  gagagaaviagi dal  daitudagi
gataatamu adudunucami viaa ispoduucai
iduifiiagi aapa agaicada”. 39 Damos aana
anganaagidi: = Maitaaagai pasvui gasia aapi
aoomaligami baiyoma isamoco gagagaaviagi
gavuivasana dagitofii vai ajadara gagagana aapa.
40 Tsamoco vaama gacaasagi dai gayaatagadagi
gavoopoida aliditai gavaasaraga dagitoili vai
baacaifia gadaan vaasaraga aapa. 4! Isamaadutai
graagidagi issoifia baaquia aapi cusuvida tomasi

daan duucu uucami soifiafii asta uruunoco
uucami. 42 Tomasioora sioora gataanadagi amo

istumaasi maacafi aapi, dai sioora gataanadagi
Amo istumaasi tafiiuvidicami tafiiuvidafii.

43 Aapima cajioma aapa sai aduucai gaaa aaqui:
“Oigaadafni gaaduufii dai caandada gasaayu”.
44 Damos aana anganaagidi:  Oigaadavurai
gansasayu, caagavar fioocada vui agai ismaacada
ganiiiooquidi, caagavar  ivuiidiada — sioora
gancandadagi, gamamadadavurai agai vaatara
ismaacada soimaasi fiooqui gansuuligiadagi dai
soimaasi gantaatamituldiadagi. @ 45 Poduucai
gamaata isaapima armaamarada  garooga
ismaacada tavaagiara daja. Agai ootosdi tonoli
caaga tuutiacami dai maicaaga tuutiacami, dai
agai ootosdi duuqui ismaacada siaa duutudai dai
ismaacada maisiaa duutudai. 46 Dai isaapima
oigaadagi mosaca agai ismaacada ganoigadai
aapima poduucai siaadara ganoidana Diuusi
AmMoO istumaasi. Asta maicaaga tuutiacami aapa
poduucai ivueeyi di. 47 Dai isviaatuldiada aapima
mosaca ganaadufii tuma caaga ivueeyi aapima
asta agai ismaacada maivaavoitudai Diuusi aapa
poduucai ivueeyi di. 48 Caagavar ivuaada aapima
apan duucai garooga ismaacada tavaagiara daja.

6

1 Siaascada aapima siaa duutuadagi Diuusi
maitavar poduucai ivuaada mosipaliditai
isgannaijadagi aoodami dai caaga Hioocadagi
aapima ganvui, maspovuaada aapima aida gia
garoogaismaacada tavaagiara daja maitanoidamu

tomali nAmo istumaasi. 2 Cascada masiaascada
oidiadagi soituutuigami amo istumaasi maitavar

poduucai ivuaada mosipaliditai isgannaijadagi

oodami poduucai isduucai ivueeyi agail
ismaacada aagaifia amo istumaasi dai ama
maasi ivuaadana. Quiquiuupiara dai cacaayana
poduucai ivuaadana agai sal caaga ioocaifia
oodami agal vaatara. Damos aana anganaagidi
saiagaiismaacada povuaadagi garoogaismaacada
tavaagiara daja maioidamu tomali amo istumaasi.
3 Damos masiaascada aapima oidiadagi amo
istumaasi soituutuigami maitavar poduucai
ivuaada ipaliditai isgannaijadagi aa. 4 Dai Diuusi
garooga ismaacada naidi mastumaasi ivueeyi agai
ganoidamu amo istumaasi aapima.

5> Dai masiaascada gamamadada aapima,
maitavar apan duucai ivuaada agai ismaacada
aagai amo istumaasi dai ama maasi ivueeyi,
agal oojoidi isgugucaitai gamamadadagi
quiquiuupiara dai cacaayana sai naidifia
aoodami.  Saalicada anganaagidi sai garooga
ismaacada tavaagiara daja maitanoidamu tomali
Amo istumaasi. 6 Damos aapima masiaascada
gamamadadagi limivurai siaaco maitiipu
oodami dai gamamadada. Dai Diuusi garooga
ismaacada naidi mastumaasi ivueeyi astocai agai
gansoicadamu.

7 Masiaascada  gamamadadagi  maitavar
muiyoco aagada amo istumaasi isduucai ivueeyi
agal ismaacada maivaavoitudai Diuusi dai
poalidifia agai sai amomoono caaca agai alia
tavapi fioocaitai agai tomasi maicaa. 8 Maitavar
potuutiaca aapima, Diuusi garooga maiquiaa
aagidacai aapima abiaadara camaatacana

mastumaasi tagito aapima. 9 Cascada aduuquiavar

gamamadada:

Garooga aapi pasmaacada tavaagiara daja, aatama
ipalidi isaoodami gasiaa duutuadagi.

10 Vai otoma aana istuigaco gataaanada agai aapi
aagl tami oidigi daama.

Vaida apaduuna pastumaasi aapi ipalidi tami
oidigi daama poduucai isduucai apavueeyi
tavaagiara.

11 Garsoifiafii tatai viaaca aatama cuaadagai
tasiaasi tagito sivi vaatara.

12 Garoigaldafi garsoimaascamiga tasmaacada
ivueeyi poduucai tasduucai oigaldi aatama
agaiismaacada soimaasi garvuiididi.

13 Maiti dagito isaDiaavora garaagiadan taadacagi
isidufiia aatama soimaasi.

Caa maata aatama isaapi aragaa baitacaaacami
tavaagiara dai oidi daama tomastuigaco,
dai aapi vaamioma viaa guvucadagai
tomastuigaco istomali amo amai dai isaliasi
gaaagai isvaasi oodami gasiaa duutuadagi
tomastuigaco.

Vaasi  gomaasi  saalicada  apadufiia  agail
poduuquiavar gamamadada.

14 Masaapima oigaldiadagi aa siaascada
soimaasi ganvuiidiada agai, Diuusi garooga
ismaacada tavaagiara daja ganoigaldiadamu
aapima  gansoimaascamiga aapa, 15 dai
masaapima maioigaldiadagi aa aida gia
tomali Diuusi garooga maitanoigaldiadamu
gansoimaascamiga.

16 Masiaascada  aapima  gayunandudagi
maitavar soiganaliadan vuaada apan duucai
agal ismaacada aagai amo istumaasi dai ama
maasi 1vueeyi, agai soiganaliadan vuaadana
sai naidifia oodami isyunandui agai. Saalicada
anganaagidi sai garooga ismaacada tavaagiara
daja maioidamu tomali amo istumaasi. 17 Damos
aapima masiaascada gayunandudagi maitaaagai
massoiganaliadan vuaadagi, 18 vai maimaatana
oodami masgayunandui. Vai mosaca Diuusi
garooga maatacana dai poduucai agai ganoidamu
AmMO istumaasi caagaducami.

19 Maitaaagai istatagitodagi oodami
isampaidiadagi mui naana maasi tami oidigi
daama siaaco maamarada uugiugai dai
siaa gavueeyi istumaasi dai tami siaaco
ansivogami vapacai dai gaaasidi. 20 Baiyoma
graagal isivuaadagi vaasi istumaasi Diuusi
ipalidi dai agali maaquimu istumaasi tagito
tavaagiara. 21-23  Isampaidiada oodami
mui naana maasi dai riricutuagi aida gia
mostatagitodamu agai  ganvustuidaga dai
poduucai aagi ganvupuiirumadai dai maisoicai
aa dai maitistutiadamu istatagitodagi istumaasi
Diuusi ipalidi isivuaada agai. Dai camaitatagitoi
istumaasi aagai Diuusi fiooquidara  dai
apiasoimaasi ivuaadana. Baiyoma gaaagai
istatagitodagi oodami istumaasi Diuusi ipalidi
isivuaadagi poduucai gia soicai agai aa.

24 Sioora mostatagitodagi isducatai
gamaitacadagi mui tumifisi agail gia maitistutuidi
isaagiadagi Diuusi.

25 Ganaagidiana maitavar vuam ansliada
cuaadagaicada masmaacada ugia agadagi siaapa
mastumaasi iiya agadagi dai oidacagi, tomali
yuucusicada masmaacada ganaada agadagi.
Diuusi gandui aapima Diuusi ganmaa iibadagai
agai gansoifiamuisviaacagi cuaadagai dai yuucusi.
26 Naidavurai ujuurugi. Goovai maita asai tomali
maita yoovai, tomali maibai tueeyi ganyoova
troojara, vai vaascara Diuusi garooga ismaacada
tavaagiara daja maacai cuaadagai.  Aoodami
vaamioma namaga siujuurugi. 27 Cascada
maitarsoifii isnaana maasi tatagitodagi oodami.
Tomali  maitistutuidi  istaajucami  metro
vaamioma gatacavaldiagi, tomasi naana maasi
gatatagitol.

28 ;Tuisida MOsaaSi tatagitoifia oodami yuucusi?
aoodami gaaagai isnaijadagi isducatai gaarai
yoosigai oidigana maita aata vuaadatai dai
tomali maita iilutaitai. 29 Dai vaascara ganaagidi

aana sai tomali arai Salomofiicaru ismaacada
viaacatadai yuucu31 CACAAgaducaml VAASCATA

yuucusida maispan assi chigiamaasi yoosigai.
30 Gaaagai isgantagito naijadagi oodami vasoi.
Chiaaqui tasai dajiana guucacana dail gaacacail
gamamaidi oorofiiara maitiipucatal cuaagi vai
vaascara Diuusi sigia maastudai, vaasi vaamioma
soifiana agali oodami isyuucustada. Vaascara
aoodami maicaaga vaavoitudai isDiuusi nuucada.
31 Cascada gaaagai ismaivuam analiadagi oodami

dai maitaaagai ispocaitiadagi: “¢Istumaasi
ugimu aatama?” Siaapa:  “¢Istumaasi iimu
aatama?” Siaapa: “¢Istumaasi garaadamu aatama?”

32 Vaasi aoodami ismaacada maivaavoitudai
Diuusi mosaca gomaasi gantatagitoifia, damos

garooga ismaacada tavaagiara daja camaata
isvaasi gomaasi tagito aatama. 33 Baiyoma
gnaagai isipaliadagi oodami sai Diuusi soifiana
val caagacara oidaca agai isducatai Diuusi
ipalidi, siDiuusi soicadamu siviaacamu agai
istumaasi tagitocagi. 34 Maitaaagai issoimaasi
gantaatamituldiadagi oodami naana maasi
gantatagitoitai. Vaas tasai naana maasi oidacana
dai vaascara Diuusi garnuucada aatama.

7

1 Maitavar pocaitiadai: “Dafii taa soimaasi
idui agai maiviaacatai istuisida pocaitiadagi”.
Ispocaitiada aapima Diuusi potaimu sai maicaaga
ivueeyi aapima pocaititai. 2Isamaadutai gatagito
naijadagiasoimaasiismaacadaivuaadagiaadufida
aida gia Diuusi gatagito naijadamu asoimaasi
ismaacada ivuaadana agal aApa. 3 ¢Tuipasi
gatagito naidi issoimaasi ivueeyl gaaduiii dai
maitatagito naidi isaapi vaamioma soimaasi
ivueeyi? 4 Tuipasi maisiaa arai aapi?, sai potatadai
gaadufii: “Dafii alia soimaasiivueeyiaapi”, tatadai.

Dai maitatagito naidi isvaamioma soimaasi
ivueeyiaapi. > Aapiaramoco ismaacada aagaiamo
istumaasi dai ama maasi ivueeyi. Aapaga graagai
iscamaisoimaasi ivuaada aapi dai gooquiara
aagidagi gaadufii sai camaisoimaasi ivuaadana.

Masapiaaagiadamudai aapima Diuusi fiooquida
aoodami ismaacada caadai Diuusi mosgalnasi
Nioocadamudai agai Diuusi vui dai soimaasi
ivuiidiadamudai Diuusi fiifiiooquituldiadamigada.

6 Cascada maitaaagai masapiaaagiada Diuusi
hiooquida aoodami ismaacada caadai Diuusi dai
maivaavoituda alidi.

7 Aliasi gaaagai masiapiataanadagi Diuusi
istumaasi  tagitocagi siagai gansoicadamu
sali viaacana istumaasi tagitocagi. 8 Sioora
apiataanadagi Diuusi istumaasi tagitocagi Diuusi
saalicada soicadamu agai sai viaacana istumaasi
tagitocagi.

9 ¢Baisoidaga amaadutai aapima isgantaafiagi
ganmara amo paana baisoidana aapima amo
odai? 10 ;Siaapa isbaioidana aapima amo cooyi
isgantaafia agai vatopa? 11 Masaapima ismaacada
maicaa tuutuiga maata oidi ganmaamara istu-
maasi caagaducami, siooma caaga garooga is-
maacada tavaagiara daja agai maacai istumaasi
cacaagaducami sioora taanadagi.

12 Pocaiti Diuusi  saalicamigadara  dai
pocaiti aapa Diuusi fifiiooquituldiadamigada.
Mastumaasi ipaliada aapima isganvuiidiadagi
aa poduuquiavar ivuiidiada aapima agai aapa.

13-14 Saalicada avar ipaliada aapima isDiuusi
gansoicadagi isaagiada aapima. Muidutai
maitipalidi isDiuusi soicadagi. Siooma maisijaiga
isagai ivuaadagi istumaasi ipalidi damos agai gia
iimimu Diaavora aamadu. Alia sijaiga oodami

vaatara isipaliadagi isDiuusi soicadagi isaagiada
agal Diuusi, dai vaamioma chiaaquidu sioora
aagidi Diuusi dai agai gia iimimu Diuusi aamadu.

_ 15 Gannuucadacavurai dai maitivuaada
istumaasi ganaagiadagi amamaatatuldiadami

yaatavogami. Agai ganaamadu ganampaidi
ducami isvaavoitudadagi Diuusi fiooquida
damos maitarvaavoi  isvaavoitudai  agal.
Agai  ipalidi isganvupuiirumadagi masaida
armamaatardamigadacana dai oidifia mui
naana maasi mastumaasi viaacagi. 16 Aapima
istutuidi ismatiagi isbai saalicada arDiuusi
hifliooquituldiadamigada agai ischo aapa, agaicada
ismaacada ivuaada agai. Caaga maata aapima
ismaitayoovai uuvasi uupariaifidara, tomali
iigosi uuvasi daadadaaifidara, poduucai aapa
roodami yaatavogami maitistutuidi iscaagacara
oidacagi. 17 Poduucai aapa oidaga uusi ismaacada
yoovi iibiada dai oidaga aa uusi ismaacada
maiyoovi iibiada. 18 Amo uusi caagaducami
maitistutuidi issoimaascagi iibiada, dai amo
uusi maicaagaducami maitistutuidi iscaagaducagi
iibiada. 19Vaasi uusi ismaacada maicacaagaducagi
iibiada tami gardavaaragara gaguicumai dai
taiyara gamamaidi. Poduucai aapa Diuusi soimaa
taatatuldamu amamaatatuldiadami yaatavogami
Agaa taiyara aDiaavora aamadu. 20 Naiditai
issoimaasi ivueeyi agai poduucai gamaata isagai
Aryaatavogami.

21 Maisiu vaascatai ismaacada pocaitiadagi
sai aana artaaanadamigada iimia agai siaaco

gataaanai Diuusi mosaca agai ismaacada ivueeyi
istumaasi ipalidi Diuusi garooga ismaacada
tavaagiara daja. 22 Siaascada ajiagi istuigaco
naida iflagada aana vaasi oodami ismaacada
arcasga ivuaadami dai ismaacada armaicaaga
ivuaadami amaasi muidutai povai ifitataadamu:
“Taaanadami aatama gamamaatatuldifia
gafliooqui, dai gaguvucadagacada vuvaidifia
Diaavora tataaafnicaruda oodamiaifidara, dai
gaguvucadagacada ivuaadana aatama mui
naana maasi gagarducami”, iscaitiadamu agai.
23 Damos aana potaadamu: “Aapima tomali amo
imidagal maitifivaavoitu. Iimivurai tabiaadara.
Aapima arsoimaasi ivuaadami”, antaadamu aana
—astatadai Suusi.

24Daida itatadai aapa:

—Sioora gificaacagi daida ivuaadagi istumaasi
aagal aana agal arapan ducami amo caali
ismaacada alia saituduga daida idui amo
vaaqui damos aapaga caaga cooco davaarai dai
caagaducami darai simientogada. 25 Tai duudu
dai gaapi daivusai suudagi dai cavami ava tai
vaasCAra maigai avaaqui caagaducatadai agai
simientogada cascada. 26 Damos sioora gificaacagi
dai maitivuaadagi istumaasi aagai aana agai
arapan ducami amo caali vuiirugami ismaacada
mosoorai daama idui amo quii. 27 Tai duudu
dai gaapi daivusai suudagi dai cavami ava tai gai
avaaqui dai camaitarsoifii —astatadai aASuusi.

28 Aidasi canaatocai fioo aSuusi, vaida noodami
camaitaa isducatai gantatagituagi caacatai siaa
caaga fiioocai aASuusi. 29 Amo saalicami viaacami

duucai mamaatatuldi agai dai maisiu apan duucai
amo mamaatatuldiadami Diuusi saalicamigada is-
maacada aagai amo istumaasi dai ama maasi
ivueeyi cascada.

8

1 Aidasi aSuusi tavai giidiaifidara tai oi mui
oodami. 2 Tai miaadara caquiva amo caali is-
maacada viaacatadai amo coocodagai ismaacada
duvaaldi gatuucuga dai siaa duutuli ASuusi, daida
itatadai:

—Taaanadami pasipaliadagi istutuidi aapi is-
gifiduaaidagi —astatadai acaali.

3Taida aSuusi taata ganovicada daida itatadai:

—Ipalidiana isgaduaaidagi, duaadicami ivii
—astatadai aSuusi.

Mospotai aSuusi taida acoocoada duaadicami
vii. 4 Taida aSuusi itatadai:

—Dani, maitiaagiada tomali amaadutai
pasducatai dueeyi mosaiimi dai maa vuidara
caquiva apaali dai oida istumaasi aagai
Moseesacaru saalicamigada vai naidifia aoodami
pascadueeyi —astatadai aSuusi.

5 Aidasi mosaayi aASuusi Capernauumara tai mi-
aadara caquiva amo sandaaru taaanadamigada.
Agai arromanu dai daafiimi, 6 daida itatadai:

—Taraanadami gifimara quiiyara caata maitistu-
tuidi isaimardagi dai alia soimaa taataca coocoda-
gai—astatadai.

7Taida aSuusi itatadai:

—Aana gaamu imimu dai duaaidamu
—astatadai.

8 Taida asandaaru taaanadamigada aa noragi
daida itatadai:

—Taraanadami aapi vaamioma taaanai ifisaana
cascada maitaaagai passoigavuaadagi mosai
potai sali duaadana gifimara siagai duaadimu.
9 Aana viaa gifitaaanadamiga, dai aana viaa aapa
gifisandaaruga ismaacada taaanai aana, siaascada
aagida aana amoco sai imana vai aimarai, dai
siaascada aagida aana amai sai diviana vai
didivai, dai siaascada taaafiia aana Amo istumaasi
gifipioofliga vaida ivueeyl —astatadai asandaaru
taaanadamigada.

10 Aidasi caa aSuusi imaasi, maitaa istumaasi
gatagituagi daida itatadai ajudidiu ismaacada oid-
itadai:

—Saalicada  anganaagidi, sai  garaadufii
saagida maiquiaa naidi aana tomali amoco
ispocaasi vaavoitudadagi siaasi vaavoitudai idi
caali. 11 Aana anganaagidi sai mui ismaacada
maitarjudidiu aipaco oidacami vaavoituda agai
Diuusi fiooquida. Dai agai iimia agai tavaagiamu
maaca siaaco gataaanal Diuusi dai aamadu
daraaja agai Avraafiicaru dai Isaacaru, dai
Jacocaru. 12 Damos ajudidiu agai ismaacada
poalidi sai iimia agai maaca siaaco gataaanai
Diuusi Avraaficaru cajiudadacatai, agai gia
maiviaacamu oigaragai isiimiagi. Diuusi ootosa
agai agai maaca siaaco tomastuigaco tucamuga
dai suaanada agai agai dai alia soimaa taataca
agai —astatadai aSuusi.

13 Dai amaasi aSuusi itatadai asandaaru
taaanadamigada:

—Imadani gaquiiyamu dai pastumaasi vaavoi-
tudai poduucai apaduuiiimu —astatadai.

Dai mospotai aSuusi tai dueeyl marada
asandaaru taaanadamigada.

14 Taida aSuusi ii Piiduru quiidiamu vai ami
caatAcatadal APiiduru tuumuda alia oiditadai
toifidagai. 15 Taida aSuusi mostaata novida tai
dagito t01ndaga1 tai otoma vafi agali dai bibi
gadadidacami.

16 Dai aidasi catuca taida aoodami vuaapi
ASuusi mui oodami ismaacada viaacatadai
Diaavora tataaafiicaruda, taida aSuusi mosali
amo fliooquicada vuvaitu vaasi aDiaavora

tataaaficaruda dai duduaadi vaasi acoococoidada.
17 Aidasi apadui imaasi poduucai apadui

ismaacada aagai Isaia Diuusi hiooquituldiadamigada
dai poduucai ooja aagaitai aCristo:  “Agai
garduduaaidamu”, ascaiti Isaia.

18 Aidasi taa aSuusi isalin muidu oodami
agai sicoli, aagidi agai gamamaatardamiga sai
daivufidana vaasadara agaa suudagi Galilea. 19 Tai
amo mamaatatuldiadami Diuusi saalicamigada
miaadara caquiva daida itatadai ASuusi:

—Mamaatatuldiadami aana gaoidatucuda
ifialidi  tomasiaaco siaaco aimarda aapi
—astatadai.

20 Taida aASuusi aa noragi daida itatadai:

—~Cacaasiocai viaa gantaatajoga dai ujuurugi
viaa gancoocosa, damos aana ismaacada viaa Amo
saalicami maivaaca —astatadai ASuusi.

21 Dai amai ismaacada araSuusi ma-
maatardamigadacatadai pOtAtAdal agai aASuusi:

—Taraanadami gifidagitofli nai aapaga maa
yaasa aana gifiooca dai gooquiara gaoidatucudagi
—astatadai.

22 Taida aASuusi aa noragi daida itatadai:

—Gifoidafii dai dagito vai agai ismaacada
arapan ducami coidada maitifiaagidital yaasana
gancoidadaga —astatadai ASuusi.

23 Amaasi aSuusi tasai amo vaarcuara axmadu
aatama mamaatardamigada agai. 24 Dai aidasi

gaa suudagi daama iimaitadai agai tai alia cavami
AvVA vai tai taasadai suudagi dai vaarcu araana

vaacai. Vaida aSuusi coosocatadai. 25 Tatai aatama
mamaatardamigada agai iji dai maa nanaitu daida
itatadai:

—Taraanadami caagacara igarvuvaida casiata
yooga duudupi —astatadai aatama.

26 Taida ASuusi aa noragi daida itatadai:

—¢Tuimasi duduaadimuca? Aapima maivaavoi-
tudai ifisaana  istutuidi = isgannuucadacagi
—gartatadail aASuusi.

Dai vaiii dai dodoligitu aavaali aamadu agaa su-
udagi tai vaasi dodoli vii. 27 Tatai aatama maitaa
isducatai gartatagituagi daida icaiti:

—¢Istuma caali idi vai asta aavaali dai gogaa su-
udagi aagidi? —caiti aatama.

28 Dai amaasi vaasadara dagavusai agai agaa
suudagi dai aayi Gadara davaariara, tai vuvaaja
gooca cacaali camposantuaifidara agai viaacatadai
Diaavora tataaafiicaruda dai alia oomaliga tomali
oodamimaitistutuidifiaismiaanai dagavuscadagi.
29 Amaasi miaadara guuquiva agai siaaco
caaacatadai aSuusi dai iifiaquimi daida icaitimi:

—¢Tuipasi garaamadu vapacal aapi Suusi Diu-
usi marada maitiquiaa aacai istuigaco soimaasi
gartaatatulda agai aapi? —ascaiti agai.

30 Dai bai miaanai abiaadara ajioopaitadai
mui tataisoli, 31 vaida aDiaavora tataaafiicaruda
daafiimi ASuusi daida itatadai:

—Pasgarvuvaidagi idi  cacaaliaifidara  pai
gardagito tatai vaapaquia aatama gotataisoliara

—astatadai ADiaavora tataaafiicaruda.
32 Taida aASuusi itatadai:
—Iimivurai tudu —astatadai.
Taida aDiaavora tataaafiicaruda vuvuaaja

acacaaliaifidara dai tataisoliara vaapa, taida
atataisoli koidam voopoi dai gaa suudara suuli

dai vaasi baicoi. ' o o
33 Taida anuucadacami tataisoli voopoi dai

duduaadimutugai, dai maaca gaaagidi quiiquiana
vaasi istumaasi apadui, dai isducatai apadui

acacanlicada  ismaacada viaacatadai aDiaavora
tataaafiicaruda. 34 Taivaascataiaoidacamiijisiaaco

daacatadai aSuusi, dai taagacai daafiimi sai imana
ami davaariaifidara.

9

1 Tai amaasi aASuusi tasai amo vaarcuara, dai
daivusai vaasadara agaa suudagi dai apamu aayi

Argi gadavaaragara. 2 Matai uusiara vuaapi amo
caali ismaacada maitistutuiditadai isoifiadagi.

Dai aidasi taa aSuusi isalia vaavoitudai noodami
potatadai agai acaali coocoada:

—Maiti soigaaliada gifiadufii, casiant oigali
aana vaasi istumaasi soimaascami ismaacada
ivuaadana aapi —astatadai aASuusi.

3 Amaasi aamoco amamaatatuldiadami Diuusi
saalicamigada aduucai gantatagitoitadai: “Idi caali

poalidi isarDiuusi”, asanalidi. 4 Vaida aSuusi
maatacatadai istumaasi gantatagitoi agai daida

itatadai: _ . o
—¢TuimaSl  mosaa  solmaasi  gantatagitoi?

5-6 Aana viaa amo saalicami dai cascada viaa gu-
vucadagai isoigaldiadagi vaasi soimaascamigada
oodami. Damos maisijaiga ispoduucai aagagi
tomasioora cascada sivi gantaagidamu aana
issaalicada viaa aana guvucadagai isduaaidagi

idi caali —astatadai aASuusi namamaatatuldiadami
Diuusi saalicamigada.

Dai amaasi itatadai aASuusi acaali coocoada:
—Varfiigifii dai bal gavaacosi dai noragi

gaquilyamu —astatadai.

7 Taida acoocoada vaiii dai nora gaquiiyamu.
8 Aidasi taa noodami imaasi, alia duduaadimu dai
siaa duutuli Diuusi, maacacai agai guvucadagai
AMO caali.

9 Taida aSuusi ii abiaadara dai gifitaa ifisaana
daacatai gavuuyi tumifisi, dai povai ifitatadai:

—Mataivo, gifoidafii —ifitatadai.

Antai aana caquiva dai ol.

10 Dai amo imidagai gacuaadatadai aSuusi
AMO quiiyara tai mui tumifisi vuudami dai

aa_soimaasi ivuaadami dada dai ami meesa
vuidara daraaja Suusi aamadu dai aatama

mamaatardamigada aSuusi aapa. 11 Damos
tangacai afariseo gartacacai aatama aSuusi
mamaatardamigada dai povartatadai:

—¢Tuisida gacueeyi ganmamaatatuldiadamiga
tumifisi vuudami dai soimaasi ivuaadami
aamadu? —gartatadai.

12Vaida aSuusi caa gomaasi daida itatadai:

—Aagi coococoidada tagito gaduduaaidiadami
amaicoococoidada maitagito. 13 Maatavurai
aapima istaiya alidi idi fiiooqui Diuusi fiiooquidara:
“Aana maitipalidi isnoodami gifioidiadagi naana
maasi tomali maitipalidi aana isaocodami
coodadagi tutuuru tomali sisiivatu aana
gifivaatara, baiyoma ipalidi aana sai soiganalidifia
oodami aacada”. Aana andivia tami oidigi

daama vai asoimaasi ivuaadami ama duucai
gantatagitona dai camaisoimaasi ivuaadana.

Ismaacada poalidi ismaisoimaasi ivueeyi siaadara
ama duucai gantatagitona —astatadai aASuusi.

14 Amaasi amamaatardamigada aVuaana mi-
aadara guuquiva siaaco daacatadai aSuusi dai
potatadai:

—Aatama_ aamadu  afariseo  duudatai
maitacueeyi. ¢Tuisida aapi gamamaatardamiga

gacueeyi? —astatadai.

15 Taida aASuusi aa noragi daida itatadai:

—Aana gia anmadu aimarai gifimamaatardamiga
cascada gacueeyi goovai, damos siaascada agai
ismaacada gifivuidara vaata gifimuaagi aida gia
maitaugimu gifimamaatardamiga.

1617 Tomali = amaadutai maitistutuidi
isvaavoitudagi  istumaasi  gamamaatatuldi

aana dai apiavaavoitudadagi gavaavoidaraga
—astatadai ASuusi.

18 Aidasida aSuusi aagaitadai imaasi tai
ami divia amo judidiu taaanadamigada dai
gatootonacada caquiva aSuusi vuidara daida
itatadai:

—Gifimara ooqui utudama muu dai isaapi imi-
agi dai daama daasagi ganovi apamu duaacan
tada agai —astatadai ajudidiu taaanadamigada.

19 Taida aSuusi caquiva dai ii agai aamadu dai
aatama mamaatardamigada aapa ol. 20 Amaasi
Amo ooqui ismaacada cabaivustaama dan
gooca uumigi soimaascatadai masaadaigada
miaadara caquiva agai aSuusi abaana dai
gooquiamadara mostaata ugidiana daama
vaasarada. 21 Povaaliditadai agai: “Tomasi mosaca

daama vaasarada taata aana cascada caduaadian
tada aana”, asaalidi aooqui. 22 Damos aSuusi

gooquiamaco nanaava daida itatadai aooqui:

—Baigi gaaliada gifimara gifivaavoitu aapi
cascada dueeyi —astatadai.

Dai aida todian duucai aooqui dueeyi.

23 Aidasi aayi aSuusi quiidiara ataaanadami taa
agai alivadami cabaiganducacatadai dai iivitulda
agaitadai aidamasi yaasa agaitadai aali taji dai
taa mui oodami vai gagara suaanaitadai. 24 Taida
ASuusi itatadai:

—Vuvaaquivurai tabiaadara, goali taji
maitarmuuquiada mosacooso goovai —astatadai
ASuusi.

Damos aoodami mosasai pocaititai aSuusi.
25 Aidasi cavaasi vuvaja aoodami taida aSuusi vaa
dai bai amuuquiada novida tai agai vafii. 26 Dai
vaasl aipacoga sicoli oidacami mai istumaasi
Apadui.

27 Aidasi wvuusai aSuusi abiaadara gooca
mainanaaadami oi agai dai iiflaquimi daida
icaitimi:

—Aapi Davicaru cajiudada ismaacada Diuusi
maa amo saalicami soigi gaalda aatamacada

—tatadai Amainanaaicada. N )
28 Dai aidasida aSuusi vaa amo quiiyara taida

amainanaaicada abaana guuquiva taida aSuusi

tacacai daida itatadai: ) . _ o
—¢Vaavoitudaimasi aapima ifisaana istutuidi

isganduduaaidagi? —tatadai.
Tai agai aa noragi daida itatadai:
—Aja —tatadai.
29 Amaasi aSuusi taata agai vuupuida daida

itatadai: o _ . . _
—Povaduiiia agai isducatai vaavoitudai aapima

—tatadai. . : o .
30 Tai povadui caduduaadicami vii. Amaasi

ASuusi caaga aagidi daida itatadai:
—Maitavar aagiada aapima tomali amaadutai

istumaasi idui aana —tatadai aSuusi. .
31 Dai mosutudama vuvacacai abiaadara
tomasioora aagidimiaipacogaistumaasiiduitadai

ASuusi.

32 Aidasi quiaa vuvaquimi acacaali tai aa vuaa
Amo caali muudugami sai duaaidana aSuusi. Agai
viaacatadai amo Diaavora taaafiicaruda. 33 Dai

vuvaidacai aSuusi aDiaavora tataaaflicaruda tai
bovasdara gaaagacai fiioo acaali. Taida ajudidiu

maitaa istumaasi gantatagituagi daida icaiti:
—Tomali amo imidagai maitanaidifia amo
istumaasi pomaasi vaasi gardavaaragara —caiti
Ajudidiu.
34Damos afariseo vui fiioocai ASuusi daida icaiti:

—Gocaali  vuvaidi Diaavora tataaaflicaruda
guvucadadacada abaitacraacamigada aDiaavora

tataaaficaruda —caiti.

35 Vaida aSuusi = aimaraifia vaasi aali
quiiquiana dai aipaco ami  davaariara
uugidiana mamaatatuldifia agai aoodami
judidiu quiquiuupaigadara. ASuusi  aagidifia

aroodami sai Diuusi soicada alidi oodami sai
cangacara oidacana. Dai duduaaidifia aSuusi

tomastuma coocodagai viaacagi oodami.
36 Taagacai aSuusi mui oodami alia soigaali
agaicada. Agai alia soigaali vaamioma gataaanaitai
aromamano dai maitiipu sioora soifiagi vai aagi
gataaanadagi agai. Agai apan ducami cafiiiru
maipastutuuruacami, maiviaacatai  sioora
nuucadacagi. 37 Amaasi aSuusi povartatadai
aatama ismaacada armamaatardamigada:

—Tami oidigi daama oidaga mui oodami
ismaacada vaavoituda alidi Diuusi fiooquida,
damos maitiipu sioora aagidagi, chiaaquidu
oodami ismaacada gaaagidi Diuusi fiooquida
cascada. Vai ismaacada caaca alidi apan
ducami gaapli yoovaragai dai yoovadami
chiaaquidu. 38 Cascada daanadavurai aapima
Diuusi ismaacada artaaanadami vai ootosana aa

gafiifiiooquituldiadamiga vai aagidana agai fiiooquida
aoodami —gartatadai aSuusi.

10

1 Amaasi aSuusi garvai aatama baivustaama
dan gooca tasaida armamaatardamigadacana dai
garmaa saalicami sai vuvaidifia aatama Diaavora
tataaaficaruda oodamiaifidara dai duduaaididana
oodami tomastuma coocodagai viaacami.

2 Dai potaatagidu aatama baivustaama dan
gooca aSuusi ojootosada. Aapagadada arSimuiii
masmaacada Piiduru aagaifia aapa, dai Aandarasi
Piiduru suculida, dai Jacovo aamadu Vuaana
Sevedeo maamarada, 3 dai Piili, dai Bartolomé,
dai Tomds, dai aana Mataivo ismaacada
arvuudamicatadai tumifisi, dai Jacovo Alfeo
marada, dai Leveo masmaacada Tadeo aagaifia
AAPA, #dai Simufii agai Aramoco ismaacada vuidara
caatacana aromamano, dai Uudasi Iscaliote
ismaacada gooquiarioma gataagi ASuusi.

5 Daida aSuusi garootoi vaascatai aatama tasai
gaaagidana Diuusifiiooquida dai povartatadai agai:

—Maitavar iimi siaaco oidaga agai ismaacada
maitarjudidiu, tomali maivapacada quiiquidara
Samaalia davaariara oidacami, 6 baiyomavar iimi
garaadufii judidiu aamadu. Ajudidiu camaiaagidi
Diuusi fiiooquida cascada ajudidiu arapan ducami
cafiiiru siba iimiada. 7 Iimivurai dai aagida
sal camiaadimi istuigaco Diuusi soicada alidi
oodami sai caagacara oidacana. 8 Aana ganmaa

guvucadagai masai duduaaidifia ismaacada Vvi-
aacagi acoocodagai ismaacada duvaldi gatuucuga
dai ismaacada ama maasi coocodagai viaacagi
aapa dai duduaacaldavurai coidada dai vuvai-

davurai Diaavora tataaafiicaruda oodamiaifdara.
Aana ganmaa idi guvucadagai dai maitantai tu-

mifisi, cascada aapima avar maitaanada aapa
masmaacada duduaaidagi.

9Dai maitavar vuucai tumifisi, 19 tomali maivuu-
cai ganmoraraaliga gaamu voiyamu. Mosali aamo
vaapasaragai avar vuucai dai maitavar vuucai aa
susuusacai tomali giicai. Aaata vuaadami viaa
saalicami masbibiaadagi.

11 Masiaascada ajiagi aapima amo ali quiiyara
varai gaaga amo oodami caa tuigacami ismaacada
vaasi oodami siaa duutuadagi dai ami quiidiara
agai avar ganuulifia asta masiaascada iji aapima
abiaadara. 12 Masiaascada aiya amo quiiyara
varali aagida aoidacami sai Diuusi ipalidi
isiibastudacan taadacagi agai iibaada. 13 Dai
isami oidacami caaca aliadagi Diuusi fiooquida
dai saalicada ipaliadagi isDiuusi soifiagi vai
ganiibastacan tadacagi agai aida gia ganiibastacan
tadacamu agai. Dai ismaicaaca aliada agai aida
gia maitaniibastacan tadacamu agai. 14 Dai
masiaaco maitanmiaadagida agadagi dai tomali
maitancaaca aliadagi varai vuvaaqui abiaadara
dai gigigida adavaarai ganaacasuaifidara vai
poduucai maatana aoodami ismaicaaga idui.
15 Saalicada anganaagidi sai siaascada Diuusi
naidagi ismaacada arcasga ivuaadami dai
ismaacada armaicaaga ivuaadami vaamioma
soimaasi taatatuldamu agai noodami ismaacada

maitanmiaadagidagi  siaoodami  ismaacada
Sodoomara dai Gomoorara oidacatadai.

16 Ganootosai aana aoodami saagida dai
aamoco alia oomaliga dai soimaasi gantaatatulda
agali poduucai isduucai saasayi soivueeyi
cafiiiru.  Caaga avar gantataagitoca dai caaga
tuutiaca vaascatai vui. 17 Damos aapima
graagai masajaagi gannuucadacagi, gantaagida
magai dudunucami dai gangagaagatudamu
aapima quiquiuupiara. 18 Dai asta vaama
gantutusadamu oodami tataaanadami vuidara
dai rarai vuidara gifivaavoitudaitai aapima,
poduucai istutiadamu aapima isgifiaagadagi
agai vuitapi dai agai ismaacada maitarjudidiu
vuitapi aapa. 1920 Damos masiaascada vaama
gantutusadagi aapima dudunucamiara maitavar
vuaam analiada maimaatacatai istaiyagi. Diuusi
Ibaada gansoicadamu varai aagada mastumaasi
tagitocagi amaasi.

21 Dai oodami gatatagiada agai aagi
gansusuuculi dai gansiisiagi dudunucamiara
masai coodaifia, dai daadada gatatagiada agai aagi
ganmaamara, dai maamarada vuidara vaataca
agaigandaada dai gataaanadamu coodaragai aapa.
22 Dai vaasi oidigi daama oidacami gancaadada
agai gifvaavoitudaitai aapima.  Damos sioora
apiagifivaavoitudadagi siaascada uucami oidacagi
oidigi daama agal caagacara vuvaaquimu.
23 Masiaascada soimaasi gantaatamituldiadagi
amo ali quiiyara iimivurai sibaaacoga amai ali
quiiyara. Saalicada anganaagidi sai maiquiaa

naatocai iimia agai aapima vaasi aali quiiquidara
Ajudidiu sidivimu aana ismaacada viaa amo
saalicami.

24 Tomali nAmo mamaatardami maivaamioma
maata siamaata gamamaatatuldiadami

dai tomali amo pioofii ~maivaamioma
gataaanai  siaasi  gataaanai  gataaanadami.
25 Isoimaasi taatamadagi amamaatatuldiadami
amamaatardamigada aapa soimaa taatamaifia.
Dai issoimaasi taatamadagi gataaanadamiga
Apioofiigada soimaasi taatamaifia aapa cascada
aapima soimaasi taatamadamu aapa apan duucai
aana. Aoodami Diaavora gifiaagaifia dai vaamioma
galnaasi fiooqui ganaagiadamu agai aapima
gifimamaatardamiga.

26 Damos maitavar aabiada aoodami ismaacada
soimaasi ganduifida aliadagi. Caa maata Diuusi

vaasi istumaasi idufiia aliada agai aapima ganvui
dai Diuusi maasiuldamu vaasi gomaasi siaascada
naidagi agai ismaacada arcaaga ivuaadami dai
ismaacada armaicaaga ivuaadami. 27 Vaasi is-
maacada ganaagidi aana aagi daraajatai aatama
aagidavurai aapima aoodami vaasi aipacoga oida-
cami. 28 Maitavar aabiada agai ismaacada mu-
mueeyi gatuucuga damos maitistutuidi ismuaagi
gaibadaga. Baiyomavar aabiada Diuusiismaacada
istutuidi isootosagi gaibadaga aamadu gatuucuga
maaca siaaco oidaga aDiaavora.

29-31 Caa maata aapima isgagaagarai gooca uju-
urugi amo sintaavucada damos Diuusi vaascara
nuucadacana. Aoodami maitistutuidi ismuaagi
tomali amo urugi maimaacacai oigaragai Diuusi.

Dai Diuusi vaamioma gannuucada aapima Sia
ujuurugi cascada maitavar duduaadicuda Diuusi
gannuucadaca agai. Diuusi maata vaascatai asta
siaajaquidu aamadutai cuucupada.

32Vaascatai ismaacada ganmaasiuldagi oodami
vuitapl isgifivaavoitudai aana aapa aagamu
gifiooga vuitapi ismaacada tavaagiara daja isagai
Argifimaamara. 33 Dai ismaacada gifiastocadagi
oodami vuitapi aana aagamu Diuusi garooga
vuitapi ismaacada tavaagiara daja sai agai
maitargifimaamara.

34 Maitavar povanaliada aapima ansai aana

divia sai siooma oidacana vaasi oodami maitavar
vaavoi baiyoma divia aana vai oidacana

cocodi. Ismaacada maitifivaavoitudai cocoadamu
Agai ismaacada gifivaavoitudai. 35 Isamo caali

gifivaavoitudagi marada vuidara caatacamu. Dai
isAmo ooqui gifivaavoitudagi ooqui marada vuidara
caatacamu. Dai isamo ooqui gifivaavoitudagi
caasdaada vuidara caatacamu. 36 Dai poduucai
aipaco ganvupui vaatacamu aoodami aagi
ganaadunuma.

37 Tomasioora _ sioora maitifivaavoituda
aliadagi baamucai daada maimaaquimu

aana oigaragai isargifimamaatardamicagi

dai =~ tomasioora sioora _maitifivaavoituda
aliadagi baacoicai maamarada maitipaliditai

isgifivaavoitudagi oogada maimaaquimu
aana oigaragai isargifimamaatardamicagi.
33 Dai sioora maibaigaducagi isoimaa
taatagi dai asta muquiagi amo curusiaba

gifivaavoitudaitai maimaaquimu aana oigaragai
isagai argifimamaatardamicagi. 39 Dai sioora
gifivaavoitudadagi vai cascada aoodami muaagi
agal Diuusi aamadu oidacamu tomastuigaco
damos sioora duaadicudagi masmuaagi dai
cascada pocaitiadagi sai maitifivaavoitudai agai
gia maiimimu Diuusi aamadu tavaagiamu.

40 Dai sioora aagiditai gancaacagi aapima agai
aagiditai gificaa aana aapa dai sioora aagiditai
gificaa aana agai aagiditai caa garooga ismaacada
gifiootoi. 41 Dai sioora aagiditai caa amo Diuusi
fiooquituldiadamigada Diuusi ootosadacatai agai,
agai ismaacada aagiditai caa Diuusi maaquimu
AmoO istumaasi apan duucai gafiiooquituldiadamiga.
Dai sioora aagiditai caa amoco ismaacada siaa
duutudai Diuusi, siaa duutudaitai agai Diuusi,
Diuusi maaquimu amo istumaasi caagaducami
poduucai isduucai maa agai ismaacada siaa

duutudai Diuusi. 42 Dai tomasioora sioora
baigaaliaracada vasidagi amo avasi suudagi

Aamoco ismaacada gifivaavoitudai, gifiaagiditai
caa agal saalicada Diuusi maaquimu agai amo
istumaasi caagaducami, tomasi mosvasidagi Amo
avasi suudagi —gartatadai ASuusi.

11

1 Dai aidasi naatocai garmaamatatuli aSuusi
aatama mamatardamigada iji abiaadara dai
aagida ragai Diuusi fiooquida vaasi aipaco sicoli
oidacami.

2 AVuaana ismaacada vapaconaitadai aoodami
Agaa aqui Jordafniara maisacariara daacatadai

dai mal vaasi istumaasi ivuaadatadai aSuusi.
Amaasi ootoi gooca gamamaatardamiga siaaco

daacatadai aSuusi 3 sai tacacana sabai agai
saalicada  araCristo  ismaacada  viaacatadai
isdiviagi sabai gaaagai isnanaracagi amai.

4Taida ASuusi aa noragi daida itatadai:

—Maacavar aagida aVuaana vaasi mastuma
naidi dai caa. 5 Dai aagidavurai isducatai

ismaacada  mainanaaitadai casi  istutuidi
isnaaadagi dai ismaacada maiajioopaitadai

caajioopai, dai  ismaacada  viaacatadai
gocoocodagai ismaacada duvaldi gatuucuga
duduaadai, dai ismaacada maitatacaidacatadai
catatacaidaga, dai coidada duduaacarai dai
soituutuigami vaasi gamamaatatuldi isducatai
cangacara gavuvacai. 6 Baigaaliadamu sioora
apiagifivaavoitudadagi —tatadai ASuusi.

7 Dai aidasi caiji agai ismaacada ootoi aAVuaana
taida aSuusi gaaagacai aagidi aoodami aagaitai
aVuaana dai potatadai agai aoodami:

—Aapima iji maa oidigana siaaco daacatadai
aVuaana. Aapima maatacatadai sai agai
maitaramoco ismaacada aagali amo istumaasi
dai nma maasi ivueeyi. 8 Aapima iji maaca siaaco
daacatadai AVuaana. Aapima maatacatadai sai
Agai maitaramoco ismaacada caaga dadapacami
yuucustai. Aapima caaga maata sai ismaacada
canga dadapacami yuucustai cacaagaducami
quiiquiArA oidaga gagar rai baabaquidara.

9 Aapima iji maa oidigana naida aliditai amo
Diuusi  fiiooquituldiadamigada  dai  saalicada

anganaagidi sai Vuaana aa duifidada vaamioma

namaga sia aa duifidada vaasi agaa Diuusi

fiifiiooquituldiadamigada. 10 Diuusi fiicoquidara
pocaiti aagaitai AVuaana:

Ootosamu aana amo ootosicami aapi Cristo
gabaitaqui vai agai aagidana aoodami
sai divia agai aapi daida aoodami ama
duucai gantatagitomu dai camaisoimaasi

_ lvuaadamu. . -
Ascaiti Diuusi. 11 Saalicada anganaagidi

sai vaasi oodami saagidaifidara aVuaana
ismaacada  vapaconaitadai aoodami viaa
goaa duifidagai ismaacada vaamioma namaga

sitomasmaascada oodami aa duifidada, damos
vaamioma baiganalidi agai ismaacada gifinaidi
dai gifivaavoitudai siaAVuaana.

12 Aidasi divia aVuaana ismaacada vapacoi
aoodami  abiaadara  aoodami  ganaajagai
vaavoituda aliditai gocaagaducada fiooqui
isducatai Diuusi soicai oodami sai caaga
gantatagitocana. 13 Aidasi maiquia divia
aAVuaana Moseesacaru aamadu agaa Diuusi
hifliooquituldiadamigada aagidi garaaqui aadufiicaru
dai ooja liivruara isducatai Diuusi divia agaitadai
dai gataaanada agaitadai tami oidigi daama
amo imidagai. 14 Dai isaapima vaavoitudagi
istumaasi ganaagidi aana aida gia maatamu
aapima isarvaavoi isaVuaana aapaga divia ifisaana
dai gaaagidimi ansai aana gooquiarioma divia
ifagaitadai. Agai idui aaa duifidagai ismaacada
Diuusi fifiiooquituldiadamigada aagidi aaquioma
Eliiasicaru isidufiia agaitadai. 15 Caagavar
gantagito casca aapima istumaasi ganaagidi aana.

16 Sivi ganaagidamu aana istumaasi apan
ducami aoodami sividada. Agai aApan ducami aaali
ismaacada plaasara gatatavaifia dai iifioquidifia
graadufi daida itatadaifia: 17 “liva aatama

muusicocada matai majtatuutudai. Susuafii
aatama matai aapima maisoiganaali”, astatadaifia.

18 Diviacai Vuaana agai ismaacada vapaconai
aoodami dai agai alia duudatai gayunanduifia dai
tomali amo imidagai maitayaadana istumaasi
navamudaga. Mai aapima pocaitifia sai
Agai viaa amo Diaavora taaafiicaruda. 19 Dai
diviacai aana ismaacada viaa amo saalicami dai
maiduudatai gayunandui dai gayiaayl mai pocaiti
aapima gifiparunaitai ansaida artuu naacadami
dai iitaracami tomasi tomali amo imidagai
mainavamucurui aana, dai ansaida araduuiida

tumifisi vuudami dai aa soimaasi ivuaadami,
Vaascara maimaata naidi aapima isducatai Diuusi

garsoi Vuaana aamadu aana sai maatana aatama
istumaasi gaaagai tasidufiiagi —tatadai ASuusi.

20 Amaasi aSuusi gaaagacai aagidi aoodami siaa

soimaasiivuaadana Corasiifiiara oidacami dai Be-
tasaidara oidacami dai siaa Soimaa taata agai agai.

Asuusi ivuaadana mui naana maasi gagarducami

Corasiifiiara dai Betasaidara tai vaascara maiama
duucai gantatagito dai apiasoimaasi ivueeyi ami

oidacami cascada aSuusi bagaimi daida itatadai:
21 —Soogigi aapima Corasiifiiara oidacami
dai Betasaidara oidacami siaa soimaa taatamu

aapima. Aoodami ismaacada Tiiroara dai
Sidooniara  oidacatadai  maitarjudidiu  dai
maivaavoitudai Diuusi. Istaagimudai agai

istumaasi gagarducami masmaasi taa aapima

agal gia ama duucal gantatagitomudai dai
camaisoimaasi ivuaadamudai dai ganaadamudai
yuucusi tutuucucami dai gancocomaivadamudai
mataicada dai poduucai tangidamudai aa oodami
iscaama duucai gantatagito dai camaisoimassi
ivuaada agai. 22 Damos siaascada Diuusi naidagi
ismaacada arcasga ivuaadami dai ismaacada
Armaicasga ivuaadami vaamioma soimaasi
gantaatatuldamu agai aapima siaTiiroara dai
Sidooniara oidacami. 23 Dai aapima judidiu
Capernauumara oidacami povai analidi masai
iimia agai Diuusi anmadu baiyoma maiimia agai
Diaavora aamadu. Aoodami ismaacada Sodoomara
oidaga maitarjudidiu dai maivaavoitudai
Diuusi damos isagai taagimudai istumaasi
gagarducamimasmaasi taa aapima aida gia Diuusi
maiugititudamudai Sodoomara oidacami quiaa

oidacamudai oodami Sodoomara. _ 24 Damos
siaascada Diuusi naidagi ismaacada arcasga

ivuaadami dai ismaacada armaicaaga ivuaadami
vaamioma soimaasi gantaatatuldamu agai
aapima siaSodoomara oidacami —tatadai ASuusi.

25 Amaasi aSuusi potatadai Diuusi gaooga:

—Gifiooca aana gia saalicada siaa gaduutudai
aapi aparbaitacaaacami tavaagiara dai oidigi
daama. Aapi apatmaimaatatuli idi maasi
ismaacada  poalidi  isarsastudugami, aapi
maatatuli mosaca agai ismaacada maatia alidi
gamamaatatuldaraga. 26 Caagaduava gifiooca
poduucai ipali aapi dai poduucai idui —tatadai
ASuusi gaooga.

27 Dai apiamamaatatuldi aSuusi aoodami dai
potatadai:

—Gifiooca gifimaa vaasiaacatai. Aana arDiuusi
marada dai tomali amaadutai maicaaga gifimaata
mosaca gifiooca dai tomali amaadutai maicaaga
maata gifiooca mosaca aana ismaacada armarada
agai. Dai vaascara oidaga aa ismaacada maata
gifiooca mosaca agai ismaacada aana ipalidi
sal maatana. 2829 Vaascatai aapima ismaacada
caoojogi aagiditai mamaatatuldaragada
ismaacada  gamamaatatuldi  quiquiuupiara,
aapima maitaniibastacan tadaga ganiibadaga
gomaasicada, gifivaavoitudavurai dai gifidagito nai
aana ganmamaatatuldiadagi dai aagiadavurai
istumaasi ganmamaatatuldiada aana.
Aana maioojodai  gifimamaatardamiga dai
maigaaducada gifialidi aana dai ganiibastacan
taadacamu aapima. 30 Maisijaiga isaagiada
aapima gifimamaatatuldaraga —tatadai ASuusi.

12

1 Amo imidagai ibastaragai tasara asicami
saagida imaitadai aASuusi tatal aatama
mamaatardamigada vaificumaimi taligi muurada
dai garnoonovicada calivaimi aatama dai
cuumimi. 2Vai aamoco afariseo taagacai gomaasi
potatadai agai aSuusi:

—Dafii gamamaatardamiga ivueeyi aa
duifidagai ~ ismaacada  maitiipu  oigaragai
isivuaadagi ibastaragai tasara —tatadai afariseo.

3Damos aSuusi potatadai:

—~Canaidi aapima aoojai siaaco aagai ismaasi
idui Davicaru amo imidagai aidasi agai aamadu
aadufida biuugicoi. 4 Vaa agai aquiiyara

siaaco siaa duutudaifia garaaqui aaduifiicaru
Diuusi dai uu apaana daasdarada Diuusi
ismaacada aagl papaali viaacatadai oigaragai
iscuaadagi aagi poduucai viituli Moseesacaru

cascada.  Tai vaascara vui Davicaru dai uu
dai gomaasi maitarsoimaascami. > Siapa

canaidi aapima oojai siaaco 00jisi Moseesacaru
saalicamigada saida apapaali agaa quiuupaigadara
judidiu aata vuaadana ibastaragai tasara dai
gomaasi maitarsoimaascami. 6 Damos aana
anganaagidi sai aana cadivia dai vaamioma
graagai aana siadudunucami agaa quiuupiara.
7 Aapima maimaata caa istaiya alidi idi
Niooqui Diuusi Hfiooquidara ismaacada pocaiti:
“Aana 1ipalidi isaapima soiganaliadagi aacada
maisiu mosacaasi gifidadaadiadagi naana maasi
istumaasi dai coodadagi tutuuru dai sisiivatu
dai gifidadasdiadagi”, ascaiti Diuusi. Ismaata
caacamudai aapima gomaasi aida gia maigaapiara
vuupadamudai gifimamaatardamiga. Goovai
maitivueeyi tomali amo istumaasi soimaascami.
8 Aana viaa amo saalicaami cascada viaa
aana saalicami isaagagi istumaasi apadufiiagi
ibastaragai tasara —tatadai aSuusi.

9 Amaasi ii ASuusi abiaadara dai vaa agaa quiuu-
paigadarajudidiu. 10Vai amicaaacatadaiamo caali
ismaacada gaquisapicatadai amo novida, vaida
afariseo gaagaitadai istuucada gaapiara vuaajagi
aSuusi dai tacacai dai potatadai:

—¢Oidagasi oigaragai isduaaidagi Amo coocoada
ibastaragai tasara cho sio?— tatadai afariseo.

11 Taida aASuusi aa noragi dai potatadai:



MATAIVO 12:12 1 MATAIVO 12:20

—¢Maacada  aapima  maiotoma  vafigidana
gansoiga cafiiiru issibacai daacara gasiagi agai
tomasi aribastaragai tasara? 12 Dai amo oodami
vaamioma namaga isamo cafiiru.  Poduucal
tudu oidaga oigaragai isivuaadagi nmo istumaasi
caagaducami ibastaragai tasara —tatadai aSuusi.

13 Amaasi potatadai ASuusi acaali:

—Gifiuulifidafii ganovi —atadai.

Dai mosuulifii agai ganovi tal cacaaga
duaadicami vii apan duucai agamai novida.
14 Amaasi vuvaaja afariseo abiaadara daida icaiti:

—Isducatai iduufiimu aatama dai muaamu go-
Suusi—ascaiti.

15 Dai aidasi mai aASuusi gomaasi, ii abiaadara

tai mui oodami oi. Taida aSuusi duduaadi vaasi
acoococoidada. 16 Dai aagidi agai noodami sai ma-

iaagaifia sioora agai. 17 Aidasi apadui gomaasi aida

apadui ismaacada ooja Isaia sai pocaiti Diuusi:

181di argifipioofiiga ismaacada Aco vuusaitu aana.

Dai alian oigadai aana goovai dai baigifialidi
goocada.

Gifilbadaga imia agai goovai anmadu.

Dai goovai aagida agai aoodami ismaacada
maitarjudidiu sai Diuusi oigaldi asoimaasi

_ivuaadami. . .
19 Dai goovai maicocoaada agai oodami dai mai-

iifiacada agai caayana.
20 Dai duduaaidiada agai acoococoidada
dai caagacara vuvaida agai asoimaasi

ivuaadami.
Dai amo imidagai goovai taiyara daituda agai

aDiaavora siaaco tomastmgaco maacCana.

21 Dai agai ismaacada maitarjudidiu vaavoituda
agai istumaasi aagai gifipioofliga dai podu-
ucai tomastuigaco Diuusi aamadu daraaja
agai.

Ascaiti Diuusi, asduu ooja Isaia.

22 Amaasi matai vaidacai amo  caali
mainaaadami dai muudugami maaca siaaco

daacatadai aSuusi. Acanli viaacatadai amo
Diaavora taaaflicaruda taida aSuusi _duaadi
amuudu tai agai istui isfliooquiagi. 23 Taida

aoodamimaitaa isducatai gantataagituagi tasgacai
gomaasi, daida icaiti:

—Davicaru cajiudada liena goovai ismaacada
catavapi apadui isnanara aatama, ismaacada
Diuusi daasa agai saida arraicana apan duucai
garaduufii  Davicaru  arraicatadai —ascaiti

aoodami. ) ] o
24Damos aidasi afariseo caa gomaasi pocaiti:

—Idi caalivuvaidi Diaavora tataaaficaruda Diaa-
vora guvucadadacada —ascaiti afariseo.

25 Damos aSuusi maatacatadai istumaasi
gantatagitoitadai agai dai potatadai:

—Isadudunucami mosaipaco gancocoadagi
camaitistutuidi isapiagataaanadagi, isaipaco
gancocoadagi amapacara oidacami ugitimu
aoodami dai baabaquida suuligimu. Dai
isaipaco gancocoadagi amo adunuma Vaasi
ugitimu agai. 26 Poduucai aapa isaDiaavora aagi
vuvaidagi Diaavora tataaafiicaruda poduucai
isduucai icaiti aapima agai poduucai aagi
gacocodagi otoma camaitataaanadan tada agai.
27 Aapima pocaiti ansai aana vuvaidi Diaavora
tataaaficaruda Diaavora guvucadadacada.

Siarvaavoicamudai isDiaavora guvucadadacada

vuvaidi aana Diaavora tataaafiicaruda aida
gia aapima ganaaduiii vuvaidi Diaavora

tataaaficaruda Diaavora guvucadadacada
AApA.  Aagl agal ganaagidamu ismaitarvaavoi
isDiaavora guvucadadacada vuvaidi Diaavora
tataaafiicaruda aana aamadu agai. 28 Baiyoma
Diuusi Ibaada guvucadadacada vuvaidi aana
Diaavora tataaafiicaruda dai poduucai caa maata
aapima iscaaayi istuigaco Diuusi soicada agai
oodami sai caagacara oidacana.

29 Suusi Cristo vaamioma viaa guvucadagai
isaDiaavora cascada istui isvuvaidagi Diaavora
tataaaficaruda oodamiaifidara.

30 Sioora maitifivaavoitudadagi agai gifivuidara
vaata, sioora maitifisoifia aagiadagi aoodami isd-
ucatai caagacara vuvaquia agai, agai sobicai sai
maivaavoitudana dai maicaagacara vuvacana.

31 Cascada aana anganaagidi sai vaasi istumaasi
soimaascami ismaacada ivueeyi aoodami
gnoigaldi dai vaasi istumaasi galnaasi ismaacada
aagadagi oodami gaoigaldi damos sioora soimaasi
hiooqui aagadagi Diuusi Ibaada vui agai gia
maiviaa gaoigaldaraga. 32 Dai tomasioora
ismaacada gifivui fioocadagi aana ismaacada
viaa amo saalicami agai gaoigaldi damos sioora
soimaasi fiooqui aagadagi Diuusi Ibaada vui agai
gia maiviaa gaoigaldaraga tomali Amno imidagai.

33Ispoalidi aapima ansai aana ivueeyi Diaavora
aa duifidada mosavar gantagito naijada aapima
istumaasi ivueeyi aana dai poduucai maatamu
aapima sai istumaasi ivueeyi aana arDiuusi aa

duifidada maisiu aDiaavora aa duifidada. Poduucai
isduucai amo uusi casgaducami casgaducami

iibiatai dai amo uusi maicasgaducami
maicaagaducami iibiatai. Vaasi uusi caaga
gamaata iibiadara. 34 Aapima ivuaadana naana
maasi soimaascami. Siaadara istuidana aapima
isaagagi amo istumaasi caagaducami soimaasi
ivuaadatai. Vaasi ismaacada aagai amo oodami
ibaadaaifidara vusacai. 35 Amo caali caa tuigacami
viaa naana maasi cacaagaducami gaibadagara
cascada aagai naana maasi cacaagaducami. Dai
Amo caali maicaa tuigacami viaa naana maasi
soimamaascami gaibadagara cascada aagaifia
Agai naana maasi soimamaascami. 36-37 Dai
aana anganaagidi sai siaascada Diuusi naidagi
ismaacada arcasga ivuaadami dai ismaacada
Armaicaaga ivuaadami agai soimaa taatatuldamu
vaascatai ismaacada galnaasi fiioocai, dai Diuusi
maisoimaa taatatuldamu ismaacada caaga fioocai
—tatadai aASuusi.

38 Amaasi. _aamoco  afariseo  aamadu
amamaatatuldiadami  Diuusi  saalicamigada

potatadai agai aSuusi:

—Mamaatatuldiadami naida aralidi aatama
sidufiia aapi Amo istumaasi gaducami —tatadai.

39 Taida aSuusi aa noragi daida itatadai:

—Aoodami maicaaga tuutiacami gifaagidi
ansaida iduuna amo istumaasi gaducami agai
vuitapi damos maitaagimu agai amai istumaasi
gaducamimosaca aistumaasi gaducada ismaacada
idui Diuusi ootosacai Joonasi gaamu Nifiiviamu.
40 Dai poduucai isduucai Joonasi araana

daacatadai avatopa gaducada vaica tasai dai
vaica tucagi poduucai aana ismaacada viaa
AmMo saalicami yaasapicamu vaica tasai dai vaica
tucagi. 41 Dai siaascada caaiyagi istuigaco Diuusi
naida agadagi oodamisividada ismaacada arcaaga
ivuaadami dai ismaacada armaicaaga ivuaadami
amaasi aagamu Diuusi sai ismaacada Nifiiviara
oidacatadai aaqui maitargapiara vaatacami
damos aapima gia saalicada gapiara vaata,
ANifiiviara oidacami ama duucai gantatagito
dai camaisoimaasi ivuaada agal aidasi Joonasi
aagidi Diuusi fiooquida cascada. Dai tami daja
aana sivi_dai vaamioma artaaanadami aana
siJoonasi dai aapima maitifiaagiditai caa. 42 Dai
siaascada caaiyagi istuigaco Diuusi naida agadagi
oodami sividada ismaacada arcasga ivuaadami
dai ismaacada armaicaaga ivuaadami amaasi
aagamu Diuusi isaooqui aaquida ismaacada
arbaitacaaacamicatadai maa  Siipara  caaga
gatagito agali maacasdara divia dai caaca agai
istumaasi aagai aSalomofii ismaacada Aramo
taaanadami saitudugami. Dai tami daja aana sivi

dai vaamioma artaaanadami aana siaSalomofii
mai aapima maitifiaagiditai caa —tatadai ASuusi.

4345 Aoodami sividada soimaasi ivuaadami
arapan ducami amo caali ismaacada ibaadara daja

amo Diaavora taaafiicaruda. Siaascada aDiaavora
taaaflicaruda  vuusiagl acaaliaifidara oidigana

aimaraifia dai gaagaifia siaaco gaibastagi dai
siaascada maitaagia agal siaaco pova aalidifia:
“Apamu animiagi gifiquiiyamu ifisiaadara vuusai”,
asaalidifia.  Dai siaascada apamu ami divia

agal dai tataagaifia acaali apan duucai Amo quii
siaaco maitiipu oidacami dai caaga voisiquicami
dai caaga baiduifiisicami. Dai amaasi agai
aimaraifia dai vuaapaifia aapa cuvaracami
Diaavora tataaaficaruda, iSmaacada arvaamioma
soimaascami siagai. Dai agai aamadu vaasi
Agaa vapacaifia ami caaliara dai ami oidacana
dai poduucai vaamioma soiga vuaadana agai
isvaasaquioma. Poduucai apaduufliimu aapa idi
oodamicada sividada soimaasi ivuaadami, agai
maitifiaagiditai caa cascada —tatadai ASuusi.

46 Daida ASuusi quiaa fiooquiditadai noodami

aidasi ami dada aSuusi daada aamadu susuu-
culida. Damos quiidigana guucacatadai agai dai

naida aliditadai aASuusi. 47 Tai amoco aagidi ASuusi
dai potatadai:

—Gadaada aamadu gasusuuculi quiidigaifidara
guuca dai gaaatagida alidi —tatadai.

48 Taida ASuusi aa noragi dai potatadai:

—Vaascatai caagacara vuvacal gifivaavoitudaitai
tomasi argifidaada dai gifisusuuculi—tatadai ASuusi.

49 Amaasi garvui nanaava aSuusi aatama ma-
maatardamigada daida itatadai aoodami:

—Idi aapa argifiaadufii. 50 Tomasioora sioora
ivuaadagi istumaasi ipalidi garooga ismaacada
tavaagiara daja agai aapa argifiaadufli —tatadai

ASuusi.
13

1 Agai vaa tasara ii agai ami quiiyaifidara dai maa
gaa suudagi ugidiana daiva. 2 Tai mui oodami



MATAIVO 13:3 Ivi MATAIVO 13:12

ganampagi ami siaaco daacatadai aSuusi. Taida

ASuusi Ao vaarcu araana vaa dai ami daiva. Tai
vaasi aoodami anaasi gaa suudagi ugidiana vii.

3 Tai naana maasi istumaasi mamaatatuli aSuusi
cuentocada dai potatadai:

—Amo asadami gaasimu 4 dai gaasaimi agai tai
chiaaqui taligi voiyara suuli tai dada ujuurugi dai
uu. 5 Tai aa taligi ojoodai saagida suuli siaaco
maitiipucatadai gaapi davaarai. Tai otoma vu-
vaja ataligi maituucavi davaaracatadai adavaarai
cascada. 6 Tai mosvuusai tasai tai gaquisa mai-
tatacatadai agai cascada. 7 Aa taligi vasoi saagida
suuli taida avasoi maidagito isgaaliagi. 8 Tai aa
taligi caagaducami davaariara suuli dai gaa dai
caaga iibaji asta amo siento litro vuvaja ali amo
litroaifidara. Dai aa vaicobai litro vuvaja amo

litroaifidara. Dai aa asta amo coobai dan baivus-
taama litro vuvaja amo litroaifidara. 9 Caagavar

gantagito caaca aapima istumaasi ganaagidi aana
—tatadai ASuusi.

10 Amaasi aatama mamaatardamigada aSuusi
miaadara guuquiva dai tacacai daida itatadai:

—¢Tuipasi  fliooquidi gooodami cuentocada?
—tatadai aatama mamaatardamigada.

11 Tai agai garaa noragi dai povartatadai:

—Diuusi ganmaatatuldamu aapima
mastumaasi maimaata isducatai ipalidi Diuusi
issoicadagi oodami sal caagacara oidacana
damos gogaa maiviaa oigaragal ismatiagi.
12 Sioora baajai gififiiooqui dai gifiaagidi agai
vaamioma maatatuldamu aana, dai sioora
maibaajal gififiiooqui dai maitifiaagidi tomasi

palaapi maata agai aana vaascara maitagitoldamu

istumaasi maata agai. 13 Cascada ganfiiooquidi

aana cuentocada. Agai canaidifia istumaasi

ivuaadana aana dai maitipalidi isgifivaavoitudagi

dai cacasacana istumaasi gamamaatatuldi aana

dai maitipalidi ismaata caacagi. 14 Agaicada

casi apadui ismaacada ooja Isalacaru Diuusi

Niooquituldiadamigada dai pocaiti:

Caacamu aapima Diuusi fiiooquida damos tomali
amo imidagai maimaata caacamu.

Najjadamu aapima istumaasi ivueeyi Diuusi
damos maimaata naijjadamu.

Ducami iscuupicagi ganvuupuji. Aapima
maitipalidi isvaavoitudagi cascada.

15 Aapima vuidara vaata Diuusi.

Tomali maitantagito caa aapima Diuusi fiiooquida.

Mainaijada alidi aapima tomali maicaaca alidi
tomali maiama duucai gantatagitua alidi dai
camaisoimaasi ivuaadagi isaana caagacara
ganvuvaidana.

Astatadai Diuusi Ibaada alsaia sai potaana.

16 Damos Diuusi ganmaa oigaragai masai
aapima gifimamaatardamiga gia naidifia naana
maasi istumaasi ismaacada ivueeyi aana dai
masai caacana istumaasi gamamaatatuldi aana
cascada baiganalidi aapima. 17 Saalicada ganaagidi
aana sal mui Diuusi fifliooquituldiadamigada
dai aa oodami caa tuutiacami naida aliditadai
istumaasi naidi aapima damos mainaidi. Agai
caaca aliditadai damos maicaa.

18 Caacavurai aapima istaiya ifialidi aana
aagaitai asadami. 19 Ismaacada caa Diuusi



MATAIVO 13:20 lviii MATAIVO 13:24

Niooquida 1ismaacada aagai istumaasi Diuusi
ipalidi issoifiagi oodami sai caagacara oidacana
dai maimaata caa agai vaa aragai daida arapan
ducami ataligi ismaacada voiyara suuli. ADiaavora
didivai dai maitagitoldi Diuusi fiiooquida. 20 Daida
ataligi ismaacada ojoodai saagida suuli apan

ducami aoodami ismaacada caacana Diuusi
fliooquida dai caaga baiganaliaracada aagidifia,

21 damos maisiguupuacana agai vaavoidaragada.
Vaavoitudaifia chiaaqui tasai dai siaascada
parunadagi aa vaavoitudaitai agai Diuusi
fNiooquida vali cadadagitoi ganvaavoidaraga.
22 Daida ataligi ismaacada vasoi saagida suuli
agal apan ducami aoodami ismaacada caacana
Diuusi fiooquida dai mostagitocana tumifisiara
dai istumaasi tagito vaasi tasai dai mui aa
naana maasiara dai poduucai maitivueeyi
agal istumaasi Diuusi ipalidi dai apan ducami
ataligi ismaacada maiiibiatai. 23 Damos ataligi
ismaacada caaga davaariara suuli agai arapan

ducami aoodami ismaacada maata caa Diuusi
hiooquida dal mamaatatuldi aa agai ismaacada

vatama mamaatarai agai agai daida arapan
ducami iibiada. Aamoco arapan ducami ataligi
ismaacada caaga iibaji asta amo siento litro vuvaja
amo litroaifidara dai aa arapan ducami ataligi
ismaacada iibaji vaicobai litro dai aa arapan
ducami ataligi ismaacada iibaji Amno coobai dan
baivustaama litro —gartatadai ASuusi.

24 Daida aSuusi garaagidi amai fiiooqui cuen-
tocada dai potatadai:

—Diuusi soicai oodami sai carga
gantatagitocana. Gomaasi apan ducami aidasi
Amo oodami ai taligi caagaducami gadavaaragara.
25 Dai gooquiara coi agai aamadu gapipioofiiga
tal tucara divia amo saayuda aasacami dai taligi
saagida ai agai vasoi dai Apamu nora. 26 Dai aidasi
cagaa ataligi dai muuradagai moguucacatadai
avasoi aapa. 27 Amaasi iji apipioofiigada dai
maa aagidi gaaamu dai potatadai: “Caliodami
Al aapi taligi caagaducami. ¢Siaadara vuvaja idi
vasoi?” astatadai. 28 Taida aaamuda itatadai:
“Amoco gifisaayu al gomaasi”, astatadai. Amaasi
Apipioofiigadaitatadai: “¢Ipalidipasiisiimia aatama
dai vooponagi avasoi?” astatadai apipiooiiigada.
29«Cho”, astatadai agai. “Isvoopona aapima avasoi
vooponan tada aapima ataligi aapa. 30 Baiyomavar
dagito vai vaasi baigaduuna varai amaasi iimi dai
AApAga voopona avasoi dai maida dai gooquiara
voopona ataligi dai baitua gifitroojogara”, astatadai
raamuda gapipioofiiga —tatadai ASuusi.

31 Daida aSuusi garaagidi amai fiiooqui cuen-
tocada sai poduucai maatana aoodami isducatai
Diuusi fiooquida aipacoga imai oidigi daama dai
potatadai:

—Diuusi soicail oodami sai carga
gantatagitocana. Gomaasi arapan ducami
istumaasi apavueeyi acaida Amo uusi ismaacada
Apa maasi coravi caida ismaacada Al Amo oodami
gadavaaragana. 32 Goovai araliducadioma uusi
caida oidigi daama ismaacada gaasai. Vai gagara
dai gagara mamartai. Dai asta ujuurugi daivai dai
ami maamaradara coocosatai —gartatadai aSuusi.



MATAIVO 13:33 Ix MATAIVO 13:38

33 Daida aSuusi garaagidi amai fiiooqui cuen-
tocada aapa sai poduucai maatana aoodami isdu-
catai Diuusi fiiooquida aipaco imai oidigi daama,
dai potatadai:

—Diuusi soicai oodami sai caaga
gantatagitocana, gomaasi arapan ducami navaiti
ismaacada vaanagi amo ooqui vaica muuli taligi
tuicami tai copoda. Vaasi tui saagida ii anavaiti
dai poduucai vaasi aipacoga oidigi daama imai
Diuusi fiiooquida —gartatadai aASuusi.

34 Vaasi gomaasi aagidi aSuusi aoodami
cuentocada dai tomastuigaco mamaatatuldifia
ASuusi aoodami cuentocada. 35 Aidasi poduucai
ivuaadana aSuusi poduucai apadui ismaacada
ooja Diuusi hifliooquituldiadamigada istumaasi
aagai Diuusi dai pocaiti:

Niooquidamu aana aoodami cuentocada.
Aagidamu aana naana maasiistumaasiismaacada

maimaata tomali amo oodami mosaagi
aana. |
Ascaiti Diuusi.

36 Amaasi aSuusi diosagi aoodami dai vaa amo
quiiyara tatai ami miaadara guuquiva aatama ma-
maatardamigada daida itatadai aatama:

—Garaagidarnii aapi istaiya alidi gocuento avasoi
ismaacada gaai taligi saagida —tatadai aatama.

37 Amaasi aSuusi povai gartatadai:

—Aana ismaacada viaa amo Saalicami arapan
ducami agai ismaacada ai ataligi. 38 Daida
adavaarai arapan ducami aoidigi. Daida ataligi



MATAIVO 13:39 Ixi MATAIVO 13:45

arapan ducami aoodami ismaacada gandagito
sai Diuusi soicaifia iscaaga gAntAtAgltoca Agal
daida avasoi arapan ducami agai ismaacada iimia
agai maaca siaaco oidaga aDiaavora. 39 Daida
gifisaayu ismaacada al avasoi arapan ducami
aDiaavora. Ayoovaragai arapan ducami siaascada
ugitiagi oidigi. Dai apipioofii isSmaacada voopoi
ataligi arapan ducami Diuusi tataaafiicaruda.
40Poduucai isduucai avasoi gavoopo dai gamamaji
poduucai aapa apadufiia agai siaascada ugitiagi
oidigi. 41 Aana ismaacada viaa amo saalicami
ootosamu gifitataaafiicaru sSiampaidamu agai vaasi

soimaasi ivuaadami dal vaascatai ismaacada
soimaasi iduifituldi aa vai acovai vuvaidana agai

sal camaiaamadu daraajana agali ismaacada
aana soicai sai caaga gantatagitocana. 42 Dai
maaca taiyara siaaco oidaga aDiaavora ootosamu
Diuusi agai sisuaanadamu agai dai alia soimaa
taatacamu. 43 Amaasi vaascataiismaacadaivueeyi
istumaasi Diuusi ipalidi dadadacada agai agai
Apan duucai tasai maaca siaaco gataaanai Diuusi
garooga. Caagavar gantagito caaca istumaasi
ganaagidi aana dai aagiadavurai.

44 Agai ismaacada ipalidi sai Diuusi soicaifia sai
canga gantatagitocana arapan ducami acaali is-
maacada taa tumifisi yaasapicami amo daVaariara,
dai Apamu yaasa anaasi. Dai baigaaliditai imai dai
gagara vaasi istumaasi viaacatadai dai gasavaali
adavaarai.

45 Agai ismaacada ipalidi sai Diuusi soicaifia
sai caaga gantatagitocana arapan ducami amo

riicugami ismaacada gaagaimi soora viaa aali
ojoodai namaacami. 46 Dai aidasi taa amoco

ismaacada  viaacatadai amo odai vaamioma
namaacami sivaasi agaa ii agai dai gagaara vaasi

gavustuidaga dai gasavali aali odai.

47 Diuusi  soicai oodami sai  caaga
gantatagitocana dai gomaasi arapan ducami
AmMO gaa vatopa vuicarui ismaacada dadaitudai
avatopa vuudami agaa suudara dai vuuyi mui
naana maasi vatopa. 48 Siu duucu suudagi
avatopa vuicarui avatopa vuudami baa ajioopai
gan suudagi ugidiana dai ami dadarai dai acovai
vuvaidi avatopa cacasgaducada dai asarara tueeyi
dai maigovai suuligai avatopa maicacaagaducada.
49 Poduucai apadufiia agai ugitacai oidigi. Diuusi
tataaaficaruda dadimu dai acovai vuvaidamu
aoodami soimaasi ivuaadami dai agai ismaacada
camaitarsoimaasi ivuaadami. 39 Dai maigovai
suuligamu asoimaasi ivuaadami taiyara siaaco
oidaga aDiaavora sisuaanadamu agai dai soimaa
taatacamu —gartatadai aSuusi.

51 Amaasi aSuusi gartacacai dai povartatadai:

—¢Maatamas  caa  aapima  vaasi  gomaasi?
—gartatadail aASuusi.

Tai aa noragi aatama daida itatadai:

—Aja taaanadami —tatadai aatama.

52 Amaasi aSuusi garaa noragi dai povartatadai:

—Amoco ismaacada caa maata istumaasi aagai
judidiu saalicamigadara dai caa maata aapa is-
maacada gamamaatatuldi aana isducatai Diuusi
soical oodami sai caaga gantatagitocana agai gia

cabai ganduuduna isaagidagi aa Diuusi fiiooquida
—gartatadai aASuusi.

53 Aidasi naato garaagidi aASuusi acuento ii abi-
aadara >4 gaamucu siaaco gaa agai. Dai judidiu
quiuupaigadara gaaagacai gamamaatatuldi agai
Diuusi fiiooquida. Taida aoodami camaitaa isdu-
catai gantatagituagi daida icaiti:

—c¢Ducatai istutuidi goovai ismosaa caaga
tatagitodagi daida ivueeyi goovai istumaasi
gagarducami? 55 Idiavar auusi ivisumadami

marada dai Maria ardaada. Dai susuuculida
arJacovo, dai Osee, dai Simuiii, dai Uudasi.

56 Dai susuuculida ooqui aapa tami garsaagida
oidaga. ¢Siaacoga mai goovai vaasi imaasi? —caiti
aoodami.

57 Alia mui naana maasi maatacatadai aSuusi
cascada baacoican tada aoodami agai vui. Damos

ASuusi itatadai:

—Vaasi oodami caagacara naidifia amo Diuusi
Niooquituldiadamigada mosaca aagi davaaragadaana
oidacami gia maisiaa duutudaifia tomali aadufida
—tatadai ASuusi.

58 Daida aSuusi maitidui mui naana maasi
gagarducamiami. Aoodami maivaavoitudaifia agai

cascada.

14

1 Aida tuigaco aEroodasi arcaigicatadai

Galileeara dai maij istumaasi ivuaadatadai aSuusi.
2 Daida aEroodasi aagidi agai ismaacada anmadu

daraajatadai dai potatadai:

—Gooviava arVuaana ismaacada vapa-
conaitadai aoodami dai caduaaca agai coidada
saagidaifidara cascada viaa agai guvucadagai
daida ivueeyi naana maasi gagarducami

—astatadai AEroodasi. o . .
AEroodasi aaquioma gatajaitadai masai

baacaifia aVuaana dai maisacarui vuurana
cadeenacada. _ AErodiiasi ardufiidacatadai.
AErodiiasi aroofiigadacatadai aPiili aEroodasi

suculida. Damos AEroodasi aasi gasuculi oofiigada.
4Taida aAVuaana itatadai aAEroodasi:

—Maitavaaagai pasaasiadagi gasuculi Piili
oofiigada —astatadai aAVuaana.

> Eroodasi aida otoma muaa_ aliditadai
aAVuaana damos aabaiditadai agai aoodami.

Aoodami  vaavoitudai isaVuaana  arDiuusi
fiooquituldiadamigada cascada. ¢ Damos tasagadara

AEroodasi idui agai amo vagimi dai amo ali taji
Erodiiasi marada vaa dai gatuudai avapaidada
vuitapi vaida aEroodasi alia oojoidi tuudaidada
aali taji. 7 Daida itatadai AEroodasi aali taji:

—Maata Diuusi nai gamaquiagi pastumaasi
gifitafiiagi —astatadai.

8 Amaasi ii agai siaaco daacatadai adaada taida
adaada aagidi istumaasi tafiia agai AEroodasi. Dai
apamu divia agai daida itatadai AEroodasi:

. —Gifimaacafii Amo aasocoliara mooda aVuaana
ismaacada vapaconaifia noodami —astatadai aali

taji.

9 Taida arai saalicada soi gaali. Damos caaagid-
itadai agai sal maata Diuusi sal maquia agai aagi
istumaasi tafiia agai. Daida avapaidada caacatadai
aapa cascada. 10 Amaasi gatajai AEroodasi masai
guicutana aVuaana cusivoda amaa maisacariara.

11 Boodara amo aasocoliara vuaa dai maa aali taji,
taida aali taji maa gadaa.

12 Amaasi dada aAVuaana mamaatardamigada
dai maa bai aVuaana tuucugada dai baacai dai
yaasa. Dai gooquiara iji siaaco daacatadai ASuusi
dai aagidi istumaasi apadui.

13 Aidasi mai aSuusi gomaasi ii abiaadara
AMO Vaarcuara amapacara siaaco maitiipu
oidacami. Damos aoodami mai isii aSuusi,
gooquiara iji aali quiiquiaifidara. Damos agai
davaarapi saali iji. 14 Dai aidasi tavai aSuusi
vaarcuaifidara taa agai mui oodami dai soigaaldan
tada agaicada, dai duduaadi acoococoidada
ismaacada vaidaticatadai agai. 15> Dai aidasi casi
arurunococatadai miaadara guuquiva aatama
aSuusi mamaatardamigada daida itatadai:

—Casiat urui dai tomali amaadutai maioidaga
tanai. Ootosaiii gooodami vai iimana aali qui-
iquiamu siaaco miaaga vai gasavadana cuaadagai
dai gaugaana —tatadai aatama aSuusi.

16 Taida aASuusi povartatadai:

—Maita viaa goovai isiimiagi. Bibidavurai
aapima —gartatadai ASuusi.

17Tatai aatama itatadai:

—Mosaca taama paana dai gooca vatopa viaa

aatama —tatadai aatama. _
18 Taida aSuusi povartatadai:

—Baigovai avar gifivuaapida —gartatadai.

19 Dai amaasi agai aagidi anoodami sai vasoi
saagida daraivana. Dai amaasi aSuusi vui
ataama paana dai tai nansava tavaagiamu
dai gamamagi dai saasasacai garmaa aatama

mamaatardamigada tasai taacogidana aoodami.
20 Dai vaascatai gauu dai tataascovai. Dai
gooquiara ampagi baivustaama dan gooca aasarai
susudacami saasaquigada apaana aamadu
vatopa. 21 Daida aoodami ismaacada gauu
artaama milicatadai, dai acovai ooqui dai aali.

22 Taida aSuusi garaagidi aatama ma-
maatardamigada tasal taataidana vaarcuara
dai dagavunana vaasadara agaa suudagi aapaga
isagai dai agai dioosaidimi noodami quiaa. 23 Dai
aidasi cadioosagi agai ii amo tuvidacamu dai aagi
gamamada agai. Dai aidasi cadidiaimi aSuusi
quiaa aagi daacatadai amaaca. 24 Daida avaarcu
caaran aasiimaitadai agaa suudagi. Daida avaarcu
vuidaravustaiaavaalidai tai vapahigai suudagidai

maa vaarcuaba astacai. 25 Dai casiaalimoda aSuusi
cayoga garaayitadai aatama mamaatardamigada

mossuudagi daama imaitadai agai. 26 Dai aidasi
taa aatama issuudagi daama imaitadai agai alia
duduaadimu aatama dai ijiifia daida icaiti:

—Gooviava Aramo suifiali —caiti aatama._
27 Damos aSuusi garfiiooqui dai povartatadai:

—Maitavar vuaam analiada aanaana. Maitavar
duduaadicuda —gArtAtAda1 Agai.

28 Amaasi aPiiduru fiiooqui daida itatadai:
—Taaanadami isaraapi gifitaaafiifii isimia aana
suudagi daama dai maaca gaajiagi —tatadai Pi-

iduru.

29 Taida ASuusi itatadai:

—Giimi tudu —tatadai.

Amaasi tavai aPiiduru vaarcuaifidara dai
gaaagacaiaimaraisuudagi daama dai maa vuidara

ajia agai aSuusi. 30 Dai aidasi taa agai isalia

cavami avaalimi alia duaadimu, dai casuudagi
uta vaaquimi dai iifia daida itai:

—Taaanadami caagacara igifivuusaida —caiti
Agai.

31Taida aASuusi otoma bai novida daida itatadai:

—Saalicada maicaaga gifivaavoitudai aapi. ¢Tu-
ipasi maicaaga gifivaavoitudai? —tatadai agai.

32 Aidasi taatasai vaarcuara aPiiduru aamadu
ASuusi otoma gaaapitu avaali. 33 Amaasi aatama is-
maacada vaarcuara daraajatadai gartootonacada
guuquiva aSuusi vuidara daida itatadai:

—Sanlicada aapi aparmarada Diuusi —tatadai
aatama.

34Dai vaasadara dagavusai aatama agaa suudagi
dai aayi Genesareta davaariara. 35 Dai aidasi
mai aoodami isagai arSuusi otoma aagidi vaasi
ami davaariara oidacami. Taida aoodami otoma
vuaa vaasi acoococoidada ami siaaco daacatadai
aSuusi. 36 Daida aoodami daafiimi aASuusi daida
itatadai:

—Gadagitoni tatal taata aatama gayuucusi
tomasi ugidiana gayuucusi taata aatama —tatadai
aoodami.

Dai vaascatai ismaacada taata yuucusida dudu-
aadicami vii.

15

1 Amaasi miaadara guuquiva afariseo anmadu
amamaatatuldadami Diuusi saalicamigada siaaco
daacatadai aASuusi. Agai Jerusaleenaifidara dada,
daida itatadai:

2 —;Tuisida maitivueeyi gamamaatardamiga
istumaasi garviituli garaaqui aaduflicaru dai
maitarapan duucai vapaconai gannoonovi siuu
duucu gaugia aagadagi? —tatadai agai.

3Taida aSuusi tacacai daida itatadai:

—¢Tuimasi  aapima  maiaagidi  istumaasi
ipalidi Diuusi baiyoma aagidi aapima istumaasi
ganviituli ganaaqui aadufiicaru? 4 Mospoduucai
icaiti Diuusi: “Siaavar duutuada gandaada”, dai
pocaiti aapa: “Sioora maicaaga fioocadagi gaooga
siapa gadaa vui, agai gaaagai isdudunucami
muaagi”, ascaiti Diuusi. 3 Damos aapima pocaitifia
sal Aamo oodami istutuidi isitaadagi gaooga siapa
gadaa:  “Maitan istutuidi isgansoifiagi tomali

istumaasicada VAASl istuma viaa aana arDiuusi aa
duifidada vaatara”. 6 Dai ispotaiya amaadutai mai

aapima pocaitifia sai camaiviaa agai issoicadagi
grooga Siapa gadaa. Dai poduucai aapima
mosgajiaadara vipieeyi istumaasi ipalidi Diuusi
ducami isiaramo istumaasi maicaagaducamicagi.
Dai baiyoma ivueeyi aapima itumaasi ganviituli
ganaaduficaru. 7 Aapima aagai amo istumaasi dai
ama maasi ivueeyi. Saalicada arvaavoi istumaasi
aagal Isalacaru Diuusi Hiooquituldiadamigada
ganaagaitai aapima dai agai ooja istumaasi aagidi
Diuusi dai poduucai ooja:
8 Aapima pocaiti masai gifisiaa duutudai dai
maisiaa gifiduutudai.
9 Gomaasi gia maitarsoifii tomali amaadutai
vaatara.
Aapima maigamamaatatuldi gififiiooqui baiyoma
gamamaatatuldi aapima istumaasi oodami
ganviituli.

Ascaiti Diuusi sai ooja Isaiacaru.

10 Amaasi aSuusi aagidi noodami sai miaadara
guuquivana daida itatadai:

—Gificaacavurai dai caaga maata caaca:
11Tomali amo istumaasiismaacada cueeyi oodami
maivapacai tagitoidadara cascada cuaadagai
maisoimaasi iduifituldi oodami. Baiyoma
tagitoidagadaaifidara vusacai mui naana maasi
soimaascami dai poduucai gamaata isiarsoimaasi
ivuaadami—tatadai ASuusi.

12 Amaasi aatama mamaatardamigada aSuusi
miaadara guuquiva daida itatadai:

—¢Maatapasi isalia baacoi afariseo caacai istu-
maasi aagai aapi? —tatadai aatama.

13Damos agai povartatadai:

—Tomastuma mamaatatuldiaragai istumaasi
gamamaatatuldiadagi oodami ismaacada
maitarDiuusi mamaatatuldaragada vaasi gomaasi
ugitimu. 14 Dagitovurai aapima agai ismaacada
gamamaatatuldi gomaasi. Agai apan ducami
Aamoco mainaaadami ismaacada vaidaquia alidi
amail mainaaadami, isvaidaquia agai vagoocatai
siba daacara suuligian tada agai —gartatadai
ASuusi.

15 Amaasi aPiiduru itatadai:

—Gnaraagidafii aapi istaiya alidi gocuento
—tatadai aPiiduru.

16 Taida aSuusi itatadai:

—¢Tomali  aapima  masmaimaata  caa?
17 sMaitamasmaata aapima sai vaasi cuaadagai
ismaacada cueeyi oodami gavoocara vapacai dai
gooquiara vusacai? 18 Damos istumaasi aagai
oodami agai gia gatagitoidagaifidara vusacai,

gomaasi agai dai soimaasi iduifituldi oodami.
19 Gatagitoidagaifidara vusacai  gosoimaasi
tagitoidagai cascada, dai gomuaaragai, dai
goaamadu voidagai aa ooqui, dai goaasidaragai,
dai goyaatagidaragai, dai gofiiooquidaragai. 20 Vaasi
gomaasi aristumaasi soimaascami. Damos isamo
oodami maivacuanagi ganoonovi poduucai
isduucai ivueeyi afariseo siuu duucu gaugia
agadagi gomaasi maitarsoimaasi —gartatadai
ASuusi.

21 Daida aSuusi ii abiaadara gamu Tiiroamu dai
Sidooniamu. 22 Tai amo ooqui Cananeeaifidara
divia siaaco daacatadai ASuusi dai iifia agai daida
itatadai:

—Taaanadami, aana anvaavoitudai sai aapi
arDavicaru cajiudada ismaacada aaqui abiaadara
nanaracatadai aatama daida arraicamu aapi. Ali
taji gifimara saalicada soimaa taataca viaacatai
amo Diaavora taaafiicaruda. Soigi gaalda dai du-
aaida —tatadai aooqui.

23 Damos aASuusi maiaa noragi tomali
Amo  fiooqui. Amaasi aatama aSuusi
mamaatardamigada dada dal daafiimi daida
itatadai:

—Ootosafii idi ooqui mosargooquiara aimaraifia
goovai dai iifiacaifia —tatadai aatama.

24 Amaasi aSuusi itatadai aooqui:

—Diuusi gifootoi ansal aagidana aana agai
hiooquida mosaca judidiu. Agai arapan ducami
cafiiiru siba iimiada —tatadai ASuusi.



MATAIVO 15:25 Ixxi MATAIVO 15:31

25 Taida aooqui miaadara caquiva dai
gatootonacada caquiva aSuusi vuidara daida
itatadai:

—Taraanadami gifisoifiafli —tatadai agai.

26 Taida ASuusi itatadai:

—Maitavar  caagai  isaasiadagi  oodami
gamaamara tascalida dai oidiadagi googosi
—tatadai agai.

27Taida aooqui itatadai:

—Vaavuava isajudidiu googosi garaagai damos
VAASCATA Ag00gOsi cuaadana vaasiistumaasi gaasai
meesagadaaifidara sosiaacami, cascada tomasi
maitarjudiu aana gifisoiflafii aapi sivi —tatadai
AoOoqui.

28 Amaasi aSuusi itatadai:

—Aapi ooqui alia caaga vaavoitudai, cascada
apaduuifiia agai istumaasi ipalidi aapi —tatadai.

Dai aida todian duucai aooqui marada dueeyi.

29 Taida aSuusi ii abiaadara dai ugidiana
daivusai agaa suudagi dai amo giidian
tasai dai ami daiva. 30 Tai ami aayi mui
oodami dai vaidaticatadai chuchuecogami
dai momochugami dai mainanaaadami
dai mumuudugami dai muli naana maasi

coococoidada. Daida aSuusi aacasoda abaana
tuaa acoococoidada tai agai duduaadi.

31 Dai poduucai aoodami maitaa istumaasi
gantatagituagi tasgacai isamumuudu fioocai
dai duduaadacai amomosiucada aapa, dai
ajioopaitai achuchuecocada, dai nanaaavacai
amainaaadami. Daida aoodami ganaagacai siaa
duutudai garDiuusiga.

32 Amaasi aSuusi garvai aatama ma-
maatardamigada agai daida apartatadai:

—Soigifialidi aana idi oodamicada caaayi
vaica tasai istami gifiaamadu daraaja goovai dai
maiviaa istuma ugiagi. Dai maiootosa ifialidi aana
sai noonoigana goovai maitaugacai, susuiquituan
tada goovai voiyamu —gartatadai ASuusi.

33 Tatai aatama mamaatardamigada itatadai

ASuusi: ) . , .
—Ducatai taagimu aatama cuaadagai mosaaqui

oodami vaatara, dai tami maioidaga tomali nmo

oodami—tatadai aatama.
34 Taida aASuusi povartatadai:

—Maaqui paana viaa aapima —gartatadai.

Tatal aatama itatadai: . _ .
—~Cuvaracami paana dai chiaaqui vatopa

—tatadai aatama. _ L o
35 Tai amaasi aSuusi aagidi aoodami sai

davaarapi daraivana. 36 Dai agai vui acuvaracami
paana dai avatopa dai gamamagi dai gooquiara
saasarai dai garmaa aatama mamaatardamigada
agaitataiaatamataacogiaoodami. 37 Tai vaascaitai
gauu dai tatascovai. Dai gooquira ampagi

cuvaracami aasarai ismaacada baivito. 38 Daida
aoodamiismaacada gauu armaacova miilicatadai,

dai acovai ooqui dai aali. 39 Dai gooquira aSuusi
dioosagi noodami dai vaarcuara vaa dai iji aatama
gamu Magadaalamu.

16

1Taida afariseo anmadu asaduseo maa naidamu
ASuusi mosnaijada aliditai astuma duuna aSuusi

gaagaitadai agai isducatai gapiara vuaajagi dai
aagidi saida iduuna amo istumaasi gaducami Di-
uusi guvucadadacada. 2 Tai agai aa noragi daida
itatadai:

—Siaascada urunoco vaagicagi icomai aapima
icaitifia sai caagaduca agai tasai. 3 Dai siaascada
quiaamoco vaagicagl icomai aapima icaitifia sai
maicaagaduca agai tasai. Aapima aagaifia Ao
istumaasi dai amamaasi ivuaadana. Caaga maata
naidi aapima oidigi siaascada duuduquia aagadagi
dai siaascada maiduuduquia agadagi damos
maimaata naidi aapima istumaasi apavueeyi sivi
oidigi daama. 4 Aapima sivi oidacami arsoimaasi
ivuaadamidaimaivaavoitudadamidai gifitaaanai
aapima isidufiia aana amo istumaasi gaducami
dai poduucai naijada alidi aapima sabai aana
araCristo ismaacada nanara aapima damos
maitaagimu aapima amai istumaasi gaducami
mosacaasi aistumaasi gaducada ismaacada idui
Diuusi ootosacai Joonasi gamu Nifiiviamu —tatadai
ASUUSL.

Dai anaasi viaa agai dai ii.

5 Dai aidasi aatama aSuusi mamaatardamigada
vaasmocoradara dagavusai tagito ismaivuucati-
catadai paana. 8 Amaasi aSuusi povartatadai:

—Gofariseo navaitigada dai gosaduseo navaiti-
gada maicaagadu —gartatadai.

7Tatai aatama garaagacai aipaco garaatagidimi
daida icaiti:

—Maivuucati aatama paana cascada pocaiti
goovai—caiti aatama.

8 Taida aSuusi mai istumaasi aatagaitadai
aatama dai povartatadai:

—¢Tuimasi pocaiti masai maivuucati paana?
Saalicada  maicaaga  vaavoitudai  aapima.
9 ¢Maitamasquiaa maata naidi tomali maitagito
aapima aidafisi bibi aana ataama mil oodami
taama paanacada mataaqui aasarai ampagi
saasaquigada? 10 ;Tomali maitamastagito
aapima aidafisi bibi aana amaacova mil oodami
cuvaracami paanacada mataaqui aasarai ampagi
saasaquigada? 11 ;Ducatai maitantagito caa aapima
aidasi ganaagidi aana masai gannuucadacana
afariseo navaitigada dai asaduseo navaitigada
aana maiaagaitadai paana? —gartatadai ASuusi.

12 Amaasi gia maata caa aatama isaSuusi ma-
laagaitadai navaiti paana vaatara baiyoma aa-
gaitadai agai amamaatatuldaragada afariseo dai
asaduseo sai maicaagadu.

13 Dai aidasida aSuusi aayi Sesarea Filiposi
davaariara gartacacai daida partatadai:

—Aana aragai ismaacada viaa amo saalicami
damos aoodami, ¢voora gifiaagai? —gartatadai
ASUUSI.

14 Tatai aatama aa noragi daida itatadai:

—Aamoco pocaiti pasaida araVuaanacaru
ismaacada  vapaconaitadai  aoodami, dai
aa pocaiti pasaida arEliiasicaru, dai aa
pocaiti pasaida arjeremiiasicaru siaapa amai
Diuusi fiooquituldiadamigada —tatadai aatama
mamaatardamigada.

15 Amaasi aASuusi povartatadai:

—¢Dai aapima moora giflaagai? —gartatadai
ASUUSI.

16 Amaasi aASimufii Piiduru itatadai:

—Aapi aparaCristo agai ismaacada viaa amo
saalicami. Dai aapi arDiuusi marada ismaacada
tomastuigaco oidaga —tatadai aPiiduru.

17Taida aSuusi itatadai:

—Diuusi caagacara ganaidi aapi Simufii, Joonasi
marada tomali amo oodami maitamaatatuli
gomaasi mosaca Diuusi garooga ismaacada
tavaagiana daja agai gia gamaatatuli gomaasi.
18 Dai aana angaaagidi sai aapi Piiduru aagiada
agai oodami ansai aana arcaagacara vuviaadami
dai muidutai gifivaavoituda agai dai agai gia
caagacara vuvaidamu aana, dai tomasi coiyagi
vaascara amo imidagai apamu duduaacamu
vaascatai. 19 Dai aana gamaaquimu amo saalicami
pai aagida aoodami sai sioora gifivaavoitudagi
soicada aagai sai caaga gantatagitocana Diuusi vai
poduucai tomasioora sioora maitifivaavoitudagi
aagiditai aapi tami oidigi daama maidagitomu
aana isvaquia agal tavaagiara dai tomasioora
sioora gifivaavoitudagi aagiditali aapi tami oidigi
daama agaigia dagitomu aanaisvaquia tavaagiara
—tatadai aASuusi.

20 Amaasi aSuusi saalicada gardai aatama ma-
maatardami sai maiaagidifia tomali amaadutai
siagai araCristo.

21 Aida abiaadara aSuusi gaaagacai garaagidi
aatama mamaatardami sai agai viaacatadai
isimiagi Jerusaleenamu dai sai soimaa
taatatulda agai atataaanadamigada judidiu

aamadu abaitaguucacamigada apapaali aamadu
amamaatatuldiadami Diuusi saalicamigada. Dai
garaagidi aSuusi sai agai muaa agaitadai damos
bovaica tasaicada apamu duaaca agaitadai.
22 Amaasi aPiiduru acovai vaidacai dai wvui
Hiooquimi daida itatadai:

—Chu  caliodami  Diuusi  maitipaldana
dai maitadagitona. Tomali amo imidagai
maitiapaduuna imaasi —tatadai aPiiduru.

23 Taida aSuusi ajaco caquiva daida itatadai
APiiduru:

—Maitigifiaamadu aimarda aapi Diaavora
gifisobical aapi. Aapl pocaiti sai maitaaagai
isivuaadagi aana istumaasi Diuusi ipalidi
—tatadai ASuusi.

24 Amaasi aASuusi povartatadai aatama:

—Isamaadutai gifiaagiada aliada maitaaagai
isaagl gatagitocagi dai gaaagai isvaas tasai
baigaducagi  siadufliada gamuaatuda  agai
gifivaavoitudaitai daida gifiaagiadagi. 25 Sioora
ivuaadagiaagiistumaasiipaliadagiagai gia imimu
Diaavora aamadu, damos sioora baigaducagi
dai muquiagi gifivaavoitudaitai agai gia caagacara
vuusaimu. 26 ; Tumaasi arsoifii Aamo oodami vaatara
isgamaitaagi vaasi istumaasi oidaga oidigi daama
vai iibaada imiagi Diaavora aamadu? Tomali
amaadutal maitistutuidi isgaaanamaquidagi
dai caagacara vuusiagi. 27 Dai aana ismaacada

viaa amo saalicami divimu amaadu mui Diuusi
tataaafiicaruda  dai  gificoca dadadaquigada

garsicoli dadadaquida agai. Siaascada diviagi
Diuusi agai naidamu vaascatai ismaacada arcasga
ivuaadami dai ismaacada armaicaaga ivuaadami.

28 Saalicada oidaga aamoco ismaacada tami
guuca dai maicolya agai asta siaascada taa
goovai ismaasca ifiagai aana ismaacada viaa Amo
saalicami siaascada gataaanadagi Diuusi aamadu
—gartatadai aASuusi.

17

1 Daida aSuusi bonaadami tasaicada vaidacai
APiiduru aamadu aJacovo anmadu aVuaana Jacovo

suculida amo taca giidiana. 2 Dai ami aSuusi
amapadui vuitapi gamamaatardamiga. Dai vuiv-
asada dadadaquitu apamaastu tasai, dai yuu-
cusida caaga tootuatu. 3 Dai todian duucai taa
agai Eliiasicaru anmadu Moseesacaru vai gaaata-
gaitadai aamadu aSuusi. 4 Amaasi aPiiduru
itatadai aSuusi:

—Taaanadami vaasi arcaagai istami daraaja
aatama isipaliada aapi tatai duuiii vaica uucusai,
AMOCOo aapi gavaatara dai amai Moseesa vaatara
dai amai Eliiasi vaatara —astatadai aAPiiduru.

> Dai quiaa fiioocaitadai agai tai divia amo ico-
mai dadadacadami dai iifia vaascatai ismaacada
ami daraajatadai. Tai icomiaifidara caidatu amo
Niooqui daida icaiti:

—Idi Suusiava argifimara nai aana alia oigadai
dai baigifialidi aana goovaicada. Aagiadavurai
aapima —ascaiti afiiooqui.

6 Moscaacai amamaatardami afiiooqui davaarapi
cuiiqui dai alia duduaadimu. 7 Amaasi aSuusi
miaadara caquiva daida itatadai:

—Vaapaigivurai aapima maitavar duduaadimu
—astatadai ASuusi.

8 Dai aidasi aipaco nanaaava agai camaitaa agai
Acacaali mosaca aagi aSuusi.

9 Dai aidasi taaapafiimi agai agaa giidiaifidara
aSuusi dai amamaatardamigada daida itatadai:

—Maitavar  aagiada tomali amaadutai
istumaasi taa aapima asta siaascada aana
ismaacada viaa amo saalicami caduaacagi coidada
saagidaifidara —astatadai ASuusi.

10 Amaasi amamaatardamigada tacacai aSuusi
daida itatadai:

—¢Tuisida icaiti amamaatatuldiadami
Diuusi  saalicamigada  saida  aEliiasicaru
viaacatadai isdiviagi aapaga isaapi? —astatadai
amamaatardamigada.

11 Taida ASuusi aa noragi daida itatadai:

—Vaavoava istumaasi aagai
amamaatatuldiadami Diuusi saalicamigada sai
Eliiasi viaacatadai isaapaga diviagi dai baidufiiagi
oodami iibaada. 12 Damos aana anganaagidi sai

cadivia Eliiasi dai amamaatatuldiadami Diuusi
sanlicamigada maimai dai soimaa taatatuli agai

isducatai ipali. Poduucai aapa aoodami sividada
soimaasi gifitaatatuldamu aana ismaacada viaa
Amo saalicami —astatadai aSuusi.

13 Amaasi amamaatardamigada  maata
caan isaSuusi aagaitadai aVuaana ismaacada
vapaconaitadai aoodami.

14Dai aidasi aayi agai maaca siaaco daraajatadai
aoodami amo caali miaadara caquiva aSuusi daida
itatadai:

15 —Taaanadami soigi gaalda aapi gifimaracada.
Susuiquitarai agai dai alia soimaa taatamai.

Muiyoco imidagai taiyara gagasai dai suudara.
16 Tami vuaapi aana gamamaatardamiga
ismaacada tami vii tai goovai maitistui
isduaaidagi —tatadai acaali.

17Taida aSuusi povartatadai:

—Aapima oodami maivaavoitudadami dai
soimaasi ivuaadami catavapi ganaama daja aana
mai aapima vaascara maitifivaavoitudai.  Aliasi
Aroojodaragai aapima. Baigovai avar gifivuaapidi
goali gaali —gartatadai.

18 Damos aSuusi aagidi aDiaavora taaafiicaruda
sai dagitona aali gaali dai camaiaamadu daacana.
Tai agai vuusai aali gaaliaifidara, tai aali gaali to-
dian duucai duaadicami vii.

19 Dai gooquiara aatama mamaatardamigada
ASuusi aatagi agai aagi dai tacacai daida itatadai:

—¢Tuisida  maitistui  aatama  isvuusaidagi
aADiaavora taaaficaruda? —tatadai aatama.

20 Taida aASuusi povartatadai:

—Aapima maicaaga gifivaavoitudai cascada.
Ismaacada ganaagidi aana arvaavoi. Sai
iscaaga gifivaavoitudadamudai aapima aida gia
istutiadamudai aapima isivuaadagi istumaasi
tomasi saalicada sijaiga. 21 Gomaa Diaavora
tataaafiicaruda  alia  sijaiga  vuvaidaragai
oodamiaifidara cascada avanacai maitaugacai
gamamadagi vai poduucai vuvacai goovai
—gartatadal ASuusi.

22 Dai aatama mamaatardamigada aSuusi
garampaidimi Galileeara taida ASuusi
povartatadai:

—Aana  ismaacada viaa amo  Saalicami
magifitaagida aagai aa oodami 23 siagai

gifimuaamu damos vaica tasaicada duaacamu
aana —gartatadai aSuusi.
Tatai alia soigaraali aatama imaasicada.

24 Aidasi aayi aSuusi aamadu aatama
Capernauumara  atumifisi vuudami  agaa
quiuupaigadara judidiu iji siaaco daacatadai
APiiduru daida itatadai:

—c¢Gamamaatatuldadamiga isgamaacai aapa tu-
mifisi Agaa quinupai vaatara? —astatadai atumifisi
vuudami.

25Taida aPiiduru aa noragi daida itatadai:

—Aja —astatadail.

Amaasi utudama vaacacai aPiiduru quiiyara
ASuusi aapaga fiiooqui daida itatadai:

—c¢Tuma tatagitoi aapi?  ¢Maacada oodami
taanai atataaanadami tumifisi, aagi ganaadufii
sisibaacoga oidacami? —tatadai.

26 Taida aPiiduru aa noragi daida itatadai:

—Asibaadara oidacami —tatadai.

Taida aSuusi itatadai:

—Amaasi aadufida maitaaagai ismamaacadagi
tumifisi. 27 Damos vaasCcAra maaquimu aana tu-
mifisi vai poduucai maibaacuagi atumifisi vuu-
dami. Imifi aapi agaa suudagi ugidiamu dai
daituda amo babaidacarui dai vuusaida avatopa
ismaacada aapaga balya gobabaidacarui. Agai
vatopa tafiiara taagimu aapi tumifisi. Atumifisi
garaimu isgaaanamaquida aana dai aapi aapa.
Bacaifii aapi dai maaca aa namaquida —tatadai
ASuusi.

18

1 Amaasi aatama mamaatardamigada aSuusi
miaadara guuquiva dai tacacai daida itatadai:

—¢Sianscada gataaanadagi aapi vaasi oidigi
daama maascada aatama gamamaatardamiga
vaamioma gataaanada ragai? —tatadai aatama.

2 Amaasi aSuusi vai amo ali dai garsaagida cai,
3dai povartatadai:

—Saalicada  arvaavoi  isaapima  maiama
duucai gantatagituagi dai camaigagarducada
ganaliadagi apan duucai idi ali poduucai gia
maiiimimu aapima siaaco taaanai Diuusi.
4 Poduucai gia agai ismaacada vaamioma
gataaanal maaca siaaco gataaanai Diuusi aragai
ismaacada maigagarducada  ganalidi apan

duucai idi ali. > Tomasioora sioora vaavoitudai
gifimamaatatuldaraga dai cascada oigadai idi ali

oodami agai gia gifioigadai aana.

6Tomasioora sioora soimaasi iduifitulda aliadagi
amoco ismaacada utudama gifivaavoitudagi siooma
Arcaagai agai vaatara mascusivuana vulidagi
AMO gaa mauturui dai gaa suudara daitudagi.
7Saalicada maicaagadu oodami vaatara isoidacagi
naana maasi ismaacada soimaasi iduifituldiadagi

aoodami. Vaascara oidacamu istumaasi isducatai
soimaasi ivuaadagi oodami damos soimaasi

taatamu agai ismaacada soimaasi iduifituldiadagi

aoodami. L ] ] _ )
8 Isamaadutai idufiia aliadagi amo istumaasi

soimaascami ganovicada Siaapa gaacasocada
baiyoma garaagaiispoaliada agai ismainova siaapa

maiacaso dai maisiu Diaavora aamadu imiagi.

9 Dai isamaadutai idufiia aliada amo istumaasi
soimaascami gavuupujicada baiyoma gaaagai

ispoaliada agai ismaivuupuju. Siooma arcasgai
ispoaliada agaiismaivuupuju dai maisiu Diaavora
aamadu imiagi.

10 Caagacara avar naijada aapima vaascatai is-
maacada gifivaavoitudagi. Aana anganaagidi sai Di-
uusi tataaaficaruda ismaacada tavaagiara daraaja
Diuusi aamadu caaga nuucada agai ismaacada
gifivaavoitudai tami oidigi daama. 11 Dai aana is-
maacada viaa amo saalicami divia dai caagacara
vuvaida ifiagai soimaasi ivuaadami agai arsiba

iimiada Diuusi vaatara. ' _ _
12 Isamaadutai viaacagi amo siento cafiiiru vai

siba imiagi amoco siaadara maianaasi viaana
Agai agaa maaco coobai dan baivustaama dan
tustaama dai gaagamuna asibaimiaada. 13 Dai
istagiagi saalicada vaamioma baigaaliatugadagi
agaicada siagaa ismaacada maisiba iimiagi.
14 Poduucai aapa Diuusi garooga tavaagiara daja
dai agai maitipalidi isiimiagi Diaavora aamadu
tomali amoco ismaacada gifivaavoitudai.

15 Isamaadutai soimaasi duifidagi amai,
Agai gaaagai isaagidagi aagi agal sai soimaasi
dufii. Dai isagai caaga baidufia sliadagi
Niooqui aida gia arganaadunumacamu agai.
16 Dai isagai maibaidufiia sliadagi aida gia
graagal Isvaidaquiagi amoco siaapa gooca
graaduiii vai poduucai oidacana naijadami
ismaitipalidi agai isbaidufiiagi fiiooqui. 17 Dai

isapiaquiaa maibaiduflia aliada agai aida gia
gnaagal isaagidagi vaasi avaavoitudadami, dai
isapiaquiaa maibaiduflia aliada agai aida gia
graagal isapan duucai naijadagi agai ismaacada
maivaavoitudai siaapa apan duucal tumifisi
vuudami.

18 Dai aana anganaagidi sai siaascada aagiada
aapima Diuusi fiooquida aoodami tomasioora
sioora maitifivaavoitudagi aagiditai aapima agai
maidagitomu aana isvaquiagi tavaagiara, dai
tomasioora sioora gifivaavoitudagi aagiditai aapima
agal gia dagitomu aana isvaquiagi tavaagiara.

19 Dai aana anganaagidi aapa sai isgoocatai
aapima ganaagidagi dai daafiiagi isDiuusi
gansoifagi, Diuusi  garooga  gansoifiamu.
20 Tomasiaaco siaaco ganampaidadagi gooca
siaapa vaica dai gifisiaa duutuada agadagi dai
gamamadada agadagi ami daacamu aana aApa
—gartatadal ASuusi.

21 Amaasi ii aPiiduru dai tacacai aSuusi daida
itatadai:

—Taraanadami, ¢/vaaquiojo imidagai gaaagai
isoigaldada aana amoco gifiadufii ismaacada
soimaasi gifivuiidadagi?  ¢Para cuvaracamiojo?
—tatadai aPiiduru.

22 Taida ASuusi aa noragi daida itatadai:

—Chu aana anmaitaaagidi sai cuvaracamiojo
baiyoma angaaagidi aana sai maiacaldacai
gaoigaliada.

23 Isducatai apavueeyi siaascada Diuusi
soicadagi oodami iscaaga  gantatagitocagi
apan ducami istumaasi idui amo taaanadami.

Ataaanadami ipaliditadai isapipioofiigada aa
namaquidagi. 24 Utudama gaaagacai taaflimi
Agal gapipioofiiga ismaacada vupuaatulditadai
matai vuaapi amo pioofiigada ismaacada mui
mil vuaatulditadai. 25 Daida apioofiigada
maiviaacatadai istucada aa namaquidagi. Taida
raamuda aagidi sai gagaarana vaasi gavustuidaga
dai gamaamara dai gaoofiga dai aagi agal dai
vuvaidana tumifisi dai acada aa namaquidana.
26 Amaasi apioofiigada gatootonacada caquiva
graamu vuidara dai daafiimi daida itatadai:
“Gifiaamu gifinanaracafi aapi gaaa namaquidamu
aana vaasi”, astatadai. 27 Taida aaamuda
soigaaali dai oigali dai camaitai aida, dai dagito
isimiagi agai. 28 Tai ii agai dai moo maigovai
tan amoco gaadufii ismaacada vuaatulditadai
chiaaqui tumifisi. Dai cuchivuana bai dai
cayoga vuliji daida itatadai: “Aata gifinamaquida
pasmaacada gifivuaatuli”, astatadai. 29 Amaasi
aadufida gatootonacada caquiva agai vuidara

dai daafiimi daida itatadai:  “Gifinanaracarfii
aapi gaaa namaquidamu aana vaasi”, astatadai.

30 Taida agamai maitipali, baiyoma vaidacai dai
gatajai maisaragai dai gaaagidi masai anaasi
maisacana asta siaascada aa namaqui agai vaasi.
31 Amaasi agaa pipioofiigada agaa taaanadami
tan gomaasi dai saalicada soiganaali dai iji dai
maa aagidi ataaanadami vaasi istumaasi apadui.
32 Amaasi ataaanadami gatajai masai maa vaidana
agai daida itatadai: “Aapi gia saalicada maicaa
tuiga. ¢Duucaida aana gaoigali vaasi pasmaacada
gifivuaatulditadai aapi, gifidaafiimi aapi cascada?
33 ¢Duucaida aapi maisoigaali gaaduilicada,

poduucai isduucai soigifiali aana aapicada?”
astatadai. 34 Dai saalicada baamu aaamuda dai
gatajai maisaragai dai gaaagidi masai anaasi
maisacana asta siaascada aa namaqui agai
—tatadai ASuusi.

35 Cuugatara povartatadai ASuusi:

—Poduucai idufiia agai garooga tavaagiara
aapimacada issaalicada maitanoigaliada aapima
aipacoga —gartatadai.

19

1 Caaagacai aASuusi imaasi ii ami Galileeaifidara
dai aayi maa Judeea davaariara vaasadara Jordan
aqui. 2Dai mui oodami oiditadai tai ami duduaadi

ASuusi coococoidada. ' _
3 Amaasi aamoco fariseo miaadara guuquiva

siaaco daacatadi_  aSuusi dai mossoimaasi
Niooquituda alidi agai cascada tacacaidaida itatadai:

—¢Oidagasi oigaragai siamo caali dagituagi
ga00fiiga tomastucada? —tatadai afariseo.

4Tai agai aa noragi daida itatadai:

—Aapima canaidi Diuusi fiooquida siaaco oo-
jisi sai aidasi Diuusi idui oodami idui agai caali
dai ooqui. > Dai Diuusi fiiooquidara icaiti aapa:
“Cascada cacanli dagitomu gandaada dai anmadu
oidacamu gaooiiiga dai vagoocatai namo oodami
ganducamicamu agai”, asduucai o0o0jisi Diuusi
fiooquidara. 6 Cascada amo caali maitaaagai isdag-
ituagi gaooriiga tomali amo ooqui gacuuna. Diu-
usi ipalidi isamapai oidaca agai asta siaascada coi

—tatadai ASuuSi. . _ o .
7 Amaasi tacacai afariseo daida itatadai:

—¢Tuisida Moseesacaru gamaa oigaragai isamo
caali dagitua aliada gaoofiiga saida istutuidi is-
baidufiiagi Amo oojai dudunucamiara dai poduu-
cai dagituagi? —tatadai afariseo.

8 Taida aSuusi itatadai: _ .
—Ganaaqui aadufiicaru vuidara vaatacana Diu-

usi cascada Moseesacaru maa agai oigaragai is-
dadagitoda ganoofiiga dai poduucai ganviituldi
agal. Damos tucamara maitiipucatadai oigaragai
poduucai. 2 Dai aana anganaagidi sioora dagitu-
agi gaoofiga maigogoosi gaducamicatai agai dai
vaanagi amai ooqui agai gia gogoosi gaducami
—tatadai aASuusi.

10 Amaasi aatama mamaatardamigada tatadai:

—Siarvaavoi ismaitiipu oigaragai isdagituagi
Aamo caali gaoofiiga aida gia siooma arcaaga is-
maicuucuntadagi oodami —tatadai aatama.

11 Taida aASuusi povartatadai:

—Maisiu vaascatai istutuidi ismaioofitadagi
mosaca agai ismaacada Diuusi soicai. 12 Aamo
cacaali maioofitai soimaa vuvacai agai cascada dai
aamascacaapufltudagi maiooiitai, dai aa maioofitai
aipaco ajioopaitai gaaagiada aliditai isducatai
Diuusi soicai oodami sai caaga gantatagitocana.
Tomasioora sioora istutiadagi ismaioofitadagi
caagadu ismaioofiiacatai oidaca agai —gartatadai
ASuusi.

13 Matai aida vuaapi aSuusi chiaaqui aali sai
taatana agai moomoda dai mamatuldana. Taida
aatama mamaatardamigada agai bagaidimi
aoodami ismaacada vuaapaimi aaali. 14 Taida
ASuusi povartatadai:

—Dagitovurai goaali vai dadana siaaco daja
aana dai maitavar daidiada. Ismaacada apan
ducami aali agai gia Diuusi soicai agai sai caaga
gantatagitocana —gartatadai ASuusi.

15 Daida aSuusi taata aaali moomoda dai
gooquiara ii abiaadara.

16 Amo gaali ii dai maa naidamu aSuusi daida
itatadai:

—Mamaatatuldadami caa tuigacada. ¢Tumaasi
istutuidi aana isidufiiagi dai vaascara oidacagi Di-
uusi anmadu? —tatadai agai.

17Taida aSuusi itatadai:

—¢Tuipasi caa tuigacada gifiaagai? Aliamadugava
caa tuigacami dai agai arDiuusi. ¢Ipalidipasi isimi-
agi Diuusi amaadu? aagiditai caaca vaasi istu-
maasi aagai Diuusi fiiooquidara —tatadai aSuusi.

18 Taida agaali itatadai:

—¢Tumaasi agai? —tatadai.

Taida aSuusi itatadai:

—Maitavar gacoodada, dai maitavar googosi
ganducamica, dai maitavar gaaasiada gavustu-
idaga, dai maitavar yaatavoaca, 19 dai siaa duutu-
ada gandaada dai oigaadavurai ganaadufii podu-
ucai masduucai ganoigadai aapima aagi —tatadai
ASuusi.

20 Taida agaali itatadai:

—Vaasi gomaasi ansiaa duutudai aana alidu-
catai abiaadara. ¢Tumaasi viaaga isidufiia aana?
—tatadai agaali.

21 Taida ASuusi itatadai:

—Ipalidipasi isidufiiagi vaasi istumaasi Diuusi
ipalidi aida gia imifii dai gagaara vaasi pastumaasi

viaa dai oida atumifisi asoituutuigami dai poduu-
caiviaacamu aapimuinaana maasitavaagiaradai
gooquiara divia dai gifioidatucuda —tatadai aSuusi.

22 Dai aidasi moscaa agaali gomaasi alia soigaali
daisoigaaliatugai aliasi argaviidacamicatadai agai

cascada. . . .
23 Amaasi aSuusi povartatadai aatama

mamaatardami:

—Gla sijaiga isganviipidacami dagituagi isDi-
uusi soicadagi iscanga gantatagitocagi. 24 Dai
aana anganaagidi aapa sai siooma maisijaiga amo
muura vaatara isvaquiagi amo oi dagadaamu saali
isamo gaviidacami dagitoagi isDiuusi soicadagi
iscanga gatagitocagi —gartatadai ASuusi.

25 Mosaagai aSuusi gomaasi tatai aatama ma-
maatardami maitaa isducatai gartatagituagi dai
aipaco gartacacai daida icaiti:

—¢Voora istutuididao iscaagacara vuvaquiagi?

—caiti aatama. _ . .
26 Taida ASuusi garvui nanaava dai povartatadai:

—Oodami gia maitistutuidi isidufiiagi imaasi
damos Diuusi gia istutuidi isidufiiagi. Diuusi
vaasiaacatai istutuidi isidufiiagi —gartatadai
ASUUSI.

27 Amaasi aPiiduru itatadai:

—Taaanadami, aatama viaa vaasi tastumaasi vi-
aacatadai gA01datucuda araliditai, ¢tumaasi viaa-
camu aatama? —tatadai aPiiduru.

28 Taida ASuusi aa noragi dai povartatadai:

—Ismaacada ganaagidi aana arvaavoi, siaascada
Diuusi utuldagi vaasi istumaasi dai siaascada
aana ismaacada viaa amo saalicami gataaanadagi
daacatai amo daicarui dadadacadamiara aapima
AApA ismaacada gifioidatucudagi gataaanadamu

AApAa  achigiamaasi daraicarara daraajatai.
Aapima baivustaama dan goocadu dai amoco
taaanadamu Ruvenicaru cajiudada, dai gamai
taaanadamu Danacaru cajiudada, dai gamai
traanadamu Gadacaru cajiudada, dai gamai
taaanadamu Nefatalicaru cajiudada, dai gamai
taaanadamu Aseracaru cajiudada, dai gamai
taaanadamu Isaacaru cajiudada, dai gamai
taaanadamu Judacaru cajiudada, dai gamai
taaanadamu Zavulonicaru cajiudada, dai gamai
taaanadamu Simiofiicaru cajiudada, dai gamai
taaanadamu  Benjamifiicaru cajiudada, dai
gamai taaanadamu Efraifiicaru cajiudada, dai
gamai taaanadamu Manaasesicaru cajiudada.
29 Dai tomasioora sioora dagituagi gavustuidaga
siaapa gaaaduili ivuaadatai giflaa duifidaga agai
viaacamu amo siento vaamioma dai siaascada
imiagi agai idi oidigiaifidara vaascara oidacamu
agai Diuusi aamadu. 30 Dai maaca siaaco

taaanai Diuusi muidutal ismaacada vaamioma
taaanai tami, maaca siooma maitaaanadamu
dai 1smaaCAdA siooma maitaaanai tami maaca
vaamioma taaanadamu.

20

1Isducatai aApavueeyi siaascada Diuusi soicadagi
oodami sai caaga gantatagitocana arapan ducami
istumaasi idui amo caali ismaacada gaapi
viaacatadai davaarai aaqui quiaamoco ii agai
dai gaaga agai pipioofii sai yoovana uuvasi.
2 Dai baidui agai gapipioofiiga aamadu sai amo
coobai piisu aa namaquida agai amo tasaicada.

Dai otoma ootoi sai maaca gayoovana. 3 Dai
laascadioma ii acaali plaasamu dai maaca taa
aa oodami mosdaraacami, 4 daida itatadai:
“limadavurai dai gaaata dufli gifiaasiara dai
aana ganaa namaquidamu siaasi caagaducagi”,
astatadai. Tai agai iji. 5 Dai dan duucu apamu
ii aasacami dai apua ootoi aata vuaadami,
dai col gaasacai tasai ii agai dai apua ootoi.
6 Dai caurufiimoda ii agai plaasamu dai maaca
tan aa oodami ismosdaraaja daida itatadai:
“;Tuimasi mosdaraaja amo tasai dai maitaaata
vueeyi?” astatadai. 7 Taida aoodami itatadai:
“Tomali nAmaadutai maitarmamacai aa duifidagai
cascada”, astatadai. Amaasi itatadai aaasacami:
“limadavurai aapima vaasi dai maaca aata duufii
gifiaasiara dai aana ganaa namaquidamu Siaasi
cangaducagi”, astatadai. & Dai caaacai siuu
duucu ganaapidagi apipioofii taida aaasacami
aagidi agai ismaacada taaanai apipioofii daida
itatadai: “Baigovai vaida goaata vuaadami dai
aa namaquida. Gaaagacai aa namaquida aapaga
ismaacada gooquiara ganaaga dai ismaacada
AApAga ganaaga vaasia gooquiara aa namaquida
aapi”, astatadai. 9 Amaasi dada agai ismaacada
gooquiara ganaagacai gaaata dui matai aamo
coobai piisu aa namaqui. 10 Dai gooquiara caaa
namaquida agai ismaacada aapaga ganaagacai
gaata dui vai agai povanaliditadai masi vaamioma
aa namaquida agaitadai, matai agai aamo coobai
piisu aa namaqui aapa. 11 Dai aidamasi mosaa
namaqui vai agai fliooquimi aaasacami vui. 12Daida
itatadai: “Goovai ismaacada gooquiara ganaaga
ali Amo oora aata dui matai vaascara garapan aasi

aa namaqui dai aatama amo tasai soimaa taata
toifidagai”, astatadai. 13 Taida aaamuda aa noragi
daida itatadai ali Aamoco aagi agai: “Gifiadufii aana
maisoimaasi gavuiididi. ¢Maitasiarvaavoi ifisaana
ganaagidi sai Amo coobai piisu ganaa namaquiada
iflagaitadai isgaaata dufiia aapima gifiaamadu?
14Naa, grnaa namaquidaraga imadafii. Aana ipalidi
isganaapan aasi maquiagi goovai ismaacada
gooquiara ganaaga. 15 ;jMaitisviaa aana saalicami
isidufiia gifitumifisigacada istumaasi ipaliadagi?
¢Tuipasi muuquimudada caiti aapi naiditai iscaaga
dui aana gogaa vaatara?” astatadai aaamuda.

16 Poduucai ismaacada aoodami soi duu naidi
tami oidigi daama vaamioma namaga maaca

siaaco taaanai Diuusi, damos ismaacada poalidi
isvaamioma namaga tami oidigi daama agai gia

maisii namaacamu siaaco taaanai Diuusi. Diuusi
finiooquituldadamigada aagidi mui oodami saida

istutuidi iscaagacara vuvaquiagi damos Diuusi
chiaaqui aaco vuvaitu —gartatadai ASuusi.

17 Dai amo imidagai voiyamu imaitadai
ASuusi catasadimi Jerusaleenamu daida aSuusi
acovai garval aatama baivustaama dan gooca
mamaatardamigada agai dai povartatadai:

18 —Aapima naidi tascataataidimi aatama
Jerusaleenara masiaaco gifitaagida agai aana
ismaacada viaa amo saalicami gifitaagida
magai abaitaguucacamigada papaali aamadu
amamaatatuldiadami saalicami isagai gataaafiimu
masaida gifimuaana, 19 dai gifitaagidamu agai aa
sibaadara oidacami ismaacada maitarjudidiu
siagai gifiparunadamu dai saasasamu gifituucuga

dai gifisiisamu curusiaba. Dai bovaica tasaicada
aApamu duaacamu aana coidada saagidaifidara
—gartatadail aASuusi.

20 Amaasi aJacovo dai aAVuaana aamadu adaada
miaadara guuquiva siaaco daacatadai aSuusi.
AJacovo daiaVuaana arSevedeo maamarada. Taida
adaada gatootonacada caquiva aSuusi vuidara.
21 Taida aSuusi tacacai daida itatadai:

—¢Tumaasi aagai aapi? —tatadai agai.

Tai agai itatadai:

—Siaascada aapi vaasia daama
argabaitacraacamicagi gifioigandacai darasa aapi
gifimaamara vaida artataaanadamicana goovai
—tatadai agai.

22 Taida ASuusi aa noragi daida itatadai:

—Aapima maimaata mastumaasi gifiaagidi. ¢Bai-
sistuidana aapima issoimaa taatagi siaa soimaa
taata iflagai aana? —tatadai aSuusi.

Tai agai itatadai:

—Istutuidiatata —tatadai agai.

23 Taida aSuusi itatadai:

—Saalicada arvaavoi.  Aapima gia soimaa
taatamu siaasi soimaa taata ifiagai aana
dai vaascara aana maitistutuidi isdaraasagi
tataaanadami baiyoma aagi Diuusi garooga

daraasamu tataaanadami—tatadai aASuusi.
24 Aidasi aatama baivustaama cai gomaasi alia

baacoi aatama agaa gooca garaadufii vui. 25 Taida
ASuusi garvai aatama dai povartatadai:

—Caa maata aapima sai  ismaacada
maitarjudidiu saagida abaitacaaacami
gapipioofiiga duucai naidi gaaadufii dai



MATAIVO 20:26-27 xciil MATAIVO 20:33

ismaacada vaamioma gataaanai saalicada
tataaafiicui. 26-27 Damos aapima gansaagida
maitaaagai ispoduucai ivuaadagi baiyoma
sioora arbaitacaaacamicagi gaaagai issoicadagi
vaascatai. 28 Poduucai isduucai ivueeyi aana
ismaacada viaa amo saalicami. Aana gia divia
oidigara maisiu isgifisoicadagi aa baiyoma divia
aana dai soicada ifiagai oodami dai muquia ifiagai
val poduucai caagacara vuvacana mui oodami
—gartatadail aSuusi.

29 Aidasi vuvaquimi aatama Jericooaifidara mui
oodami of ASuusi. 30Vai voi ugidiana daraajatadai
gooca mainanaaadami. Dai mai agai isami daivu-
sai aASuusi dai iifioqui daida itatadai:

—Davi cajiudada ismaacada Diuusi maa amo
saalicami soigi gaalda aapi aatamacada —tatadai
Agail.

31 Taida aoodami bagaimi sai camaiiifiacaifia
vaamioma. Damos agai vaamioma iifiacai daida
itatadai:

—Taaanadami, Davi cajiudada ismaacada Diu-
usi maa amo saalicami soigi gaalda aatamacada
—tatadai agai.

32 Amaasi aSuusi caquiva dai vail
amainanaaadami dai tacacai daida itatadai:

—¢Tumaasi ipalidi aapima isganduifida aana?
—tatadai aSuusi.

33Tai agai aa noragi daida itatadai:

—Taaanadami, naada aralidi aatama —tatadai
Agail.

34 Amaasi aSuusi soigaali agaicada dai

taata vuupuida. Tai bovasdara aismaacada
mainanaaitadai istui isnanaavagi dai oi ASuusi.

1 Aidasi camiaadimitadai aSuusi Jerusaleenara
aayl Betapagiara miaanai agiidi siaaco Oliivosi
taagidu, aSuusi ootol gooca gamamaatardamiga,
2 dai potatadai:

—Iimivurai maa aali quiiquiara ismaacada
maamojoro guuca dai aacai taagimu aapima Amo
asfiiitu maracami vulicami varai uupana dai
vuaapa vagoocai. 3 Dai isamaadutai ganaagidagi
masai maiuupanana varal potaada ansai aana
tagito dai ansali otoma apamu ootosda ifiagai
—tatadai aASuusi.

4 Poduucai apadui saida apaduuna ismaacada
aagai Diuusi fiooquituldadamigada dai poduucai
ooja:
5> Aagidavurai Jerusaleenara oidacami dai

potaada:
“Dani barimai garai. Maigaducada gaalidi goovai,
Amo asiiitu mara daama daitugai”, astaada.
Asduucai ooja Diuusi fiiooquituldiadamigada.

6 Amaasi amamaatardamigada iji daida idui isd-
ucatai aagidi aSuusi. 7 Dai vuaa aasiiiitu aamadu
amarada dal agai daama darai gansosuaa dai
daama dai aASuusi. 8 Dai voiyara ajioopaitadai mui
oodami ismaacada voiyara aaligaimi gansosuaa
dai aa guicuma uusi maamarada dai voiyara
tuajaimi sai daama daivunana aSuusi. 9 Dai

agai ismaacada baitaqui iimaitadai dai ismaacada
gooquiara iimaitadai iifiaquimi daida icaitimi:
—Alia caa tuiga gorai Davi cajiudada ismaacada

Diuusi maa_ amo saalicami. Diuusi alia
cangacara naidi goovai ismaacada divia Diuusi

guvucadadacada. Saalicada caaga tuiga Diuusi

—caitimi aoodami. .
10 Aidasida aSuusi vaa Jerusaleenara vaasi

aoodami sisioli dai muidutai aipaco gantacacai
daida icaiti:

—¢Sioora goovai? —caiti.

11Vai aa aagidi daida itatadai:

—Gooviava arSuusi Diuusi fiiooquituldadamigada

daida arNasareetara oidacami Galilea daraariara
—tatadai.

12 Tai gooquira vaa aSuusi agaa quiuupaigada
tuisicara siaaco siaa duutudai Diuusi dai vuvaitu
aAjudidiu ismaacada ami gagaagaraitadai dai
ismaacada gasaapadaitadai. Dai aipaco suuli
memesagada agai ismaacada cambiando ajudidiu
quiuupaigada tumifisigada dai aipaco suuli
daraicaruda ismaacada gagaagaraitadai tutuugu.
13 Daida itatadai:

—Diuusi hiooquidara aduucai 00jisi: “Agaa quii
ismaacada idui noodami dai ami gifisiaa duutuada
agail itaagiducamu quii mamaadaragai vaatara”,
mai aapima aasivogami tajogada duucai naidi
—tatadai ASuusi aoodami.

14 Tai ami agaan quiuupaigadara judiuiu
aamoco mainanaaadami aamadu chuchuecogami
miaadara guuquiva siaaco daacatadai aSuusi tai
agai duduaadi. 15 Dai aidasi abaitaguucacamigada
papaali aamadu amamaatatuldiadami Diuusi

saalicamigada naidi  aistumaasi  gaaducada

ismaacada idui aSuusi dai aidasi caa isducatai
iifiacai aaali agaa quinupiara daida icaiti: “Alia caa

tuiga gorai Davi cajiudada ismaacada Diuusi maa
Amo saalicami”, caiti aaali. Abaitaguucacamigada
papaali aamadu amamaatatuldadami Diuusi
saalicamigada saalicada baacoi aSuusi vui, 16 daida
itatadai agai aSuusi:

—¢Maitapascaa istumaasi aagai goaali? Dodolig-
itudani aapi —tatadai.

Taida ASuusi aa noragi daida itatadai:

—Aja casana. Dai canaidi aapima isduucai 00jisi
Diuusi fiiooquidara daida icaiti:
Aali alia caaga fiioocada agai Diuusi vui.
Ascaiti Diuusi fiiooquidara —tatadai ASuusi.

17 Amaasi aSuusi anaasi viaa  dai ii
Jerusaleenaifidara Betaaniamu dai anaasi siaa.

18 Dai siaadiqui caapamu ajacoga imaitadai
aSuusi Jerusaleenamu dai biuugimu. 19 Dai taa
amo iigosi daada voi ugidiana dai abaana caquiva
dai maitaa iigosi mosaca aagada. Daida aSuusi
itatadai aligosi daada:

—Aapi gia tomali amo imidagai maiiibiatamu
—tatadai ASuusi.

Tai otoma gaquisa aiigosi daada. 20 Dai aidasi
taa aatama mamaatardami gomaasi camaitaa is-
tumaasi gartatagituagi dai tacacai aSuusi daida
itatadai:

—Ducatai mosaa otoma gaquisa goiigosi daada
—tatadal aatama.

21Taida aSuusi garaa noragi dai povartatadai:

—Ismaacada ganaagidi aana arvaavoi. Iscaaga
vaavoitudadagi aapima maisiu mosacaasi
istutiadamudai isidufiia gomaasi ismaacada
idui aana goiigosi daadacada asta istutiadamudai
aapima aapa isivuaadagi naana maasi istumaasi
saalicada  sijiacami. 22 Dai vaasi istumaasi
taanai aapima Diuusi mamadaitai issaalicada
vaavoitudada aapima Diuusi ganmaaquimu
—gartatadail ASuusi.

23 Amaasi aSuusi vaa agaa quiuupaigadara
judidiu dai ami gamamaatatulditadai
Diuusi fiiooquida tai miaadara guuquiva
abaitaguucacamigada papaali daida
atataaanadami judidiu dai tacacai daida itatadai:

—¢Tuma saalicamicada vuvaitu aapi ajudidiu
tabiaadara? ¢Toora gamaa gosaalicami? —tatadai
Agai.

24Taida aSuusi aa noragi daida itatadai:

—Aanaan aApa gantacacagi amo istumaasi
mascaaga gifiaa noragidagi istumaasi gantacaca
iflagai aana nai aana aapa ganaagidagi istumaasi
saalicamicada ivueeyi aana gomaasi. 25 ;Toora
ootoi aVuaana sai vapaconana oodami Diuusi
oodami sio? Aago varai ifinoragida —tatadai
ASUUSIL

Vai agai aagi aipaco ganaatagidi dai pocaiti:

—Ispotaada aatama sai Diuusi ootoi goovai
garaa noragidamu dai povartaadamu: “¢Tuimasi
maivaavoitu?” 26 Dai ispotaada aatama sai
oodami ootoi, garvui baacoimu gooodami.

Goovai saalicada vaavoitudai siaVuaana arDiuusi
hiooquituldiadamigada cascada —caiti.

27Dai amaasi itatadai agai aSuusi:

—Maitatamaata aatama —tatadai agai.

Amaasi aSuusi itatadai:

—Tomali aana anmaitanaagidagi istumaasi
saalicamicada ivueeyi aana gomaasi —tatadai
ASUUSL.

28 Daida aSuusi itatadai:

—Amo caali maamaracatadai gooca, daida
itatadai amoco gamara: “Gifimara imadafii sivi
dai maa yoova uuvasi gifiaasi”, astatadai. 29 Taida
amarada aa noragi daida itatadai: “Aana maiimia
ifialidi”, astatadai. Dai gooquiarioma gia caama
duucai gatagito agai dai maaca aata dufiimu.
30 Taida aoogada ii dai maa aagidi agamai gamara
dai potatadai aapa. Tai agai itatadai: “Ajaa”,
astatadai. Dai maiii. 31 ;Maacada vagoocatai
idui istumaasi tagitocatadai aoogada? —tatadai
ASuusi.

Tai agai itatadai:

—Aapagadada —tatadai agai.

Amaasi aSuusi itatadai:

—Ismaacada aana ganaagidi arvaavoi. Sai
atumifisi vuudami daida aooqui taatacaligami
caama duucai gantatagito dai camaisoimaasi
ivuaada aagai  vaavoitudacai  istumaasi
aagal aVuaana. Diuusi soicaifia agai sai
caaga gantagitocana. Dai aapima gia cho.
32 AVuaana ismaacada vapaconaitadai aoodami
ganmamaatatuldi isducatai gaaagai isoidacagi
matai aapima maiama duucai gantatagito
maivaavoitudacai tomasi naidi aapima isagaa
oodami saalicada vaavoitu. Poduucai aapima

maidadagitoi isDiuusi gansoicaidagi iscaaga
gantagitocagi aapima.

33Caacavurai aapima idi cuento: Amo oodami is-

maacada viaacatadai davaarai ai uuvasi dai sicoli
curarai daida idui siaaco vuusiadagi uuvasi vara-

gada daida idui aapa amo vaaqui tacavacami dai
abiaadara nuucadaca agai vaasi gaaasi.

Dai gooquiara taajucamicada maa gaaasi aa
oodami dai maacasi ii. 34 Dai aacai yoovaragai
ootol agai chiaaqui gapipioofiiga sai maa taanana
aoodami ayoovi siaaqui aacatadai. 35 Taida
aoodamivui apipioofiigada dai saasarai tuucugada
amoco, dai amai muaa, dai amai maicacarai.
36 Taida aaamuda vaamioma muiyoma ootoi
situcamidara taida aoodami poduucai idui
Agaicada AApA.

37 Dai maa gooquiara ootoi agai gamara dai
pova aliditadai: “Goovai gia siaa duutudan
taada agai”, asaalidi. 38 Amaasi taagacai noodami
amarada aipaco ganaagidi daida icaiti: “Gooviava
aragai ismaacada ajiagai vaasi vustuidada
roogada gaaagai tasmuaagi dai poduucai aatama
artutuidacamicamu”, ascaiti noodami. 39 Dai bai
dai dajoi ugidiana vuusaitu dai muaa —tatadai
ASUUSIL

40 Amaasi aASuusi tacacai noodami daida itatadai:

—c¢Sianscada diviagi atuidacami adavaarai istu-
maasi iduufiimu agai? —tatadai ASuusi.

41Tai agai itatadai:

—Coodamu  agai amaicaaga  tuutiacada
maisoigaaliaracada dai taajucamicada maaquimu
amai gadavaaraga siagai gia caaga maacadamu

siaasi aajadagi agai —tatadai atataaanadamigada
Ajudidiu.

42 Amaasi aSuusi itatadai:

—Aapima caa maata isduucai o00jisi Diuusi

Niooquidara daida icaiti:

Asaalicami viaacami ismaacada daasi aagai Diu-
usi atataaanadamigada ajudidiu gajiaadara
viaa agai.

Dai agal aragai vaa ismaacada vaamioma
gataaanada agai

Diuusi idufiia gomaasi.

Dai gomaasi aramo istumaasi caagaducamicamu
agalvaatara ismaacada vaavoitudagi.
Ascaiti Diuusi fiiooquidara. 43 Cascada aana
anganaagidi sai Diuusi camaitansoifia agai masai
canga gantatagitocana. Aapima vuidara vaata
agai cascada. Baiyoma soifia agai agai sai caaga
gantatagitocana aoodami ismaacada aagiadagi.
44 Dai sioora gifivui vaatacagi soimaa taatamu dai
aana vul caatacamu agai aida gia iimimu agai

aDiaavora anmadu —tatadai aASuusi.

45 Aidasi  abaitaguucacamigada apapaali
aamadu afariseo cai acuento ismaacada aa ASuusi,
dai gantagito cai siagai aagada maalidi aSuusi
acuentocada. 46 Dai cascada baiya aliditadai
agai aSuusi damos aabaiditadai agai aoodami.
Aoodami  povanaliditadai  siaSuusi  arDiuusi
hiooquituldadamigada.

22

1 Taida aSuusi aagidi aapa amo fiiooqui cuen-
tocada daida itatadai:

2 —Diuusi soicai oodami sai caaga
gantatagitocana. Gomaasi arapan ducami
isducatai idui amo rai ismaacada idui Amo vagimi
aidasioofiigai marada. 30otoiagai gapipioofiiga sai
vuaapana avapaidada taida avapaidada maitipAli
isdadiagi. 4 Tai agai apamu ootoi aa gapipioofiiga
daida itatadai: “Aagidavurai gifivapaida sai casi
gatajai aana coodaragai gifisosoiga giicoligada
dai sai cuaadagai cavaasi baigaduu vai otoma
baigovai iimana idi cunataragara”, astatadai.
5 Dai vapaidada maitaaagi. Amoco maa naidamu
gadavaaraga dai amai viaacatadai ama maasi
isnaidagi. 6 Daida agaa vui apipioofiigada arai
dai soi vuujimi dai vaasi coi. 7 Taida arai alia
baamu dai ootoi gasandaaruga sai maa coodana
agai agacoodacami dai mamaidana baabaquida.
8 Amaasi arai itatadai aa gapipioofiiga: “Quiaa
baigaduu gocunataragai dai gifivapaida camaiviaa
saalicami isdadiagi. ° limadavurai caayamu dai
vapaida vaasi masioora taagiagi vai dadana
idi cunataragara”, astatadai arai. 10 Taida
Apipioofiigada aipaco voiyamu iji dai aampagi
vaaSL siaaqui taa oodami caaga tuutiacami dai
maicaaga tuutiacami dai poduucai suuda ami gaa
tuucavi oodami.

11 Taida arai vaa dai nanaidi gavapaida dai
gatagito taa siami caaacatadai amoco ismaacada
maita aadaca yuucusi ismaacada maa arai
gavapaida sai ganaadana cunataragara. 12 Daida
itatadai:  “¢Ducatai vaa aapli maitaaadacatai
yuucusiismaasi gaaadai cunataragara?” astatadai
arai. Taida agai maifiiooqui. 13 Taida arai itatadai
agai ismaacada gabibiditadai: “Vuravurai

noonovida dai aacasoda dai quiidigana daasa
siaaco tucagamu siami alia soimasi taatacamu
goovai dai suaacadamu”, astatadai arai. 14 Diuusi
fifliooquituldiadamigada aagidi mui oodami saida
istutuidi iscaagacara vuvaaquiagi damos Diuusi
chiaaqui aaco vuvaitu —tatadai aSuusi.

15 Taida afariseo 1iji dai ganaagi sabai
aagatudana agai aSuusi amo istumaasi vai
poduucai viaaca agai isducatai gaapiara vuaajagi

dudunucamiara. 16 Dai cascada ootoi_afariseo
ganaadufii asmadu aamoco aEroodasi aadufida sai

maa aatagidana aSuusi vai agai itatadai:

—Mamaatatuldiadami caaga maata
aatama sai istumaasi gaaagidi aapi dai
gamamaatatuldi arvaavoi. Dai maivuaama

Alidi  aapi oodamicada  siarganviipidacami
siarsoituutuigami aapa, mosgamamaatatuldi
aapi istumaasi Diuusi ipalidi. 17 Garaagidafii:
iCangaisi tasaa namaquiada aatama gocuota
Agan baitacaaacamigada aromamano chio sio?
—tatadai agai.

18 Damos aSuusi maata taa isagai vuiirumada
aliditadai dai potatadai:

—Aapima aagai amo istumaasi dai
Amamaasi ivueeyi. ¢Tuimasi  gifivuiirumada
Alidi aapima? 19 Gifitaagidavurai amo tumifisi
ismaacadacada aa namaquidi aapima acuota agaa
baitacaaacamigada romamano —tatadai ASuusi.

Tai agai taagi amo tumifisi. 20 Taida aSuusi
mostaa dai tacacai daida itatadai:

—¢Voora mooda dai voora tastaarada tumifisiara
daja? —tatadai aSuusi.

21Tai agai aa noragi daida itatadai:

—Agan baitacaraacami mooda dai
taataaragadaava —tatadai agai.

Taida aSuusi itatadai:

—Maacavurai agaa baitacaaacami istumaasi
artuidada dai iduufiivurai istumaasi Diuusi ipalidi
isivuaadagi aapa, agai aragaa baitacaaacami
tavaagiara dai oidigara aapa cascada —tatadai
ASuusi.

22 Amaasi caa agai imaasi dai maitaa istumaasi
gantatagituagi dai dagito dai iji.

23 Agai vaa tasara aamoco saduseo iji siaaco daa-
catadai aSuusi. Asaduseo pocaiti sai maioidaga
coidada duaacarada cascada potatadaiagaiaSuusi:

24 _Mamaatatuldiadami, aMoseesacaru
oojisicami garvii gasaalicamiga vai pocaiti
sai ismuquiagi amo caali dai viaagi gaoofiga
maiquiaa maratacai abaana, saida asuculida
acaali gaaagai isvaanagi aviuudu dai maratagi
abaana asiaagida vaatara ismaacada muu.
25 Dai tami garsaagida oidacatadai cuvaracami
amo siaagama.  Dai aapagadada oofigai dai
muu maiquiaa maamatacai. Tai gooquiara
agamai vaana aviuudu dai muu aapa maiquiaa
maamatacai. 26 Tai gooquiara agamai vaana
agal vaa ooqui dai muu aapa maiquiaa
maamatacai. Vaa cuvaracami podui dai vaasi coi

maimaamatacai tomah amaadutai. 27 Dai amaasi
muu aooqui aapa. 28 Dai duduaacacai coidada

saagidaifidara. ¢IsmaaCAdA arcunadacamu aooqui
vaasi arcuucunadacatadai agai di?  —tatadai
asaduseo.

29 Taida aASuusi aa noragi daida itatadai:

—Maicaaga gantatagitoi aapima maimaatacatai
iscaiti Diuusi fiiooquida dai tomali maimaatacatai
siaasi guvucadagai viaa Diuusi. 30 Siaascada dud-
uaacagi coidada camaicuucuntada agai tomali
maioofitada agai mosapan ducamicana agai Diu-
usi tataaafiicaruda tavaagiara. 31 Canaidi aapima
oojai istumaasi ganaagidi Diuusi sai oidaga du-
aacaragai coidada vaatara. 32 Tomasi catavapi
apadui sicoi Avraaficaru dai Isaacaru daiJacocaru
vaascara pocaiti Diuusi: “Aana anarDiuusigada
Avraarii dailsaa daijaco daiaa aapa”, astatadai Di-
uusi. Agai Diuusi anmadu daraaja tavaagiara. Diu-
usi arDiuusigada ismaacada catavaagiara daraaja
dai ismaacada limia agai tavaagiamu —tatadai
ASUUSI.

33 Moscaacai aoodami imaasi  vaascatai
maitaa  istumaasi  gantatagituagi  aSuusi

mamaatatuldaragadacada.

34 Aidasi afariseo mai siaSuusi caaga aa
noragi asaduseo tai agai maitaa isducatai
aa noragidagi afariseo aagi ganampagi.
35 Dai amoco agai saagidaifidara ismaacada

armamaatatuldadamicatadai Diuusi
saalicamigada vuiirumada aliditadai agai aSuusi

daida itatadai:

36 —;Mamaatatuldadami vaasi ismaacada ipalidi
Diuusi tasivuaadagi tumaasi vaamioma gaaagai
tasivuaadagi? —tatadai agai.

37Taida aSuusi itatadai:

—“Oigaadani acaliodami gaDiuusiga vaasi
gaibadacada dai vaasi gaguvucadagacada dai

vaasi gatagitoidagacada. 38 Gooviava agai dai
siooma gaaagai isivuaadagi”. 39 Dai gooquiardada
baitoma pocaidaga aapa: “Oigaadafi gaaadufii
poduucai pasduucai gaoigadai aapi aagi”.
40 Tomasioora sioora saalicada aagidi idi fiiooqui
Agal gia vaascara ivueeyi vaasi istumaasi aagai
Diuusi saalicamigadara daiistumaasiaagai Diuusi
nifiiooquituldadamigada —tatadai ASuusi.

41 Vai quiaa amapai guucacatadai afariseo

42taida aSuusi tacacai daida itatadai:

—¢Ducatai tatagitol aapima voora cajiudada
ACristo? —tatadai ASuusi.

Tai agai itatadai:

—Davicaru cajiudadaava —tatadai agai.

43Taida aASuusi itatadai: o .
—Tuisida agai vaa Davicaru aagai isducatai

aagidi Diuusi Ibaada daida icaiti:  “ACristo

ArgifnDiuusiga”. Daida Davicaru icaiti aapa:

44 Diuusi potatadai aCristo:

“Gamaaquimu aana amo Saalicami ismaacada
vaamioma namaga.

Dai ugititudamu aana vaasi ismaacada gavuidara
vaatacagi”.

Ascaiti Davicaru aagaitai aCristo. 45 ¢Ducatai istu-

tuidi aCristo siarcajiudadacagi aADavicaru vai aagi

aDavicaru gifiDiuusiga aagai? —tatadai ASuusi.

46 Dai tomali amaadutai maitistutuiditadai isaa
noragidagi tomali amo fiiooqui dai aida abiaadara

vaascatai anbaidifa istacacadagi amo istumaasi.

23

1Taida aSuusi itatadai aoodami dai aatama ma-
maatardamigada:

2 —Amamaatatuldiadami Diuusi saalicamigada
aamadu afariseo povanalidi siagai vaamioma
caaga maata caa istumaasi ooja Moseesacaru dai
siaagi agai viaa saalicami isgamamaatatuldiadagi
saalicamigada Moseesacaru. 3 Caagadu isaagiada
aapima damos mosacaasi siaascada ganaagiada
Agai mosacaasi istumaasi aagai Moseesacaru
damos maitivuaada aapima ismaasi ivueeyi
agai. Agai aagai amo istumaasi dai amamaasi
ivueeyi. 4 Pocaiti agai sai gaaagai isidufiiagi mui
naana maasi istumaasi dai agai aagi maitivueeyi
isduucai aagai. > Agai alia oojoidiisoojadagi Diuusi
hiooquida papepeeliara dai ali cajiitara daraasaifia
dai gancovana vupuraifia dai ganaacana. Agai
maisiaa duutudai Diuusi mospovuaadana agai
sal pocaitifia noodami isagai alia siaa duutudai
Diuusi. Dai agai oojoidi isganaadadagi yuucusi
ismaacada taatavadu naanacada uugidiana. Aagi
poduucai ganaadaifia sioora siaa duutudagi

Diuusi damos amamaatatuldiadami Diuusi
saalicamigada aamadu afariseo maisiaa duutudai

Diuusi mosganaadaifia agai ayuucusi sai pocaitifia
aoodami isagai alia siaa duutudai Diuusi. 6 Dai
Agal vaascara gagaagai cacaagaducadioma
daraicarui siu duucu gaugia agadagi muidutai dai
quiquiuupiara. 7Dai oojoidi sioodami cucuaasada
ganvapanamu dai viaatuldiada cacaayana dai
siaa duutuadagi dai agai aadara maioojoidi
ispoduucai ivuaadagi.

810 Aapima mosamo aadunumu duucami
dai mosaca aana Cristo arganbaitacaaacamiga

cascada maitaaagai isaagiada aapima oodami
sai siaa ganduutudaifia tataaanadami duucai.
Diuusi garooga vaasia daama argabaitacaaacami
cascada gaaagal isvaamioma siaa duutuadagi
agai sioodami. 11 Ismaacada soicadagi aa agai
argaducadacamicamu aapima gansaagida. 12 Agai
ismaacada siooma gaducada gaaliadagi agai
gia siooma maitargaducadacamicamu dai agai
ismaacada siooma maigaducada gaaliadagi agai
gia siooma argaducadacamicamu.

13 Siaa soimaasi taatamu aapima ma-
maatatuldadami Diuusi saalicamigada dai
aapima fariseo siaa soimaa taatamu aapima.
Aapima aagai amo istumaasi dai ama maasi
ivueeyi. Aapima mamaatatuldi oodami
Diuusi saalicamigada dai vaascara aapima
maitivueeyi istumaasi Diuusi ipalidi. Aapima
mamaatatuldadami maitipalidi isDiuusi
gansoicadagi mai caaga gantatagitoca aapima
dai aapima sobicai aa oodami sai maitipalidifia
isDiuusi soicadagi vai caaga gantatagitoca agai
tomasi agai gia ipalidi isDiuusi soicadagi sai caaga
gantatagitocana.

14 Siaan  soimaasi taatamu aapima ma-
maatatuldiadami Diuusi saalicamigada dai
aapima fariseo siaa soimaa taatamu aapima.
Aapima aagai amo istumaasi dai ama maasi
ivueeyi. ¢Tuimasi  voopoidi baabaquida
avipiuudu? Dai tavapi gamamadaifia aapima
sai pocaitifia noodami isalia siaa duutudai aapima
Diuusi damos maitarvaavoi. Cascada aapima alia
soimaasi gantaatatuldamu Diuusi.

15 Siaan soimaasi taatamu aapima ma-
maatatuldiadami Diuusi saalicamigada dai
aapima fariseo. Aapima aagai amo istumaasi dai
Ama maasi ivueeyi. Aapima tomasiaaco ajioopai
dai gaagai oodami dai vaavoitulda alidi ganapan
duucai dai siaascada vaavoituda agai ganapan
duucai agai vaamioma soimaasi ivueeyi isaapima
dai aapima arganduiii.

16 Siaa soimaa taatamu aapima.  Aapima
mamaatatuldi aoodami  Diuusi  fiooquida
damos tomali aapima maimaata istaiya
alidi. Dai gamamaatatuldi aapima sai isamo
oodami aagadagi isidufiia amo istumaasi sai
ispocaitiadagi sai saalicada arvaavoi istumaasi
aagal poduucai isduucai arvaavoi isoidaga agaa
quiuupai aida gia maiviaaca isidufiia istumaasi
aagai, damos ispocaitiadagi sai saalicada arvaavoi
istumaasi aagai poduucai isduucai arvaavoi
isoidaga o0oro agaa quiuupiara aida gia saalicada
viaaca isidufiia istumaasi aagai. 17 Vupuiiruga
aapima dai maimaata istumaasi Diuusi ipalidi
isivuaada aapima. Vaamioma arsoifii agaa
quiuupai siaooro ismaacada agaa quiuupiara daja.
Aooro quiuupai arana daja cascada siaa duutudi
agai. 18 Dai aapima gamamaatatuldi aapa sai
isamo oodami aagadagi isidufiia Ao istumaasi
sai ispocaitiadagi sai saalicada arvaavoi istumaasi
aagal poduucai isduucai arvaavoi isoidaga
amo altar agaa quiuupiara aida gia maiviaaca
isidufiia istumaasi aagai, damos ispocaitiadagi
sai saalicada arvaavoi istumaasi aagai poduucai
isduucai arvaavoi isoidaga istumaasi Diuusi
daasdarada asaltar daama aida gia saalicada

viaaca isidufiia istumaasi aagai. 19 Vupuiiruga
aapima dai maimaata istumaasi Diuusi ipalidi
isivuaada aapima. Vaamioma arsoifli aaltar

siDiuusi daasdarada. Diuusi daasdarada aaltar
daama daja cascada siaa duutudi agai. 20 Isamo

oodami aagadagi isidufiia amo istumaasi dai
pocaitiadagi sai saalicada arvaavoi istumaasi
aagal poduucai isduucai arvaavoi isoidaga amo
altar agaa quiuupiara dai poduucai aagai agai
vaasi istumaasi oidaga aaltar daama. 21 Isamo
oodami aagadagi isidufiia aagai amo istumaasi
dai pocaitiadagi sai saalicada arvaavoi istumaasi
aagai poduucai isduucai arvaavoi isoidaga agaa
quiuupai dai poduucai aagai agai vaasi Diuusi,
agai quiuupiara daja cascada. 22 Isamo oodami
aagadagi isidufiia aagali amo istumaasi dai
pocaitiadagi sai saalicada arvaavoi istumaasi
aagal poduucai isduucai arvaavoi isoidaga
tavaagi dal poduucai aagal agai vaasi Diuusi,
agail tavaagiara daja cascada.

23 Siaa soimaasi taatamu aapima ma-
maatatuldiadami Diuusi saalicamigada dai
aapima fariseo. Aapima aagai amo istumaasi
dai amamaasi ivueeyi. Vaasi istumaasi viaa
aapima aa oidifia oodami Diuusi aa duifidada
vaatara asta ivaagi masmaacada baajai. Caagadu
isoidiada aapima oodami Diuusi aa duifidada
vaatara mastumaasi viaacagi damos maitivueeyi
aapima istumaasi Diuusi ipalidi gomaasi gia
maicaagadu. Aapima maicaaga oidaga tomali
maisoiganalidi aapima aacada tomali maicaaga
vaavoitudai aapima Diuusi fiooquida poduucai
alin soimaasi ivueeyi aapima. 24 Aapima

arapan ducami mainanaaadami ismaacada
vaidaquia alidi oodami amapacara.  Aapima
ivueeyi istumaasi maisi gaaagai dai maitivueeyi
istumaasi vaamioma gaaagai.

25 Siaa soimaasi taatamu aapima ma-
maatatuldadami Diuusi saalicamigada dai aapima
fariseo. Aapima caa tuutiacami ganvueeyi
oodami vuitapi damos alia soimaasi ivueeyi
aapima. Aasivuacatai dai coimudada tuutiacatai.
26 Aapima saalicada maicaaga maata caa Diuusi
hiooquida aliasi gaaagai isaapaga daanada aapima
Diuusi vai agai ganoigalda gansoimaascamiga
dai poduucai camaitarsoimaasi iduucamicamu
aapima.

27 Siaan soimaasi taatamu aapima ma-
maatatuldiadami Diuusi saalicamigada dai
aapima fariseo. Aapima aagai amo istumaasi
dai Ama maasi ivueeyi. Aapima arapan ducami
siaaco gayaasapai coidada dai alia caaga baidufiisi
daamadara dai arana alia sigalnaasi. 28 Pomaasi
aapima alia caaga tuutiacami ganvueeyi oodami
vuitapi dai gantagitoidagara alia soimaasi aagaifia
Amo istumaasi dai Ama maasi ivuaadana.

29 Siaa soimaasi taatamu aapima ma-
maatatuldiadami Diuusi saalicamigada dai
aapima fariseo. Aapima aagai amo istumaasi
dai ama maasi ivueeyi. Aapima ivuiididi
baabaquida  Diuusi  fiifiiooquituldiadamigada
ismaacada coi ganaaqui aaduilicaru dai siaaco
yaasapi dai ganaadufiicaru coi aapa aa oodami
caa tuutiacami agai ami daama asai aapima
yoosigai. 30 Dai pocaiti aapima: “Isoidacamudai
aatama aaquioma aidasi oidacatadai garaaqui

aadufiicaru  maisoifia coodamudai  aatama
Diuusi fifiiooquituldiadamigada™. 31 Poduucai

angl aapima aagai masida arcajiudada dai apan
tuutuiga aapima agai ismaacada coi Diuusi
fiifliooquituldiadamigada. 32 Isapiasoimaasi ivuaada
aapima otoma apan aasi gapiara vaatacamu
aapima ganaaqui aadufiicaru.

33 Saalicada arsoimaasi ivuaadami aapima.
Aapima gia maicaagacara vuvaquimu
baiyoma iimimu aapima maaca siaaco oidaga

aDiaavora. 34 Cascada ootosamu aana Diuusi
fifliooquituldiadamigada dai oodami sastuduacami,

dai mamaatatuldiadami. Damos aapima
coodamu aamoco dai aa curusiaba siisisamu
dai aa gaviarsamu quiquiuupiara, dai aa
soimaa taatatuldamu aali quiiquiara. 35 Dai
poduucai aapima gapiara vaatacamu vaasi gocaa
tuutiacamicada ismaacada gancooditu. Aidasi
abiaadara gamuaatu Aveelicaru caa tuigacada
asta aidasi gamuaatu Zacariasi Berequiiasi
marada agai ismaacada muaa agai agaa quiuupai
vuidara aaltar abaana. 36 Ismaacada ganaagidi
aana arvaavoi. Aapima sivi oidacami gapiara
vaatacamu vaasi gomaasicada.

37 Aapima Jerusaleenara oidacami
aapima masmaacada coodai Diuusi
fifliooquituldiadamigada ojoodaicada, mosaa muiy-
oco imidagai ipaliditadai aana isganampaidagi
dai gannuucadacagi apan duucai atacucu ampaidi
gamaamara gaaana uta matai maitipali aapima.
38-39 Dafii aapima sivi gandagitomu aana dai
camaitifitaagimu aapima apamu asta siaascada



MATAIVO 24:1 cxii MATAIVO 24:7

aiyagi istuigaco potaiya aapima: “Alia siaa
duutudai aatama ismaacada borimai Diuusi
guvucadadacada” —tatadai aSuusi.

24

1Daida aSuusi vuusai agaa quinupaigadaaifidara
Ajudidiu dai caimia agaitadali tai miaadara
guuquiva aatama mamaatardamigada agai dai
aagidi sai alia chigiamaasi agaa quiuupai. 2 Taida
ASuusi garaa noragi dai povartatadai:

—¢Naldimasi aapima vaasi idi?  Ismaacada
ganaagidi aana arvaavoi sai tomali amo odai
maiviiya agai amai daama, vaasi siaa gaduufiimu
goovai —gartatadai ASuusi.

3 Amaasi iji aatama Oliivosi giidiamu dai ami
daiva aSuusi. Mosacaasi ASuusi aamadu aatama
mamaatardamigada agai ami daacatadai tatai
aatama itatadai:

—Aatama ipalidi pasgaraagida aapi siaascada

Apadufiia agai gomaasi ismaacada aagai aapio.
¢Duucatai maatacamu oodami iscayo divi agai aapi
dai cayo ugitimu oidigi? —tatadai aatama.

4 Amaasi aASuusi povartatadai:

—Gannuucadacavurai vai tomali amaadutai
maitanvupuiirumadaifia. 5 Muidutai dadia

agai daidi caitiadamu agai: “Aana anarCristo”,
dai muidutai  vupuiirumadadamu  agai.
6 Cajiomacamu aoodami muiyapara cocodi, dai
aa cayo gancocoda aapa, maitavar duduaadicuda
gomaasi apadufiia agai apaga, damos maiquia
aayi cuugatara tasara. 7 Amo davaariara oidacami

cocuadamu amai davaariara oidacami dai
oidacamu biuugigai dai coocodagai aipacoga dai
alia cavami gigivucudamu aamapacara gooidigi.
8Vaasi gomaasicada utudama gaaagacai soimaasi
taatamu oidigi daama oidacami.

9 Dai amaasi  aoodami taagidamu
avaavoitudadami dudunucamiara masaida

gangana dai coodana. Dai vaasi oidigi
daama oidacami caadadamu gifivaavoitudaitai
Agai. 10 Siaascada aiyagi amaasi tasara

muidutai camaitifivaavoitudada agai, dai aipaco
gancandadamu  dai  aipaco  gantatagiadamu

dudunucamiara. 11 Dai oidacamu mui
yaatavogami  ismaacada  pocaitada  agai

saida  arDiuusi fifliooquituldiadamigada  dai
vupuiirumadadamu mui oodami. 12 Dai saalicada

oidacamu soimaasi dai cascada _mui oodami
camaitanoigradamu aipacoga. 13 Damos agai

ismaacada apiagifivaavoitudadagi siaasi uucami
oidacagi oidigi daama agal gia caagacara
vuvaquimu. 14 Dai vaasi oidigara gaaagadamu
gocaa caidacada isducatai Diuusi soicai oodami
sai caaga gantatagitocana sipoduucai vaasi oidigi
daama oidacami maatacamu. Dai amaasi gia
caugitimu oidigi.

15-16 Tai Daniel amo Diuusi fiiooquituldiadamigada
poduucai ooja sai divia aagai amoco ismaacada
saalicada soimaasi idufiia agai amo istumaasi
agaa quiuupaigadara judidiu arana. Siaascada
naijada oodami ispomaasi apavuimi, amaasi
agai ismaacada tami Judeeara daraajagi gaaagai
isvoopiagi gigiidiamu —gartatadai aSuusi.

Sioora naijadagi idi oojai gaaagai ismaata

caacagi. 17 Daida aSuusi potatadai aapa:

—Sioora vaaqui daama daacagi aida tasara
aliasi gaaagai isotoma voopiagi maivuvaidacai
gavustuidaga tuucavidara, 18 dai sioora dajiana
ajioopadagi  maitaaagai  isapamu  iimiagi
ganquiiquiamu dai vuiyagi ganyuucusi. 19 Siaa
soimaa taatamu aooqui ismaacada noonoacagi
siaapa viaacagi aali siisiadami, aida tasara.
20 Aliasi gaaagai isdaanadagi Diuusi vai
maitartoomococana  masiaascada  voopiagi,
tomali maitaramo ibastaragai tasaracana. 21 Alia
soima taata agai avaavoitudadami cascada.
Vaamioma soimaasi gataatamu amaasi sitomali
amo imidagai aidasi abiaadara Diuusi idui oidigi
dai gooquiara tomali amo imidagai maipomaasi
gataatamu. 22 Isbai tavapi apadufiiagi gomaasi
aida gia vaasi coiyantada oodami damos Diuusi
maidagitomu istavapi apadufiia gomaasi agai alia
oigadai ismaacada acovai vuvaitu cascada.

23 Amaasi isamaadutai povantataadagi: “Dafii
tami daja aCristo”, masiapa povatataadagi:
“Dafii maaca daja”, maitavar vaavoitudada.
24 Dadia vagai yaatavogami dai pocaitiada
agal saida araCristo dai pocaitiada agai saida
arDiuusi fifiiooquituldiadamigada, daida ivuaada
agal naana maasi gagarducami dai poduucai
vupuiirumadada agai asta agai ismaacada
Diuusi aagli acovai vuvaitu isistutiadagi.
25 Damos aana aaquiasdara abiaadara gaaagidi.
26 Cascada isaagiada agai dai povatataadagi:
“Dafi maaca oidigana daja aCristo”. Maitaaagai
isiimiagi aoodami daida isaagiadagi agai

dai povatatadai: “Dafi tami quilyara daja”,
maitaaagai isvaavoitudadagi. 27 Poduucai
ismaascana siaascada vapadocadagi oidigi
poduucai aapa vaasi oodami gififiaida agai
siaascada ajiagi istuigaco diviagi aana ismaacada
viaa amo saalicami. 28 Tomasiaaco siaaco
caatacagi baabaidi duvaligada ami ganampaidifia
nuunui, poduucai arvaavoi aapa saida apaduufii
agai vaasiistumaasi aagai aana.

29 Dai amaasi siaascada cadaivuiiiagi gosoimaa
taataragai tasai tucapi viiya agai dai masaadai
galifla agai, dai sisiaavugai suuligia agai
tavaagiaifidara, dai vaasi istumaasi oidaga
tavaagiara gigivucudamu. 30 Dai amaasi
taagimu oodami tavaagiara amo istumaasi dai
poduucai maatamu iscadivia aana ismaacada
viaa amo saalicami dai vaasi oidigi daama
oidacami suaanada agai daida gifitaagimu
agal istavaagiaifidara imadamu aana icomai
saagidaifidara guvucadagaicada dai Diuusi
dadadaquigada aamadu. 31 Dai ootosamu
aana gintataaafhicaru vai agali cavami iivana
trompeetacada dai poduucai ampaida aagai vaasi

aoodami ismaacada Diuusi acovai vuvaitu vaasi
oidigiaifidara dai vaasi tAvaaglamdArA

32 Maatavurai aapima idi fiooqui ismaacada
ganaagidia ifiagai aana aagaitai aiigosi. Siaascada
momiacagi iigosi maamarada dai iipoidagi aa-
gada poduucai camaataca iscamiaadimi taaco.
33 Poduucai aapa masiaascada naijadagi iscasi
Apavuidagi gomaasi ismaacada caaagidi aana ca-
maataca iscayoga ugidagai oidigi. 34 Ismaacada

ganaagidi aana arvaavoi sai gomaasi apadufiia
agal maiquiaa ugitacai oodami sivi oidacami.
35 Tavaagi dai davaarai ugitimu damos gififiiooqui
maiugitimu.

36 Damos tomali amaadutai maimaata siaascada

tomali siuu duucu tomali Diuusi tataaaficaruda
tavaagiara daraajatai maimaata, tomali aana Diu-

usi maradacatai. Mosaagi garooga Diuusi agai dai
maata.

37 Poduucai isduucai apadui aidasi oidacatadai
ANoé poduucai apaduufiimu aapa siaascada
cadivia ifilagada aana ismaacada viaa amo
saalicami. 38 Aaqui aidasi maiquiaa cavami
duudu dai maiquiaa galifia oidigi suudagicada
aoodami gacuaadana dai gayaadana dai
cuucuntaifia, dai gamamaacaifia ganmaamara
ooqui masai oofitaifia asta aida uucami sivaa
ANoé gavaarcugara. 39 Sai moduu maimai agai
asta aidasi caduuquimi tai vaasi aoodami coi.
Poduucai apaduuilimu aapa siaascada divia aana

ismaacada viaga amo saalicami. 40 Dai amaasi
gooca cacaali oidigana daraajamu siDiuusi

vaidacaimu amoco dai agamai viaamu. 41 Dai
gooca ooqui gatuaadamu siDiuusi vaidacaimu
amoco dai agamai viaamu.

42 Vaascara gaaagai isbaiganduca aapima
maimaatacatai tomali siuu duucu divia aagai
ataaanadami. 43 Damos caaga maata aapima
sai isamo oodami maatacagi siuu duucu
ami quiidiara divia agadagi amo aasivogami
maicosian tada agai nuucadacatai sai maivaacana
quiidiara dai aasidana. 44 Poduucai aapa aapima
aliasi gaaagal masbaigan ducagi, siuu duucu

siooma maitagitoca aapima ifisidivimu aana
ismaacada viaa amo saalicami —tatadai aSuusi.

45 Daida aSuusi itatadai aapa:

—Amoco gaaamu VAASCATA gaagaifia
amoco aagidaracami dai saituduacami saida
artaaanadamigadacana pipioofiigada dai bibidifia
siuu duucu gaaagadagi. 46 Baigaaliadamu
ataaanadami ismaacada iducagli vaasi caaga
siuu duucu diviagi aaamuda. 47 Saalicada
anganaagidi saida aaamuda taaanadami duucai
viituldamu vaasi istumaasi viaacagi. 48 Damos
siapioofii ismaacada taaanadami duucai viaagi
raamuda maicasga tuigacagi dai povaaldagi
sinaamuda maiotoma divia aagai 49 dai gaaagacai
soivuaadagi agaa pipioofii dai agai gacuaadagi
dai gayaadagi dai navamuagi aa navacoidada
asmadu. 50 Dai poduucai raamuda diviagi siuu
duucu apiooiligada siooma mainanaracagi dai
siuu duucu agai maimaatacagi. >1 Dai saalicada
soima taatatuldamu agai daida iduufiimu agaicada
isducatai apavueeyi agaicada ismaacada aagai
Amo istumaasi dai ama maasi ivueeyi. Amaasi
susuaaquimu agai dai alia soimaasi taata agai.

25

1 Isducatai aapa vueeyi siaascada Diuusi
soicadagi oodami sai caaga gantagitocana arapan
ducami istumaasi idui baivustaama aali tataaji
ismaacada iimi agaitadai amo cunataragiamu
dai baa iimai gancuucudacaru. Dai agai ajia

agai anoovio amapacara. 2 Dai taamatai agai
maicaaga gantatagito dai taamatai agal alia
canga gantatagito. 3 Agai ismaacada maicaaga
gantatagito maibacai asaiti istucada suusudadagi
gancuucudacaru siuu duucu caugitiagi asaitigada
acuucudacarui. 4 Dai agai ismaacada caaga
gantatagito agai gia bacal asaiti istucada
suusudadagi gancuucudacaru. > Daida anoovio

camaiotoma divia sai cavaascatai saalicada
coocosimu dai coocoi. 6 Sai caaran tucara siba
iifia istumaasi saida icaiti: = “Casibadara imai
liena anoovio, macavar vuidara aji”, ascaiti.

7 Tai vaascatai aaali tataaji vaapafii dai baidui
gancuucudacaru. 8 Daida ataama ismaacada
maicaaga gantatagito itatadai agaa ismaacada
canga gantatagito: “Garcuucudacaru cayoga tuu
garmaacavurai laalachi asaiti”, astatadai. 9 Sai
aa noragi agai ismaacada caaga gantatagito daida
itatadai: “Chu, aida gia maitarajia goovai dai
tomali aapima aapa. Balyoma avar iimi aapima
maaca Ssiaaco gagaagarai dai savada aapima
ganvaatara”, astatadai. 10 Dai aidasi utudama
maaca gasavadamu agai aasaiti sai aayi anoovio.
Dai aaali tataaji ismaacada caaga gantatagito
vaapa anoovio aamadu ami cunataragiara, dai
cuu acuuparagai. 11 Sai gooquiara dada agaa
aali tataaji daida icaiti: “Caliodami, caliodami
garcupioquidafii”, astatadai. 12 Sai agai aa noragi
daida itatadai: “Maitananmaata”, astatadai agai
—tatadai ASuusi.

13 Taida aSuusi  povartatadai  aatama
mamaatardami:

—~Cascada  baigavar  ganduca aapima

maitamamaata siaascada tomali siuu duucu divia
iflagai aana ismaacada viaa amo saalicami.

14 Siaascada Diuusi soicadagi oodami sai caaga
gantagitocana gomaasi arapan ducai isduucai
idui amo caali ismaacada imia agaitadai amai
davasriamu dai vai gapipioofiiga dai maa tumifisi.

15 Amoco maa agai taama mil piisu, dai agamai
goo mil, dai agamai amo mil. Aapagadaga siooma
saituduga cascada vaamioma mui maa agai tu-
mifisi daida agaa siooma maisastuduga cascada
vaamioma chiichiaqui maa agai tumifisi. Dai ii
agai amai davaariamu. 16 Apioofiigada ismaacada
viaacatadai taama mil piisu gamaita aapa taama
mil piisu atumifisicada. 17 Poduucai aapa agamai
ismaacada viaacatadai goo mil gamaita aapa goo
mil. 18 Tai agai ismaacada viaacatadai amo mil ii
dai asto atumifisigada gaaamu davaarai uta.

19Tavapicada apamu divia aaamuda dai vai agai
gapipioofiiga dai maataca aagai saajaqui gamaita
asmadutai. 20 Aapaga divia agai ismaacada
viaacatadai taama mil piisi dai taagi atumifisi
ismaacada gamaita daida itatadai: “Gifiaamu, aapi
gifimaa taama mil piisu dai tami daja aapa taama
mil piisu ismaacada gamaita aana”, astatadai.
21 Taida aaamuda itatadai: “Caagaduava, aapi
ArAMO Caa pioofii cacasga idui aapi laachicada
sivi gia gamaaquimu aana gaapioma. Miaadai
dai baigaaliada aana gifiaamadu”, astatadai.
22 Tai gooquiara ami divia apioofiigada ismaacada
viaacatadai goo mil piisu daida itatadai: “Gifiaamu
gifimaa aapi goo mil piisu dai tami daja aapa
goo mil ismaacada gamaita aana”, astatadai.

23 Taida aaamuda itatadai: “Caagaduava, aapi
apAramo caa pioofii cacaaga idui aapi laachicada
sivi gia gamaaquimu aana gapioma. Miaadal
dai baigaaliada gifiaamadu”, astatadai. 24 Tai
gooquiara ami divia agamai pioofiigada ismaacada
viaacatadai amo mil piisu, agai itatadai gaaamu:
“Gifiaamu caa maata aana sialia oomaliga aapi
dai aa gaasituldifia pai aapi mosvuudana
yoovisicami dai maita aata vueeyi aapi dai
VAASCATA Vuuyi tumifisi. 25 Cascada gaaabafii
aana dai ii dai asto gatumifisiga davaarai uta
dai tami daja”, astatadai. 26 Taida aaamuda aa
noragi daida itatadai: “Aapi aAramo pioofii maicaa
tuigacami dai paragami camaatacatadai aapi
isaa gifiasituldi dai ifisaana mosvuuyi yoovisicami
dai ismaita aata vueeyi aana dai vaascara vuuyi
tumifisi. 27 Cascada sibaaco gamaaquimudai
aapi gotumifisi masiaaco maitatuldamudai
simuiyoma vuimudai aana diviacai”, astatadai
raamuda. 28 Daida itatadai agai agaa ismaacada
ami guucacatadai: “Baivurai gotumifisi dai
maaca agal ismaacada viaa baivustaama mil”,
astatadai aaamuda. 29 “Tomasioora caaga aata
vueeyi istucuda Diuusi garoidi vaamioma viaaca
aagal. Dai sioora maicaaga aata vueeyi istucada
viaa, agai gia ootoma maiviaaca agai. 30 Dai
idi gifipioofliga maicaa tuigacada vuusaidavurai
quiidigamu dai poduucai aapa Diuusi ootosamu
vaaSi asoimasi ivuaadami maaca siaaco oidacagi
aDiaavora sisuaanadamu agai dai alia soimaasi
taata agai”, ascaiti aaamuda.

31 Siaascada divia aana ismaacada viaa amo
sanlicami vaasi gifitataaaiicaru aamadu daida

arraicamu aana amaasi. Diuusi gifidaasamu
baitacaaacami_  sitaaanadamu  aana___ Vvaasi
oodami oidigi daama oidacami. 32-33 Dai

vaasi oidacami ganampaidamu giflabaana dai

acovai vuvaidamu_ aana avaavoitudadami
dai saalisapadara daraasamu dai asoimaasi

ivuaadami oogisapadara poduucai isduucai
amo pastuuru judidiu acovai vuvaidifia cafiiiru
sisiivatu saagidaifidara. 3¢ Amaasiaanaismaacada
arrai aagidamu ismaacada saalisa padara
daraaja: “Aapima ismaacada Diuusi garooga
cangacara naidi gifiaamadu daraajamu dai aana
ganmaaquimu saalicami isaapima gifiaamadu
taaanadagi. Aidasi abiaadara idui Diuusi
oidigi aagai sai aapima gataaanada agai aana
ifiaamadu. 35 Biuugimu aana mataida imbii.
Tonomu aana mataida ifivasiibi suudagi. Aana
aimaraitadai mai aapima maitifimaatacatadai dai
vaaSCAra gifimaa aapima oigaragai isganquiiyara

tifiuulifa aana. 36 Dai camaiviaacatadai aana
yuucusi matai aapima glnmaa yuucusi, dai

coococatadai aana matai aapima gifidadiji, dai
malsaplcatadal aana matai aapima gifidadiji
AAPA”, povantataaadamu aana. 37 Amaasi
avaavoitudadami gifiaa noragidamu dai povai
ifitandamu:  “¢Taaanadami, vaquida ganaidi
aatama isbiuugimucatadai aapi siaatama gabii?
¢vaquida ganaidi aatama istonomucatadai aapi
siaatama gavasiibi suudagi? 38 ;vaquida daivusai
aapi siaatama maitamaatacatadai dai vaascara
gamaa oigaragai isgarquiiyara coi aapi? ¢vaquida

ganaidi aatama ismaiyuucusu aapi dai gamaa
yuucusi? 39 ;vaquida coococatadai aapi dai
vaquida maisapicatadai aapi sigadadiji aatama?”
Povai ifitataadamu avaavoitudadami. 40 Dai aana
aa noragidamu daida itandamu: “Ismaacada
ganaadidi aana  arvaavol  tomastumaasi
cangaducami  ismaacada aapima  gifiaadufii
ganvuiididifia aipacoga gansoicaitai ducami
isgomaasi iduufiimudai aapima aan imvaatara”,
povantaadamu aana.

41 Amaasi aana gaarai, itaadamu agai ismaacada
gifioogisa padara guuca: “limadavurai aapima
tabiaadara Diuusi maicaagacara gannaidi aapima,
iimadavurai siaaco tomastuigaco maacana

tai, maaca siaaco baidui Diuusi aDiaavora
vaatara dai aDiaavora tataaaficaruda vaatara:
42 Biuugimu aana matai maitifibii, tonomu aana

matai maitifivasiibi suudagi, 43 dai gandiviji
aana maiaapima  maitifimaatacatadai  dai
casacada maitifimaa oigaragai isganquiiyara
gifiuulifia aana. Dai maiyuucusucatadai aana
matali maitifioi yuucusi, coococatadai aana
matai maitifidadiji, maisapicatadai aana matai
maitifidadiji”, potandamu aana. 4 Amaasi agai
povaifitataadamu: “Taaanadami, ¢vaquida
biuugimu aapi, dai tonomu, dai gardiviji, dai
maiyuucusu, dai cooco, dai maisapicatadai

simaita soi aatama?” povaifitataadamu
Agai. 45 Siaana gaa ral aa noragidamu
daida itaadamu: “Ismaacada  ganaagidi

aana aArvaavoli tomastumaasi caagaducami
ismaacada maitidui aapima govaavoitudadami
vaatara tomasi maisi gaaagai goovali gomaasi

maitidui aapima aana gifivaatara”, potataadamu

aana. 46 Daida asoimaasi ivuaadami iimia
agai siaaco tomastuigaco Diuusi soimaasi

taatamituldiadamu daida acaaga tagitocami iimia
agai tavaagiamu siaaco oidacamu Diuusi asmadu
tomastuigaco —tatadai aASuusi.

26

1 Aidasi canaato aa aSuusi vaasi gomaasi, agai
povartatadai aatama mamaatardami:

2 —Caa maata aapima sigoo tasaicada aiya agai
asiaa duudagai ismaacada pascua taagidu, sia-
maasi gifibaimu aoodami dai maaca ifitaagidamu
masaida gifisiisana curusiaba poduucai ifimuaamu
aana ismaacada viaa amo saalicami —gartatadai
Agai.

3 Amaasi abaitaguucacamigada apapaaligada
aAjudidiu  daida amamaatatuldiadami Diuusi
saalicamigada aamadu apipiscaligada ajudidiu
Caifasi quiidiana tuisicana ganampagi. Agai
arbaitacaaacamigadacatadai papaaligada
ajudidiu. 4 Dai vaascatai agai ganaatagi isducatai
yaatagidagi aSuusi dai bajiagi dai muaagi. > Daida
icaiti:

—Baiyoma nanaraca aatama vai daivufiiagi
gosiaa duudagai tataida baiya aatama vai
maitarvui baacoagi oodami —ascaiti.

6 Vaida aSuusi Betaaniara daacatadai_ Simufii
quiidiara. ASimufii aaquioma viaacatadai amo

coocodagai ismaacada duvaldi gatuucuga damos
cadueeyi agai. 7 Tai ami divia amo ooqui dai

baacati amo tucayu alavastrocada dufiisicami
suudacami asaiti sigian uuvadami saalicada

namaacami. Daacatadai aSuusi mesa abaana
taida aooqui tai aasaiti moodara. 8 Aidasi taa

aatama aSuusi mamaatardamigada gomaasi alia
baacoi aatama dai aipaco garaatagidimi daida
icaiti:

—¢Istuisida siaa doodai goovai goasaiti? 9 Caaga
gagagaramudai goovai mui tumifisicada dai acada
soifiamudai soitutuigami —caiti aatama.

10 Vaida aSuusi caa istumaasi aagai aatama ma-
maatardamigada agai daida povartatadai:

—¢Tuimasi pocal naidi aapima idi ooqui?
Gomaasi ismaacada gifidufii goovai Aramo
istumaasi caagaducami. 11 Soitutuigami vaascara
viaacamu aapima gansaagida dai aana gia maisiu
vaascara gifinaijadamu aapima. 12 Idi ooqui
giftal asaiti gifimooana otoma muquia ifiagai aana
cascada. 13 Ismaacada ganaagidi aana arvaavoi
sal tomasiaacoga siaaco gaagiadagi Diuusi
nifliooquituldiadamigada Diuusi Tfiooquida Vvaasi
oidigi daama gaaagiadamu aapa istumaasi idui
idi ooqui sipoduucai vaasi oodami maatacamu
—gartatadail aASuusi.

14 Tai amaasi aUudasi Iscaliote, amoco
abaivustaama dan gooca mamaatardamigada
ASuusi ii dai gaaataga agai abaitaguucacamigada
apapaaligada ajudidiu anmadu, 15 daida itatadai:

—cMaaqui  gifimaquiagi  tumifisi  isgantaagida
aana aSuusi? —astatadai.

Tai agai aa namaqui amo coobai dan baivus-
taama piisu plata. 16 Aida abiaadara AUudasi gaa-
gai isducatai gataagidagi ASuusi.

17 Tai aayi asiaa duudagai istuigaco
gatagitol ajudidiu  aidasi Diuusi caagacara
vuvaidi Ejiipituaifidara. Tai aatama aSuusi
mamaatardamigada miaadara guuquiva aSuusi
dai tacacai daida itatadai:

—Vaacoga ipalidi aapi tasbaiduiiiagi cuaadagai
idi siaa duudagai vaatara —tatadai aatama.

18 Tai agai povartatadai:

—Ilimivurai maaca gagar quiiquiara dai aagida
acanliismaacada caaagidiaana daiaagidavuraisai
aana pocaiti sai camiaadimi masiaascada gifimua
aagai sal quiidiara gaugia ragai aatama aana
aamadu aapima idi siaa duudagara cuaadagai
—gartatadail ASuusi.

19 Tatai aatama mamaatardamigada agai idui
isducatai garaagidi aSuusi dai baidui acuaadagai
siaa duudagara vaatara. Idi siaa duudagara
tatagitoi ajudidiu aidasi Diuusi caagacara vuvaitu
Ejiipituaifidara.

20 Dai aidasi catuca mesa vuidara daacatadai
ASuusi anmadu aatama abaivustaama dan gooca
mamaatardamigada agai. 21 Dai gacuaadatadai
aatama taida aASuusi povartatadai:

—Ismaacada  ganaagidi aana  arvaavoi,
amaadutai aapima gifitaagida agai adudunucami
siagai gifilmuaamu —gartatadai agai.

22 Tatai aatama alia soigaraali dai aipaco
garaagidimi dai pocaitimi aatama.

—Taaanadami, aana gia cho —tatadai aatama.

23 Taida aSuusi garaa noragi dai povartatadai:

—Ismaacada gifiaamadu gacueeyi agai vaa
plaatara gooviava agai daida gifitaagida agai
dudunucami. 24 Aana ismaacada viaa amo
saalicami ivueeyl istumaasi aagali Diuusi
Niooquidara damos siaa soimaa taatamu gocaali is-
maacada gifitaagida agai siooma arcaagaicamudai
gocanli vaatara ismaivuusaimudai tami oidigi
daama —gartatadai aSuusi.

25 Amaasi fiioo aAUudasi ismaacada gataagida
agaitadai aSuusi daida itatadai agai ASuusi:

—Gifimamaatatuldiadamiga, aana gia cho
—tatadai agai.

Taida ASuusi aa noragi daida itatadai:

—Aja aapiapa —tatadai asuusi.

26 Dai aidasi gacuaadatadai aatama, taida ASuusi
bai apaana dai gamamagi dai saasarai dai garmaa
aatama mamaatardami daida povartatadai:

—~Ugavurai. Idi argifituucuga —gartatadai
ASuusi.

27 Dai bai aapa amo vaasu uuvasi varagada dai
gamamadacai garmaa aapa daida povartatadai:

—Iivurai idi vaascatai aapima. 28 Idi arapan
ducami gifiaara ismaacada aastia agai muucucai
aana sipoduucai gaoigaldamu soimaascamigada,
tomasioora sioora vaavoitudagi. Ifisiaascada
muquiaagi vai aastiagi gifiaara aida abiaadara
graagamu gofiooqui utudui ismaacada gaaagidi
isduucatai gaoigaldi soimascami dai caagacara
vuvaquiagi. 29 Dai aana anganaagidi ansai
camaiyaada ifiagai aana uuvasi varagada asta
ifisiaascada iiyagi utudui aapima ganaamadu

maaca Siaaco gataaanai garooga Diuusi
—gartatadai aASuusi.

30 Dai canaacai amo Diuusi naidada 31aa duutu-
daitai Diuusi, iji aatama Oliivosi giidiamu. 31 Taida
ASuusi povartatadai:

—Vaascatai aapima voopoimu dai aagi
gifidagitomu sivi tucara, pocaiti Diuusi fiiooquidara:
“Dagitomu aana isgamuaatudamu pasturu
sicafiiirugada aipaco iimimu”, caiti Diuusi
fliooquidara. 32 Damos siaascada apamu duaaca
aana aapaga aimu aana Galileeara isaapima
—gartatadail aASuusi.

33Taida aPiiduru aa noragi daida itatadai:

—Tomasi vaascatai gogaa voopiagi dai aagi
gadagituagiaana gia maiaagi gadagituagi—tatadai
APiiduru.

34Taida aSuusi itatadai:

—Ismaacada gaaagidi aana arvaavoi sai sivi
tucara maiquiaa cuujuicai tacucu aapi vaicojo
potaiya agai pasai maitifimaata —tatadai ASuusi.

35 Taida aPiiduru itatadai:

—Tomarisi aapi gaamadu muu maitanpotaiyagi
ifismaitamaata —tatadai aPiiduru.

Tatal vaascatai aatama potai aapa.

36 Dai amaasi aayi aSuusi aamadu aatama ma-
maatardamigada agai amapacara siaaco Getase-
mani taagidu taida ASuusi povartatadai:

—Tamiavar daraaja naida aana maaca gama-
madagi —gartatadai aASuusi.

37 Dai vaidacai aPiiduru aamadu agooca
Sevedeo maamarada dai alin soigaalidi dai

camostagitocan tada isdadiagi atataaanadami
dai baaquiagi. 38 Daida itatadai:

—Camuquiadan tada aana soigifaliditai.
Tanasiavar vii aapima damos maitavar coocosi
—tatadai.

39 Dai baitaquioma ii dai cupulia voi davaarapi
dai daanai Diuusi dai potatadai:

—Gifiooca isbaigaca ismaisii soimaa taata aana
damos vai maitaapa duuna istumaasi aana ipalidi
mosacaasi istumaasi aapi ipaldagi —astatadai
ASUUSL.

40 Dai amaasi apamu ii agai maaca siaaco
daraajatadai amamaatardamigada vai agai
coocosacatadai, daida potatadai agai aPiiduru:

—¢Maitapas istui isnaaagagi tomasi amo oora
aana gifiaamadu? 41 Maitavar coocosi dai
gamamadada vai maisoimaasi ganduifituldana
aDiaavora. Aapima idufiia alidi istumaasi Diuusi
ipalidi dai vaascara maiquiaa caaga vaavoitudai
cascada maitivueeyi —astatadai.

42Daiimacai gamamagi aSuusi apamu dai podu-
ucai gamamagi:

—~Gifooca ismaibaigacagi ismaisoima taata
aanaisducatai cabaidui aatama aida gia aApaduuna
isducatai aapi ipaliadagi —asduucai gamamadai.

43 Dai otoma apamu ii siaaco daraajatadai
amamaatardamigada val apamu coocosacatadai
alin  coocosimucatadai agai  mossusuligal
vuupuida. 44 Dai dagito agai dai imacai gamamagi
Apamu agai vaa fiooquicada. 45 Amaasi apamu
i agai siaaco daraajatadai amamaatardamigada
daida itatadai:



MATAIVO 26:46 CXXix MATAIVO 26:52

—Siviavar gia coocosi daida ganiibasta.
Casiat aayi masiuu duucu gifitaagida agai aana
ismaacada viaa amo saalicami. Gifntaagida
maaagai soimaasi ivuaadami. 46 Vaapaigivurai.
Tiimada. Casia boodaraimaiismaacada gifitaagida
agai —astatadai aSuusi.

47 Dai quiaa Hioocaitadai aSuusi tai ami
divia aUudasi. Agai aramoco garadufii aatama
baivustaama dan gooca mamaatardamigada

ASuusi vai oiditadai mui oodami dai vuucati
mamaastai dai uusi. Agai arojootosadacatadai

abaitaguucacamigada papaaligada ajudidiu dai
apipiscaligada ajudidiu. 48 Uudasi ismaacada
gataagida agaitadai aSuusi casl itatadai aaquioma
agai aoodami:

—Ismaacada usupiga aana agiava agai varai bai
—tatadai AUudasi.

49 Amaasi miaadara caquiva agai aSuusi daida
itatadai:

—Baiga gifimamaatatuldiadamiga —tatadai
aUudasi.

Dai usupi.

50 Taida aSuusi aa noragi daida itatadai:

—¢Gifiadufli patuma dufiia agai dai divia?
—tatadai agai.

Amaasi miaadara guuquiva aoodami dai bai
ASuusi.

51 Amaasi amaadutai ismaacada ami guuca-
catadai Suusi aamadu vuusaitu gacusiru dai iquita
Aamo naacada abaitacaaacami papaali pioofiigada.
>2Taida aSuusi itatadai:

—Gacuviertagara icaasa gacusiru. Vaascatai
sioora gacocoadagi cusiruicada cusiruicada
coimu agai. 33 ;Maitapas maata aapi ifisaana
istutuidi istaafiiagi gifiooca Atno Soifii vai agai caaga
istutuidi isgifiootosdagi mui mil gasandaaruga
tavaagiaifidara? >4 Isagai gifiootosdagi aida gia
camaitaapaduilia go ismaacada aagai Diuusi
hiooquidara —tatadai ASuusi.

55 Amaasi aSuusi itatadai aoodami:

—¢Tuimasi dada aapima dai vuucati uusi
dai mamaastai? ¢Dai  tuimasi gifibaaquia
agal ducami siaana aramo aasivogamicagi?
Vaas tasal gansaagida daacana aana Agaa
quiuupaigadara judidiu dai ganmamaatatuldifia
Diuusi fiooquida matai tomali amo imidagai
maimaisapicami gifibai. 56 Dai vaasi gomaasi
idui aapima vaida apaduuna isducatali ooja
Diuusi fiifiiooquituldiadamigada Diuusi fiiooquidara
—tatadai ASuusi.

Tatal vaascatai aatama mamaatardamigada
voopoi dai aagi viaa aSuusi.

57 Tai agai ismaacada bai aSuusi baacai
maaca siaaco daacatadai aCaifési. Agai
arbaitacaaacamigada papaaligada ajudidiu. Ami
casi ganampaidacatadai amamaatatuldiadami
Diuusi saalicamigada aamadu apipiscaligada
Ajudidiu. 58 Vaida aPiiduru mosmaacasdara
oiditadai agaa baitacaaacamigada papaaligada
Ajudidiu tuisiquigadara ucami dai amaasi vaa
dai daiva asandaaru aamadu dai naijada aagai
istumaasi idufiia aAgai ASuusicada.

59 Taida  atataaanadamigada  apapaali
aamadu  apipiscali  vaascatai avaamioma
tataaanadamigada uusi dadagacada dudunucami
Ajudidiu gaagai amo istumaasi istucada gapiara
vuaajagi tomasi maitarvaavoi dai poduucai
gataaafiia agai muaaragai. 60 Dai vaascara maitaa
tomali aAmo istumaasi istucada gapiara vuaajagi
tomasi muidutai dada dai yaatagal. Dai cuugatara
dada gooca naijadami yaatavogami 61 daida icaiti:

—Gocaali icaiti: “Aana istutuidi isdaitudagi agaa
quiuupai dai vaica tasaicada apamu vahigidagi”,
caiti gocaali —ascaiti gonaijadami.

62 Amaasi abaitacraacamigada apapaali judidiu
caquiva daida itatadai aASuusi:

—¢Maitapas gaaa noragida agai tomali amo istu-
maasi? ¢Tumaasi goovai ismaacada aagai goovai
gavui? —astatadai.

63 Taida aSuusi maifiioocacai Vii. Taida
abaitacaaacamigada apapaali judidiu itatadai:

—Aana angaaagidi pasaida garaagidana
Diuusi vuitapi ismaacada tomastuigaco oidaga
pasabai aapi araCristo Diuusi marada siaapa cho
—astatadai.

64 Taida aASuusi itatadai:

—Aja Diuusi maradaana poduucai isducatai
aagal aapi. Dai aapima gifitaagimu aana
ismaacada viaa amo saalicami siDiuusi saalisa
padara daacamu aana dai gifitaagimu aapima
siaascada tavaagiaifidara imada aana icomai
saagida —astatadai ASuusi.

65 Taida abaitacraacamigada papaali judidiu
saasarai gayuucusi. Alia baamu agai caacatai

istumaasi aagai aSuusi. Daida itatadai

abaitacaaacami: o . .
—Gocaali poalidi isarDiuusi marada di. Dai

vui fioocai Diuusi camaitagito aatama vaamioma
naijadami. Aapima cacaa isducatai vui fioocai
goovai Diuusi. 66 ;Tatuma duuna gocaalicada?

—astatadal.
Tai agai itatadai:

—Gapiara caatacamiava goovai gataaafivurai
muaaragai —astatadai.

67 Daida aoodami sisividimi aSuusi vuivasada
dai capiacarai. Dai aa vuivasana capiacarai.

68 Daida itatadai: =~ . _
—Aapi poalidi isDiuusi gamaa amo saalicami.

Maatafii toora gaaga —astatadai.

69Vaida aPiiduru maigovai tuisicana daacatadai
tai Amo cusiiiirugada abaitacaaacamigada apapaali
ami divia daida itatadai agai aPiiduru:

—Aapiapa aapa aamadu aimaraifia aSuusi

Galileeara oidacami —astatadai acusiiiiru.
70Damos aPiiduru yaatagi daida itatadai:

—Maitan maata aana pasioora aagai aapi
—astatadail.

71 APiiduru cavuusaimi maigo quiidigamu, tai
AAPA AMai agai vaa cusiiiirugada taa aPiiduru aapa
daida itatadai ismaacada ami daraajatadai:

—Gocaali aapa aamadu aimaraifia aASuusi Nasa-
reetara oidacami—astatadai aali taji.

72Damos aPiiduru apamu yaatagi daida itatadai:

—Maata Diuusi ismaimaata aana gocaali

—astatadai aAPiiduru. _
73 Dai laachicada agai ismaacada ami daraa-

jatadai abaana guuquiva aPiiduru daida itatadai:

—Saalicada aapiapa ATAIMOCO ASuusi
mamaatardamigada aapa. Asta apamaasi flioocai
aapi aSuusi —astatadai.

74 Vaida aPiiduru galfiaasi fiooquimi daida
icaitimi:

—Maata Diuusi nai aana maimaata gocaali —as-
caiti.

Tai aida otoma cuujui atacucu. 75 Taida
APiiduru tagito istatadai aSuusi sai maiquiaa
cuyjuicai atacucu agai vaicojo italya agaitadai sai
maimaata aSuusi. Daida aPiiduru ii abiaadara dai
soigaaldacai sosua.

27

1 Dai mosmaasicai vaasi atataaanadamigada
apapaali anmadu apipiscali judidiu ganaatagi isd-
ucatai muaagiaSuusi. 2Dai vulicami baacai aSuusi
dai maa taagi aPilaato, agai artaaanadamigada
Judeeara oidacami.

3 Aidasida aUudasi ismaacada gataagi aSuusi
tan mascamuaa agaitadai aSuusi alin soigaali
dai ama duucai gatagito. Dai apamu vuidacai
vaasl goamo coobal dan baivustaama piisu
abaitaguucacamigada papaali judiuiu aamadu
apipiscali. 4 Daida itatadai:

—Alia soimaasiidui aana gataagidacai amo caali
maigapiara caatacami masai muaana —astatadai
aUudasi.

Damos agai aa noragi daida itatadai:

—¢Dai gomaasi tumaasi argarvaatara aatama?
Aapi aagi argaduiii —astatadai.

> Taida aAUudasi ami agaa quiuupai arana suuli
atumifisi, dai ii dai gavuliji.

6 Taida abaitaguucacami apapaali ampagi
Atumiiisi daida itatadai:

—Maibaiga isvaanaida aatama gogaa tumifisi
ismaacada gaoidi oodami Diuusi aa duifidada
vaatara. Idi tumifisi aArnamagada aarai cascada
—astatadai.

7 Dai aipaco ganaagi sai agai tumifisicada
savada agai amo davaarai siaaco Aajatadami
taagidu dai ami viaaca aagai siaaco yaasapadagi

ismaacada maitaroidacami ami. 8 Dai Davaarai
aarai taagidu asta sivi ucami. 9 Poduucai apadui

ismaacada aaquioma aagai Jeremiiasicaru Diuusi
hiooquituldiadamigada daida icaiti: “Ajudidiu
tataaanadamigada vuuquia agai goamo coobai
dan baivastaama piisu plaata ismaacada baiga
duu dai aa namaquida gocaali ismaacada
gataagi gogamai caali. 10 Dai agaicada gasavali
agai adavaarai ismaacada Aajatadami taagidu,
poduucai isduucai gifiaagidi gifitaaanadamiga”,
ascaiti Jeramiiasicaru.

11 Tai vaidacai agai aSuusi agaa taaanadami
vuitapi tai agai tacacai daida itatadai:

—¢ Aapipasi arraigada judidiu? —astatadai.

Taida aSuusi itatadai:

—Vaavuava, aja —astatadai.

12 Taida abaitaguucacamigada apapaali axmadu
Apipiscali gapiara vuupai damos aSuusi maiaa
noragi tomali amo fiooqui. 13 Taida aPilaato
itatadai:

—¢Maitapas caa aapi vaasi goovai masmaacada
aagai gavui? —astatadai.

14 Taida aSuusi vaascara maiaa noragi tomali
Aamo istumaasi, dai poduucai agaa taaanadami
maitaa istumaasi gatagituagi.

15Vaida aPilaato dadagitoifia Amo maisapicami
aida siaa duudagara aagi poduucai gaviidacatadai
agai isdadagitoldiadagi rnoodami aagi ismaacada
ipaliadagi agai. 16 Vai ami maisacariara
cuupicatadai amo caali Baraavasi taagiducami
ismaacada tomasioora cajiomacatadai. 17 Tai
aidasi aoodami ganaampagi aPilaato tacacai daida
itatadai:

—¢Maacada ipalidi aapima isdagitua aana
Baraavasi siaSuusi ismaacada Cristo aagai?

—astatadai. . _ ‘
Agai  maatacatadai  ismoscoimudada

tadacatadai abaitaguucacamigada apapaali dai
cascada gataagi aSuusi.

19 Apilaato quiaa daacatadai adudunucamiara
taida aoofiigada ootosi fiiooqui daida itatadai:

—Maitigavapasada aapi gocaali caa tuigacami
aamadu. Tuucara taataquimi aana amo istumaasi
soimasi agai vaatara —asducai ootosi fiiooqui Pi-
laato oofiigada.

20 Damos abaitaguucacamigada apapaali
aamadu apipiscali avanaqui aoodami sai baiyoma
gataanana masdagituagi Baraavasi dai sai
muaana aSuusi. 21 Taida agaa taaanadami apamu

Nioo dai tacacai noodami daida itatadai: =
—¢Maacada goovai vagoocai siooma ipalidi

aapima isgandagitolda aana? —astatadai.

Tai agai aa noragi daida itatadai:

—Baraavasi —astatadai.

22 Taida aPilaato tacacai daida itatadai:

—¢Dai goSuusi maismaacada Cristo aagai
ducatai iduuna aana? —astatadai.

Tai vaascatai aa noragi daida itatadai:

—Siisafii curusiaba vai poduu muucuna
—astatadai.

23 Taida aPilaato itatadai:

—¢Tumaasi ~ soimaasi  iducami  goovio?
—astatadai.

Tai agai apamu ijifia daida itatadai:

—Siisafii curusiaba, vai poduu muucuna
—astatadai.

24 Aidasi  aPilaato  cataa  iscamaitistui
roodamicada cavaamioma galcaititai agai, dai

gatal suudagi dai gaico vaasi aoodami vuitapi
daida itatadai:

—Aana gia maitargifidufii gocaalicada. Goovai
gia maitargaapiara caatacami, goovai gia aagi
aapima arganaa duifidaga —astatadai aPilaato.

25 Tai vaascatai aoodami aa noragi daida
itatadai:

—Aatama aamadu garmaamara targaapiara
vaatacamicagi —astatadai.

26 Taida aPilaato dagitoli Baraavdsi daida
APilaato gatajai masai gaicarsana iquisanaicada
ASuusi dai taagi aoodami sai curusiaba siisana sai
poduu muucuna.

27Tai gooquiara agaa taaanadami sandaarugada
vaidacai aSuusi gamu Pilaato quiidiamu dai

val vaasi asandaaru dai ami siaaco caacatadai
aSuusi vaasi sicoli guuquiva. 28 Matai uupasi

yuucusida aSuusi dai aadi aa yuucusi vapagicami

sai Apaa maascamu amo rai, 29 dai moo daama
dai amo cooronai uuparaicada dufiisicami dai
maa amo taavali saalisa padara noviara. Daida
gantootonacada guuquiva aSuusi vuidara dai
parunai daida icaiti:

—Sivi gia tavapi oidacamu aapi raigada ajudidiu
—ascaiti.

30 Dai sisividimi aapa dai babayi taavali dai
agaicada moodaana gavai. 31 Dai canaato
parunacai apamu uupasi ayuucusi vapagicada
dai apamu aadi aagi yuucusida. Dai boodara

vaidacai dai maa siisa agai curusiaba sai poduu
muucuna.

32Dai aidasi utudama iji agai abiaadara vuidara
aayi amo caali Simufii taagiducami Sirefiara oida-
cami matai aagidi sai baacaifia agai acurusigada
ASuusi.

33 Dai poduucai aayi maaca siaaco Golgota
taagidu.  Golgota icaidaga mooda muuquiada.
34 Dai ami oidi uuvasi varagada vaanagacami
amo doadigami alia aacocami sai agaicada
palapioma soimaa taatana. Taida ASuusi mosdaa
dai camaitipali isiiyagi.

35 Dai casiisacai curusiaba damos maiquiaa
muu agai tai gooquiara naanaitudai volao dai
poduucai naida agai isioorai ajia agai yuucusida
ASuusi. Dai poduucai apadui istumaasi aagai
Diuusi fiooquituldiadamigada daida icaiti: “Sai
naanaituda agai volao dai poduucai naida aagai
isioorai ajiagi ayuucusida”. 36 Dai ami daraajatai
nuucada. 37 Dai curusiaba moo daama dai
Amo oojai ismaacada gatajai aPilaato dai aagai

mastuisida gatajai muaaragai daida icaiti: “Idiava
araSuusi, raigada judidiu”, ascaiti aoojai.

38 Dai abaana aSuusi siisisa gooca aasivogami
Amoco saalisa padara amai curusiaba dai agamai
oogisa padara amai curusiaba. 39 Dai ismaacada
amui dagavusai galnaasi fiiooqui suuligidi aASuusi
dai gidai ganmoomao, 49 daida itatadai:

—Epa aapi pasmaacada dadaitudai agaa
quiuupaigada ajudidiu dai vaica tasaicada ivueeyi
Apamu caagacara igavuusaida aapi aagi. Siaapi

arDiuusi marada tavafiifii bocurusiaifidara
—astatadai.

41 Poduucai aapa parunai abaitaguucacamigada
apapaali aamadu amamaatatuldiadami Diuusi
saalicamigada anmadu afariseo aamadu apipiscali
dai aipaco ganaagidi daida icaiti:

42 —Caagacara vuvaitu goovai aa dai goovai
AAgl gia maitistutuidi iscaagacara gavuusaidagi.
Issanlicada arvaavoi isagai argarraiga aatama
judidiu vai tavanana curusiaifidara tatai poduucai
vaavoituda aatama aapa. 43 Goovai povaalidi
siDiuusi nuucada. SiDiuusi saalicada oigadai
caagacara vuusaidana tuduida sivi.  Gocaasi
garaagidi goovai saida arDiuusi marada —ascaiti
agail.

44 Dai asta aaasivogami ismaacada cucurusi-
aba siisisapicatadai ami sonuana aSuusi galnaasi
Nioocai agai vui vaasi.

45Dai dan duucu vaasi oidigi tucapi vii vaic oora.
46 Dai aida coi gaasaco gagara iifia aSuusi daida
icaiti:

—FEloi, Eloi, lama sabactani —ascaiti. As-
maacada itaiya alidi gifiDiuusiga, gifiDiuusiga ¢tu-
ipasi gifidagito? astaiya alidi.

47 Dai anmoco ismaacada ami daraajatadai caa
ispocaiti agai daida icaiti:

—Dafii vapaidi goovai aDiuusi
hiooquituldiadamigada Eliiasi —ascaiti.

48 Tai otoma amaadutai maa dai bai amo vi-
siocoli dai vadaitu uuvasi varagada aacocamicada
dai amo tootoicami cuugara dai avisiocoli dai mi-
aadara dadasdi ASuusi sai visiusuna. 49 Damos aa
itatadai:

—Tadagito sabai diviana Eliiasi dai caagacara
vuusaidana —astatadai.

50 Taida aSuusi gagara iifla dai muu. 51 Vaida
Agana icusi ismaacada agaa quinupaigadara judidiu
sagiacatadai apan aasi covocami amo sueeyi

dai araana saali sarai tacavidara abiaadara
matana ucami. Dai davaarai gigivuli dai

ojoodai taatapai. 52 Daida gacuucupioco siaaco
yaasapicatadai acoidada dai mui oodami

ismaacada vaavoitudaitadai Diuusi duduaca
acoidada saagidaifidara. 53 Dai caduaacacai

Apamu aSuusi coidada saagidaifidara daida agaa
vaasi vuvaja coidada saagidaifidara dai maa
Jerusaleenara vaapa tai mui oodami taa.

54 Tai amaasi ataaanadamigada sandaaru
aamadu agaa ismaacada nuucadacatadai aSuusi
aidasi taa agai isgigivuli davaarai dai taa vaasi
ismaacada apadui saalicada duduaadimu, daida
icaiti:

—Baivaavoi idi caali saalicada  arDiuusi
maradacatadai ismaacada tavai tavaagiaifidara
—ascaiti.



MATAIVO 27:55 cxl MATAIVO 27:64

55 Dai ami guucacatadai mui ooqui maacasdara
naiditadai aapa ismaacada Galileeaifidara oidatu-
cuitadai aSuusi dai soicaitadai. 56 Agai saagida
daraajatadai Maria Madalifia, dai Maria Jacovo
daada dai Osee daada, dai Zevedeo marada daada.

57Dai caurui tai amidivia amo caali gaviidacami
Osee taagiducami. Agai arArimateeara oidacami,
agai arvaavoitudadami aSuusi aapa. 58 Dai amaasi
agai naidamu aPilaato dai tai ASuusi tuucugada.
Taida aPilaato gatajai masai taagidana. 59 Dai

tavafidacai ASuusi ami curusiaifidara dai amo icusi
maitucuracamiara_biisa. 60 Daida aOsee_ casi
gatajaitadai coocodagai Ao vavuana masai ami

yaasana siaascada muquiagi agai damos aSuusi
ami taa agai. Dai cacuupacai aquitaagifia Amo gaa
odaicada daivunu ii. 61 Vai ami daacatadai AMaria
Madalifia anmadu agamai Maria siaaco yaasapi-
catadai ASuusi sonuana.

62 Aida aratasaicatadai istuigaco baivuaadana
agai vaasi dai siaadiqui aribastaragaicatadai istu-
igaco maitistuma vuaadana agai. Dai siaadiqui
abaitaguucacamigada apapaali judidiu, aamadu
afariseo maa naidamu aPilaato 63 daida itatadai:

—Tagito aatama ayaatavogami Suusi aidasi
quiaa oidacatadai agai iscaititadali sal vaica
tasaicada duaaca agaitadai agai coidada
saagidaifidara. 64 Cascada gataaafiifii masai
caaga nuucadacana maaca siaaco yaasapi aSuusi
vaica tasai uucami vai poduucai maidadana
aSuusi mamaatardamigada tucara vai maibaana
atuucugada vai gooquiara maipocaitiada agai

iscaduaaca. Dai poduucai agooquiardada yaatagi
vaamioma maicaagaducagi  siatuucamidara
—astatadai.

65Daida aPilaato itatadai:

—Moguuca gifisandaaruga. Vaidacai aapima dai
maaca siaaco cayaasa aSuusi caa bai duifiia isis-
tutuidi di vai poduucai maibaana amuuquiada
—astatadai aPilaato.

66 Dai iji dai maa caaga baidui siaaco yaas-
apicatadai aSuusi dai seeracada bidasa dai ami
seeraba dai aseeyogada agaa baitacaaacamigada

aromamano. Vail ami daraajatadai asandaaru
AADPA.

28

1 Dai cadaivunucai aibastaragai tasara dai
camaasimi oidigi tumifioco daida aMaria
Madalifia aamadu agamai Maria iji maaca siaaco
yaasapicatadai aSuusi. 2 Tai todian duucai
gigivuli davaarai, amo Diuusi taaafiicaruda tavai
tavaagiaifidara cascada. Dai aacai maaca siaaco
yaasapicatadai aSuusi maigovai daitu aodai
istucada cuupicatadai agai dai daama daiva aodai.
3 Dadadacai agai apan duucai papadocadami dai
yuucusida apan aasi tootuaja cavai. ¢ Mostaagacai
asandaaru  aDiuusi  taaaiflicaruda  giigivuli

duduaadimucai dai camoscoidada duucai Vii.
5Dai amaasi aADiuusi taaafiicaruda itatadai aooqui:

—Maitavar duduaadicuda. Aana caaga maata
isgaagai aapima aSuusi ismaacada curusiaba
gasiisatu. 6 Dai agai maitiipu tami casiat duaaca
isduucai aagaitadai agai. Baigovai avar iimi dai

fiaida siaaco caatacatadai agai. 7 limadavurai
otoma dai maa aagida amamaatardamigada
iscaduaaca agai coidada saagidaifidara dai sivi
imia agai agai ganbaitaqui Galileeamu dai ami
taagimu aapima.  Gooval arvaasi ismaacada
ganaagida ifiagai aana —astatadai.

8 Taida aooqui otoma iji abiaadara
baiganaliatugai dai duduaadimutugai. Dai
voopoigi dai maa garaagida agai aatama
mamaatardamigada aSuusi vaasiistumaasi aagidi
aDiuusi taaafiicaruda. 9 Dai aidasi voopoigitadai
agail tai vuidara aayi aSuusi dai viaatuli. Tai agai
abaana gantootonacada guuquiva aSuusi dai siaa
duutuli dai taata aacasoda. 10 Tai agai itatadai:

—Maitavar duduaadicuda. Iimivurai dai maa
aagida gifiaadufli vai iimana Galileeamu dai ami
gifitaagimu agai —astatadai.

11 Aidasi aooqui gamu iimaitadai taida
asandaaru chiaaqui caayamu 1iji dai aagidi
abaitaguucacamigada apapaligada ajudidiu vaasi
istumaasi apadui. 12 Taida abaitaguucacamigada
iji dai maa aatagi agai apipiscali aamadu dai
naida aagai isducatai idufiiagi. Dai gooquiara
aa namaqui agai mui tumifisi asandaaru 13 daida
itatadai:

—Aagidavurai aapima situcara coocosacatadai
aapima sai dada aSuusi mamaatardamigada dai
baacai atuucugada aSuusi. 14 Isagaa taaanadami
maatia goovai aatama atabai dufiiagi aAgai axmadu
cascada maitasianduiiia agai —astatadai.

15 Taida asandaaru vui atumifisi dai iji dai maa
aagidi istumaasi aagidi agai. Dai poduucai aagai
Ajudidiu asta sivi ucami.

16 Dai poduucai iji aatama baivustaama
dan amoco mamaatardamigada aSuusi gamu
Galileeamu amo quiidiamu siaaco aagai aSuusi.

17Dai aidasi taa aatama aSuusi siaa duutuli damos
aamoco garaadufii maicaaga vaavoitudaitadai.

18 Taida aSuusi abaana caquiva aatama dai
povartatadai:

—Aana via amo saalicami dai vaamioma
gataaanai tavaagiara dai tami oidigara.

19 Timadavurai aapima dai aagida oodami
vaasi oidigara oidacami sai aliasi gaaagai
isvaavoitudai ifisaana Aracaagacara vuviadami
dai poduucai argifimamaatardamicagi. Ismaacada
vaavoitudai agai gia vapaconavurai Diuusi
garooga guvucadadacada dai gifiguvucadagacada,
aana arDiuusi marada, dai Diuusi Ibaada
guvucadadacada vai poduucai maatiagi aa
iscavaavoitudai agai. 20 Dai maatatuldavurai
sai aagidifia vaasi istumaasi ganaagidi aana.
Maatacavurai aapima ifisaana ganaamadu daaca
ifagai vaas tasai ugitacai oidigi ucami —gartatadai
ASUUSI.
Mosacaasi.

